
Niuspepa bilong

Papua Niugini stret

25 yia nau

40 pes

Namba 1105

Wik i stat long Fonde, Ogas 31, 1995

50 toea

Nilkare bai sanap
long ai bilong
lidasip traibunal

PETER MAIME i raitim
Memba bllong Gumine na lida
bilong Lig ov Nesenel
Advensmen, John Nilkare bai
sanap long ai bilong lidasip
traibunal.

Opis bilong Pablik
Prosekyuta i bin wetim tasol
siaman bilong traibunal, Jastis
Sir Mari Kapi, husat i go long
ovasis.

Bikos em i kam bek pinis bai
dispela sindaun bilong trai-
bunal i stat liklik taim tasol.

Wantok i bin traim opis
bilong Pablik Prosekyuta long
aste apiniun long painimaut
wanem taim stret dispela sin-
daun bai kamap.

Tasol i no gat wanpela toktok
i kamap yet.

Mista Nilkare i gat 31 sas
long mekim paul wok long taim
em i bin stap wanpela minista
bilong gavman.

Ol dispela sas i go bek long

@® Mista Nilkare.

taim em i bin stap minista
bilong Provinsal Afeas na Viles
Sevis long Wingti-Chan gav-
man.

Ol 31 sas ya i bin kamap
long opis Dbilong Pablik
Prosekuta bihain long
Ombudsman Komisin i mekim
olgeta wok painimaut.

Mista Nilkare i bin traim

Sir Michael: Vot nogat b|||p mas

NAU yet we Papua

ELIZABETH LENY i raitim

Nesenel Kot long stapim opis
bilong Pablik Prosekyuta long i
no ken kisim em i go kamap
long lidasip traibunal.

Mista Nilkare i mekim dispela
aplikesen bilong wanem, em i
tok Ombudsman Komisin i
brukim lo long i no bin toksave
long em olsem ol bai mekim
wok panim aut long em.

Tasol kot i no painim wan-
pela asua long dispela na-i bin
rausim dispela kot aplikesen
bilong Mista Nilkare.

Pablik Prosekyuta, Panuel
Mogish i bin tokaut long las wik
olsem olgeta pepa wok i redi
pinis long kisim Mr Nilkare i go
long lidasip traibunal.

Jastis Kapi em siaman bilong
dispela kot na arapela memba
bilong traibunal em sinia
mejistret Seri Seneka na
Richard Koronai.

kamap long PM

em i no bilip olsem

Niugini i wok long
bungim hevi long sot
long mani, dispela i
soim tru olsem mas i
gat vot i nogat bilip long
praim minista. Gavana
bilong Is Sepik na
namba wan praim min-
ista bilong kantri, Sir
Michael Somare i bin-
mekim dispela toktok
bihainim toktok bilong
em long vot i nogat bilip.

Em i tok insait long
mama lo bilong kantri,

vot i nogat bilip i no
wankain olsem wanem
samting i save kamap
insait long  Haus
Palamen tude. Em i tok
mama lo i tok olsem vot
i nogat bilip i ken kamap
sapos praim minista i
gat sik na i no inap wok
moa. Na tu sapos
Praim Minista na ol min-
ista bilong em i no
mekim gut wok bilong
ranim kantri, na kantri i

go bagarap olgeta. Emi
tok long dispela as tasol
i ken gat vot i nogat bilip
long rausim praim min-
ista. Sir Michael i go het
long tok olsem gavman
i no moa bihainim lo
olsem ol i bin wokim 15
yia i go pinis. Em i tok
namel long 5-pela yia
bihain long indipen-
dens, ol i save bihainim
stret mama lo long
ranim kantri. Olsem na

Papua Niugini i stap
nau olsem em i stap.
Olsem na kantri i wok
long bungim hevi long
nogat inap mani.

Bikos em i tok PNG i
gat planti gutpela risos
o samting bilong bus
graun na solwara olsem
gol na kopa na wel.
Tasol em i save go
askim narapela kantri
long dinau  mani.
Dispela emitoki em i
wanpela pekato pasin.

Taim bilong amamas ...

@ Neks Wik:

Wantok 25 krismas saplimen.
@ Pes 3 ... MRDC no yusim papagraun
mani long Lihir projek.

@ Ragbi Lig Nius ... 8 pes.

.............

Sapos yu pcmmn hm long igo, go
wantaim Toyota Hilux 4x4 tasol.

nav long Ela Motors.

LAE: Morobe:

Wanpela man Wantoat insait long Morobe
provins i bin dai long Fonde bihain long em i
lusim planti blut. Dispela em taim wanpela man
i katim em tripela taim long nek.

Plis i tokaut long nem bilong dispela daiman
olsem Timon Gagngain, husat i gat 24 krismas,
na i bilong ples Ewok long Morobe provins. Plis
ripot i tok olsem Gagngain i kisim bagarap taim
em i bin stap long haus bilong em wantaim
tupela meri bilong em.Ripot i tok tu olsem ol i
holim pasim pinis tupela man na sasim ol bihain-
im dispela birua. Ol arapela wok pinimaut long
dispela samting i go het nau.

man ya.

MOSBI, NCD:

Long Mande moning bilong dispela wik, sampela
man nogut i brukim opis bilong Mosbi Rugbi fut-
bol lig klab na stilim moa long K19,000 wantaim
tu 0. samting we pe bilong ol inap long K3000.
Ripot i tok olsem dispela mani we ol i stilim em
get fi mani we klab ibin kisim long gren fainel
pilai bilong ol long Sande. Edministreta, Buddy
Dou i tok tenpela man nogut husat i karamapim
pes bilong ol i bin holim pas sekyuriti gat na
wokim stil pasin. Ripot i tok tu olsem dispela ol
man nogut i stilim feks masin bilong opis we pe
bilong em inap long K1000. Wantaim tu wanpela
boks yunifom bilong ol Pot Mosbi Vaipas.

Ol plis i mekim ol wok painim aut long dispela
samting.

LAE, Morobe:

Angau haus sik long Lae bihain long em i kisim
bagarap long as bilong em. Dispela em bihain
long wanpela trabel i kamap na plis i sutim em
long Fonde las wik. Plis ino tokaut long nem
bilong manki ya tasol ripot i tok plis ibin kamap
long helpim ol pipel husat i save stap long hap
we ol Pos na Telikom wok manmeri i stap long
em baksait tasol long Yunivesiti bilong Teknoloji,
bihainim ol toktok olsem wanpela grup nogut i
kamapim ol trabel long dispela eria.

Bos bilong Lae siti plis, Tony Wagambie i tok plis
ibin holim tupela memba bilong wanpela geng
nogut long Fonde nait tu.

Em i tok tu olsem plis i kisim pinis ripot long wan-
pela birua we wanpela memba bilong grup ya
ibin bagarapim meri bilong wanpela wokman
bilong PTC kolis na man nogut ya i wok long hait
long eria bilong ripita stesen klostu long yuni-
vesiti. Dispela em namba tri taim pasin bileng
bagarapim meri i kamap long wankain eria ya,
Mista Wagambie i tok.

Em itok ol plis ibin banisim tripela manki ya taim
ol wok long ranawe na sutim wanpela long as
bihain long wanpela bilong ol i laik hariap pulim
gan bilong wanpela plisman. Na ol ibin karim
manki ya i go long Angau haus sik.

Long narapela wik i go pinis, ol lain nogut ibin
stilim telivisen na ol arapela samting bilong
haus long tupela famili. Dispela em long sem
eria long PTC kolis.

Na long las wik Fraide long Fot Strit long Lae
yet, foapela man nogut ibin stilim K700 long
wanpela man bihain long em i stapim ka bilong
em long givim rot long narapela ka i go pas.

Unagi daunim disisen bilong Wingti
Mista Tai em siaman yet bilong Hagen Taun Atoriti

ELIZABETH LENY i

raitim

MINISTA bilong Viles Sevis na

Lokol Level Gavman, David

Unagi i makim gen Siaman

bilong Maunt Hagen -Taun

Atoriti, Andrew Tai long holim

yet sia bilong em.

Dispela i kamap bihainim
wanem samting Gavana
bilong Westen Hailans na
olpela oposisen lida, Paias
Wingti i bin mekim. Mista
Wingti i rausim Mista Tai na

makim Graham Price olsem
siaman.

Bihainim dispela, Mista
Unagi i raitim wanpela pas i go
long Mista Wingi long tokim
em olsem aninit long ogenik lo
bilong Provinsal na Lokol
Level Gavman, pawa bilong
makim na ileksen i stap long
Lokol Gavman ekt. Aninit long
dispela ekt, gavana i nogat
pawa bilong makim na rausim.

Olsem na em i tok em i no
inap luksave long wanem
samting Mista Wingti i mekim.
Mista Unagi i tok insait long

leta bilong em i go long Mista
Wingti olsem em i luksave
olsem Mista Tai bai stap yet
olsem siaman. Olsem minista
husat i lukautim Lokol Level
Gavman, husat i gat pawa

. aninit long lo, Mista Unagi i tok

em i luksave long Mista Tai
olsem siaman.

Em i go het long tok olsem
gavana o edministreta i nogat
pawa long rausim o makim
husat i kam aninit long Lokol
Level gavman. Mista Unagi i
laik tok klia nau long ol arapela
gavana long dispela. NA bai ol

arapela provins i noken mekim
wankain rong. Em i go het long
tok olsem ol gavana i noken
wokim samting long laik bilong
ol. Sapos ol i go het long
wokim wanem samting ol i wok
long mekim nau we i no
bihainim lo, Mista Unagi i tok
Nesenel Eksekyutiv Kaunsil
(NEC) i gat pawa long rausim
pawa, wok o mani long ol
ispela gavana. Na sapos ol i
go het, NEC i ken rausim gav-
man bilong ol. Minista i tok
sapos ol provins i gat hevi o
sampela askim, ol i mas kam
long opis bilong em na kisim
stretpela toktok. :

Siapan na Amerika givim moa long

K1 milien long lukautim envairomen

Wanpela manki i wok long kamap orait nau long | =~ Melanesia Fan (CMF).

GADFRIED YASSAFAR i raitim

GAVMAN bilong tupela ovasis kantri
givim helpim pinis long ol klen grup
insait long Papua Niugini long lukau-
tim envairomen bilong ol.

Tupela ovasis kantri ya em Siapan
na Amerika. Long dispela wik Trinde,
Ogas 30, gavman bilong Siapan, i
givim mani inap long K69, 587 i go
long wanpela oganaisesen insait long
Papua Niugini ol i kolim Konsevesen
CMF bai
yusim dispela mani long ranim ol wok
bilong en aninit long Komyuniti
Resos Konsevesen na Divelopmen
Projek. Dispela i min olsem ol papa-
graun, klen grup na tu ol arapela lain
long ples bai yusim dispela mani,
aninit long CMF, long kirapim ol wok
long lukautim envairomen bilong ol.

Gavman bilong Siapan i givim dis-
pela mani aninit long wanpela helpim
progrem bilong en ol i kolim Gren
Asistens bilong ol Grasrut Projek. Na
Ambeseda bilong Siapan long Papua
Niugini, Yasuhide Hayashi, na Ekting
Dairekta bilong CMF, Carrol P Poyep

i bin paitim toktok na sainim wanpela
kontrak bilong dispela mani long
Ogas 1 long dispela yia.

Long wankain taim, gavman
bilong Amerika, aninit long wanpela
Stet Dipatmen spesel fan gren, i
tokorait long givim K1, 092, 896 i go
long wanpela oganaisesen ol i kolim
Wol Waillaip Fan na Konsevesen
Melanesia long karim aut ol wok
bilong = Komyuniti  Konsevesen
Progrem bilong tupela. Gavman
bilong Siapan i givim dispela K69,587
i go long CMF long wanpela bung ol i
holim long Travelos hotel long Mosbi
long aste Trinde. Na wanpela
biknem meri husat i stap long dispela
bung long witnesim dispela mani em
Mis Meg Taylor.

Mis Taylor em i wanpela meri
husat i kirapim Konsevesen
Melanesia. Em i bin holim wok olsem
Ambeseda bilong Papua Niugini long
Amerika."Na em i go pas long paitim
toktok na stretim ol samting wantaim
ol opisal bilong Stet Dipatmen bilong
Amerika na Embasi bilong Siapan
long Amerika na Wol Waillaip Fan
long kamapim dispela projek.

DIVINE Word Institute long Madang
long las wiken i bin holim kalsarel
dei bilong ol na planti kainkain gut-
pela tumbuna pasin em ol sumatin i
bin soim. Bihain long bikpela lotu
long moning, So ya i kirap wanpela
bikpela toktok i kamap long gavana
bilong Madang Peter Barter.

Ol tumbuna danis grup i kam
long Sepik, Morobe, | Nu Briten,
Madang, Manus, Morobe, Simbu,
Western Hailens, Kairiku, Not
Solomons, Nu Ailen, Sauten Hailens
na Enga. Long sampela sumatin,
dispela em i namba wan taim bilong

¢ Ol lain Simbu meri Iong DWI i wokabaut i go insait long So
long soim tumbuna pasin bilong ol. Poto: Robert kaia.

R

pela em i olsem pasin bilong ol lon
olgeta dei. Wanpela bikpela samt-
ing bilong dei em ben Wali Hits
bilogn Madang husat i sanap na
pairapim musik i go inap so i pinis.
Dispela ben i save pilaim stret
musik bilong Madang.

| nogat wanpela trabel i bin
kamap long dispela so wantaim
musik i kam long Wali Hits. Sponsa
bilong dispela So Pepsi i yusim
mani inap long K2,000 olgeta long
ranim dispela so na ol lain bilong so
i laikim Pepsi long mekim wankain
pasin genlong neks yia na bihain

ol long singsing tumbuna na ollnara- .

PM tok ol provins bilong
harim tok bai lukim senis

ROSA KOIAN i raitim

OL provins husat i no givim planti trabel long gav-
man bai lukim sampela senis long provins bilong
ol. Praim Minista Sir Julius Chan i mekim dispela
promis asde taim gavman bilong em i amamasim
wanpela yia ol i stap long gavman.

Sir Julius i tok wanpela yia i go pinis. Na dispela
yia i bin givim bikpela hetpen stret long hgavman
bilong em. Bikos planti hevi tru i bin kamap.
“Mipela i stretim planti bilong ol dispela trabel tasol
planti bilong ol mipela i wok long traim stretim yet.
Na mipela bai wok long stretim dispela ol hevi yet.”
Tasol em i tok taim bilong ol senis i kamap pinis.
Na mipela mas senisim ol plen bilong mipela. Em
i tok mipela mas lukluk long kantri na olgeta plen
bilong wok i mas sut long ol ples i redi long kisim
wok divelopmen. Dispela i bilong skulim ol pipel
olsem sapos yu laikim divelopmen long kam long
ples bilong yu, yu yet i mas soim gavman olsem yu
redi long kisim divelopmen. Na tu yu mas soim tu
olsem yu inap lukautim dispela ol samting taim
gavman i putim long hap bilong yu.

Praim Minista i tok nesenel gavman i mas stap
long givim sevis long ol pipel husat i mekim planti
nois. Na mas lukluk long ol ples we i nogat planti
hevi bai kamap taim em (gavman) i laik kirapim
sampela divelopmen. Em i tok tu olsem gavman i
mas lukluk tu long givim sampela samting long ol
pipel husat i laikim divelopmen na husat i redi long
helpim long mekim dispela ol wok i kamap. Na i no
askim long bikpela kompensesen mani. Narapela
samting Sir Julius i tok ol pipel husat i kamapim
planti hevi i mas traim long stretim dispela ol hevi
sapos ol i laikim divelopmen. “l gat planti eria
insait long kantri husat i laikim divelopmen. Na em
i taim nau ol i kisim dispela ol samting ol i askim
long en,” praim minista i tok. Neks yia gavman i
plenim pinis 20 bikpela divelopmen projek na ol
narapela wok long kamap long kantri. Tasol Sir
Julius i tok gavman bilong em bai givim sapot tasol
long ol dispela wok sapos i nogat samting bai i
kamap long stapim ol. Dispela em i min long ol
samting olsem askim bilong kompensesen mani.

Top ap progrem long Kaindi
skul kos moa long K11,000

KAINDI Demonstresen skul insait long Wewak, Is
Sepik provins i wok strong nau long kamapim
nupela klasrum na opis bilong ol top ap klas.
Dispela komyuniti skul i stap pas wanaim Santu
Benedicts Tisa Koles. Olsem na dispela top ap
progrem i gutpela tru long kamap long hap. Tisa
husat i go pas long ol gred 7 na 8 sumatin bilong
Kaindi Demonstresen skul top ap propgrem em
Mista Petau. Em i tok olsem insait long 1995 pro-
grem bilong dispela wok, planti samting olsem bai
kamap:

* Ol i laik joinim nupela hap klasrum i go longpela;
e Wokim nupela rum bilong putim ol buk samting
bilong skul;

* Wokim wanwan sabjek o kos rumbilong ol yet; na
* planti arapela samting insait long 1995 top ap
klas progrem olsem ol skul samting bilong ol gred
7 na 8 stduen em ol yet i laik baim.

Narapela samting em ol i bin statim pinis em
long wok bilong penim ol gred 7 na 8 klasrum wan-
taim skul opis. Wanpela bikpela wok insait long
dispela progrem em long sanapim wanpela nupela
klasrum. Dispela klasrum bai lukautim ol samting
olsem masin bilong mekim potokopi long pepa, ol
komyuta, na ol samting bilong sains kos.

Mista Petau i tok las samting insait long progrem
em taim olgeta wok i pinis, ol bai lukluk long baim

-0l nupela des long ol studen i sindaun na skul gut.
" Y X ‘e

Lepani tok MRDC no yusim mani bilong
papagraun long baim sia long Lihir gol

ELIZABETH LENY i raitim

MENESING Dairekta
bilong Minerel Risos
Divelopmen
Koperesen (MRDC),
Charles Lepani i tok
MRDC i yusim mani
bilong ol papagraun o
provinsal gavman
long baim sia bilong
Lihir projek aninit long
nem bilong Stet.

Mista Lepani i
mekim dispela toktok
bihainim wanpela ripot
long narapela nius-
pepa long ~sde,
Trinde Ogas 30

Ripot i tok Cauten
Hailans provinsal gav-
man wantaim ol papa-
graun i laik stapim
MRDC long yusim
mani bilong Kutubu
wel projek long wokim
Lihir gol projek i go
het.

Na tripela nesenel
memba bilong Sauten
Hailans:  Philemon
Embel (Nipa-Kutubu),
Daniel Tulapi (Kagua
Erava) na Herowa
Hagewa (Koroba Lake

dispela tingting bilong
ol papagraun na
provinsal gavman.

Mista Lepani i tok ol
i bin kisim mani long
go het wantaim dis-
pela Lihir projek aninit
long wanpela lon o
dinau mani. Em i tok
ol i bai bekim dispela
lon long winmani i
kam long wok bilong
Petrolium
Kutubu (PRK).

PRK em i wanpela
bisnis han bilong
MRDC, husat i gat
24.5 pesen sia, we
Stet, Sauten Hailans
provinsal gavman na
ol papagraun i gat
long dispela Kutubu
wel projek.

Em i tok MRDC i bin
yusim dispela lon
mani long go het wan-
taim Lihir projek. Na i
no winmani bilong ol
papagraun na provin-
sol gavman. Em i tok
ol i wok bihainim 22.5

pesen sia bilong ol

insait long Kutubu pro-

Risos

Dispela 22.5 pesen
sia, Mista Lepani i tok,
em ol i yusim tasol
olsem sekyuriti bilong
mani MRDC i kisim
long go het wantaim
dispela Lihir projek.
Em i go het long tok
gen olsem narapela
22.5 pesen sia bilong
ol papagraun na
provinsal gavman em
ol i no yusim olsem
sekyuriti mani.

Em i tok MRDC
wantaim ol beng i bin
luksave long wari
bilong ol papagraun
na provinsal gavman.
Olsem na ol i no tasim
dispela 22.5 pesen sia
bilong ol papagraun.
Em i tok ol i bin toktok

pinis long dispela
insait long wanpela
PRK bod miting.

Na ol i bin givim tok
klia i go long ol papa-
graun na- provinsal
gavman. Mista Lepani
i tok em i no save long
wanem as na sampela
lida i wok long traim
long bagarapim tingt-

Em i tck tu olsem
MRDC i no stilim mani
bilong ol papagraun
na provinsol gavman
long go het long wok
bilong Lihir projek. Na
tu i nogat wanpela dis-
ison we MRDC bai
yusim intres bilong ol
papagraun na provin-
sol gavman insait long
PRK o Kutubu.

Bihainim  dispela,
Mista Lepani i tok se
bilong ol papagraun
na provinsol gavman i
stap orait tasol wan-
taim PRK. Na em i tok
ol i bai kisim se bilong
ol taim PRK i pinis
long baim olgeta
dinau bilong ol i go i
go bek long Kutubu
projek. PRK bai pinis
long baim dispela
dinau long Novemba
dispela yia. Bihainim
dispela em i tok ol i bai
kisim win mani bilong
ol.

Mista Lepani i tok
klia gen long dispela
olsem MRDC i no stap
insait long dispela
tokorait. Olsem na em

Kupiago) i sapotim jek.

ing bilong pablik.

i nogat toktok long dis-

Kantri no bihainim stret mama lo

GAVANA bilong Is Sepik na papa
bilong dispela kantri, Sir Michael
Somare i tok i luk olsem dispela
demokretik sistem bilong gav-
man’insait long kantri i no gut-
pela tumas.

Em i mekim dispela toktok
bihainim lukluk bilong ol hevi i
wok long bungim kantri tude. Sir
Michael i bin mekim dispela tok-
tok taim em i givim toktok long
opim Namba 21 Waigani Semina
long Yunivesiti ov Papua Niugini
(UPNG), Mosbi long Mande
Ogas 28.

Em i tok PNG i bin kisim dis-
pela sistem bilong gavman long
wanem ol i laikim wanpela sis-
tem we i ken kirapim gutpela
kantri. Dispela em long olgeta
manmeri i ken gat rait olsem ol
pipel bilong kantri. Em i tok dis-
pela em i wanpela driman bilong
ol. Tasol em i tok i luk olsem dis-
pela sistem i brukim namel nau.

Bihainim dispela, em i tok ol i
bin kamap wantaim wanpela
mama lo bilong kantri. Dispela
mama lo ol i bin wokim long stap
olsem rot bilong stiam kantri i go

0L B0 BALONG
O SPAK RAUN
WNG KAR i

long stretpela rot. Em i tok taim
ol i mekim dispela mama lo, ol i
bin kisim tingting bilong ol pipel
na putim wantaim aninit long ast-
ingting bilong bung wantaim.

Sir Michael i tok ol i no bin
putim PNG i go daun taim ol i
mekim dispela mama lo. Em i tok
dispela mama lo i bin kamap
insait long kantri yet wantaim
tingting bilong ol pipel bilong
kantri yet.

Olsem na em i tok ol pipel i
mas soim rispek long dispela
mama lo. Bihainim dispela, em i
tok taim ol pipel i laik mekim
senis long mama lo, ol i mas
bihainim stretpela lo. Na i noken
haraip tasol long senisim mama
lo.

Em i tok mama lo i tok olsem
bihain long 10-pela yia, gavman
i mas lukluk gen long mama lo.
Na sapos ol i laik mekim senis, ol
i ken mekim. Em i tok dispela
lukluk na senis i sapos long
kamap long 1985. Tasol senis ya
i no bin kamap. Em i tok long dis-
pela yia tasol gavman i tingting
long mekim senis. Dispela senis

em senis long ol provinsal gav-
man sistem. Em i tok gavman i
no bin lukluk na skelim olgeta lo
insait long mama lo. Dispela em
i tok i bin kirapim planti toktok.

Em i tok gavman i mas glasim
tu olgeta hap bilong mama lo, na
i no bilong provinsal gavman
tasol. Em itok tu olsem nau yet
vot i nogat bilip i wok long kamap
olsem wanpela samting nating.
Na i save gat toktok bilong vot i
nogat bilip long olgeta 6-pela
mun.

Dispela em i tok i no gutpela
tumas. Bikos ol praim minista i
save nogat time long ronim gav-
man bihainim ol gutpela plen
bilong divelopim kantri. Na dis-
pela i save westim mani bilong
kantri na taim bilong kantri.

Em i tok vot i nogat bilip i bin
bagarapim gutpela divelpomen
bilong ol politikel pati. Long
wanem ol politisien i save yusim
nem bilong ol pipel bilong ol long
winim ileksen. Tasol bihain bai ol
kalap long wanpela pati i go long
narapela. Dispela i wankain tu
insait long palamen.

.~

pela. Dispela tokorait i
stap namel long
kantri, ol papagraun
provinsol gavman na
PRK.

Na PRK bai givim
14 pesen se i go long
Sauten Hailens
provinsol gavman na
ol papagraun. Mista
Lepani i tok dispela
kain ol toktok i wok
long bagarapim tingt-
ing bilong ol lain
husait i laik kam inves
insait long kantri. Na
bai ol i lusim dispela
bilip ol i gat long risos
divelpomen  bilong
kantri.

Em i go het long tok
olsem i nogat rong
long ol lida husait i
laik sapotim i toktok
long dispela kain tok-
tok. Tasol ol i mas
save gut pastaim long
wanem samting ol i
laik toktok long em.

Nalau tok Lokol Level Gavman
sistem bai helpim tru Morobe

ROSA KOIAN i raitim

ANINIT long nupela sistem bilong Provinsal na
Lokol Level Gavman sistem, Morobe inap winim
planti samting em i bin plenim aninit long olpela
provinsal gavman sistem, Gavana Jerry Nalau i
tok. Mista Nalau i bin givim dispela tok taim em i
opim. wanpela kibung bilong ol distrik menesa long
Finsafen long dispela wik. Mista Nalau i tok
bikpela tingting bihain long dispela nupela lo bilong
provinsal gavman em long bringim planti gutpela
sevis i go stret long ol ples. Na tu, Mista Nalau i
tok, mani nesenel gavman bai givim Morobe
provins bai bikpela moa, winim bilong ol yia bipo.

Dispela i min Morobe Provinsal Eksekyutiv
Kaunsil nau i ken mekim sampela gutpela wok em
i laik mekim. Na dispela bai mekim ol pipel i lukim
tru kaikai bilong ol wok. Mista Nalau i tok klia olsem
dispela nupela sistem bilong gavman bai wok long
komiti sistem. Na i no moa long ol politikel het
bilong ol divisen olsem bipo. Dispela nupela lo
gavana i tok i givim politikel na edministresen
pawa stat long praim minista i go daun inap long ol
wod komiti. Dispela sistem i skelim gut ol pawa
bilong mekim wok i go long olgeta level bilong
komyuniti. .

Ol provinsal rifom i toktok long planti sevis i go
long ol pipel. Tasol dispela bai ken kamap sapos i
gat mani na ol samting. Na tu sapos ol wokman
meri inap long mekim dispela olgeta samting i
kamap. Long mekim olgeta dispela samting i
kamap, Mista Nalau i tok, pablik sevis i mas senis.
Pablik sevis em i rot bilong kisim dispela ol senis i
go long ol pipel. Gavana Nalau i tok dispela pablik
sevis i mas wokhat na wok bilong em i mas karim
kaikai. Na tu dispela pablik sevis i mas givim sevis

-

Tokaut long kaikai bilong

Waigani Semina

Dispela wik em bikpela Waigani Semina i
kamap long UPNG long Mosbi. Semina o
bung i bilong pulim ol saveman meri long
autim tingting long wanem samting i kamap
pinis long kantribihainlong 20 yia. Septemba
16, 1995 em bai kantri i amamasim 20

krismas bilong en.

Wankain kibung i bin kamap long 20 taim

pinis.

| gutpela sapos mipela i toktok na tingting
long mekim samting tu. Maski na toktok
nating na nogat samting i kamap long ol

dispela gutpela aidia na tingting.

Narapela samting em raskol pasin i wok
long kamap bikpela nau insait long kantri.
Mipela i harim stori nau bilong ol raskol i
holimpas pailot bilong balus, na odaim em
long flai go long ples balus em ol i laikim. Na
bihain ol i stilim mani wantaim ol samting
bilong pailot na pasindia, ol kago na ranawe.

Sampela yia i go pinis sampela raskol i
holimpas wanpela Esia famili long Badili,
Mosbi. Na odaim ol plisman ausait long lukim

bikman bilong ol plis long kantri.

| gutpela sapos mipela i pre na askim God
papa long lukaut na stia bilong em. Askim
bikman tu long senisim rabis tingting na
pasin bilong-ol yangpela husat i mekim nau
ol dispela pasin. na kantri i kamap gutpela

ples bilong mipela olgeta.

NIUSPEPA BILONG OL PAPUA NIUGINI STRET

PE BILONG
WANPELA YIA

52 NIUSPEPA
PLES
Mosbi

Arapela PNG eria

(" P.O. Box 1982 BOROKO )

Mambu Ben bilong Buka

bai go long Australia

TENPELA memba bilong Hanpan Bambu Ben long
ples Hanpan yet long Buka Ailan bai i go long
Brisben, Australia long neks mun bilong stap insait
long Warana Festival.

Grup ya bai i go wantaim planti lain Papua
Niugini husat tu bai i go long Brisben long stap
insait long ol singsing, danis na ol arapela samting
bilong soim pasin tumbuna na kalsa. Dispela bai i
kamap long Brisben long tupela wik. Festival bai i
stat long Septemba 12 na pinis long 27.

Ol memba bilong Hanpan Bambu Ben bai i lusim
Buka long Septemba 9 na Provinsal Turism Opisa
long Buka, Joseph Mokuma bai i go wantaim grup
ya long dispela wokabaut bilong ol.

Mista Mokuma yet i bin stretim ol samting long
dispela wokabaut bilong Hanpan Bambu Ben wan-
taim ol lain bilong Turism Promosen Atoriti. Na TPA
i gat inap mani tasol long salim 10-pela ben
memba i go long festival ya.

Mista Mokuma i tok amamas long TPA long peim
wokabaut bilong grup, tasol em i tok grup ya ino
inap long putim kamap ol danis bikos ino olgeta
grup memba bilong wokim dispela bai i go. Ful
membasip bilong ben husat i save kamapim sings-
ing, danis na paitlm ol bambu ben inap long 20.

Mista Mokuma i tok ol ben memba em ol yang-
pela lain tasol na em i amamas long ol i go ausait
long Bogenvil bikos dispela bai i givim sans long ol
long stretim ol tingting bilong ol long lus tingting
long sampela pen na hevi we ol bin bungim insait
long ol hevi long 6-pela yia long Bogenvil.

Ol manmeri ranawe
na lusim ples

VERONICA HATUTASI i raitim

SOROKEN eria insait long Not

Bogenvil i stap nating nau bikos ol

pipel i pret na ranawe bikos long ol
trabel we ol lain Bogenvil
Revoluseneri Ami i bin kamapim long
las wik. i

Ol pipel bilong hap na tu dispela ol
lain long Soroken kea senta i go stap
nau long Madehas na Saposa Ailan.
Dispela em ol liklik ailan long Wes
Buka.

Ol ripot i kam long Buka long dis-
pela wik i tok ol dispela pipel i sot nau
long kaikai na ol i putim askim i go
long ol atoriti long Bogenvil long
helpim ol wantaim kaikai.

Kaikai i stap long gaden, tasol ol
pipel i lusim bikples we ol gaden
kaikai bilong ol i stap. Na tu ol i pret
long go bek kisim ol kaikai long
gaden bikos ol BRA we komanda
Ishmael Toroama i go pas long em i
stap yet long Kunua/Soroken na

Keriaka eria insait long Notwes
Bogenvil. &

Ripot i tok ol lain husat i gat liklik
mani i baim ol kaikai samting long
stoa, tasol ol arapela lain ya i kisim
taim nau. .

Kea senta edministresen long
Buka i salim pinis sampela bek rais,
ol wara na sel bilong helpim ol dis-
pela lain manmeri.

Long wankain taim tu, ol paitman i
kamapim bagarap long tupela man
taim ol i sut i go long ol long motobot.

Olpela deputi primia bilong
Bogenvil na wanpela memba bilong
Bogenvil  Trensisenel Gavman,

Gerard Sinato na pikinini bilong em i
bin kisim bagarap long taim ol rebel
paitman i sut i go long ol taim ol bin
ron long motobot bilong ol i go long
Buka long Sarere Ogas 26.

Mista Sinato wantaim pikinini man
bilong em husat i bin holim stia na
ronim bot ya i kisim ol liklik pelet
bagarap taim ol paitman i sut i go
long tupela.

[ 2 TR

* Ol meri Buka i holim bikpela danis long krai bilong mambu ben. Dispela em wanpela welkam

danis long pulim Praim Minista i go long lukluk raun long ples.

Notwes Bogenvil stap wantaim pret

OL ples lida bilong Notwes
Bogenvil i gat bikpela wari
long sindaun bilong ol
pipel long Soroken, Kunua
na Keriaka erias olsem na
ol i laikim helpim bilong ol
sekyuriti fos.

Bikos Sentrel Bogenvil
BRA komanda Ishmael
Toroama na lain bilong em
i stap yet long dispela eria
na ol i wok long go het
long traim kisim sapot
bilong ol pipel.

Bihainim ol trabel long
eria las wik we ol lain BRA
i kukim na bagarapim ol
samting long Soroken na
Kunua gavman stesen,
nogat lain ami i go long
hap long lukautim ol pipel
na ol samting bilong gav-
man. Olsem na ol lida
bilong Notwes long dis-
pela wik i bin bung wan-
taim ol sekyurti fos
memba long Buka long
toktok long dispela samt-
ing.

Ol ripot i kam long Buka
i tok dispela .BRA Hit
Skwat em ol liklik lain grup
na em i wanpela miks

10 QNONA BINGE [1bwW

grup. Sampela grup
memba i kam long Sentrel
Bogenvil wantaim koman-
da Ishmael, sampela
bilong Tinputz na Hahon
eria na 5-pela bilong Buka.
Dispela ol lain BRAwe i no

bilong Sentrel Bogenvil i

bin stap pas long Kieta na
nau ol i wok long raun
wantaim Ishmael long
kamapim ol hevi gen long
not Bogenvil, ol ripot long
Buka i tok.

Ol siefs ya i egensim tru
pasin we ol lan BRA i
yusim Selau na Notwes
Bogenvil long sindaun
stap long em na kamapim
ol trabel.

Man husat i )in wan-
pela strongpela BRA
komanda bilong Wakunai
era na nau i sapotim ol
wok bilong kamapim bek
gutpela sindaun long
Bogenvil, Glen Tovirika na
ol lain BRA long dispela
hap i no sapotim tru ol
bagarap na hevi we liklik

lain  bilong Ishmael |
kamapim  long  Not
Bogenwil.

v @Not "“",f»“‘r",

bung bilong
BTG,BRA na
BIG lida mas

Ol sief laikim \
r
kamap '

OL siefs hilong Buka na
Not Bogenvil ena i sapotim
dispela toktok namel long
ol Bogenwil lida husat i go
pas long tupela sait bilong ]
hevi long i mas kamap
kwiktaim. (Bogenvil
Trensisenel Gavman na
BRA/BIG, ol rebel pait-
man).

Tasol sapos nesenel
gavman i no larim BTG
long bung wantaim ol BRA
/BIG lida, ol siefs yeti ama-
mas long kisim ples na sin-
daun long paitim toktok
wantaim ol BRA /BIG lida
long traim painim rot long
pinisim ol hevi long
Bogenvil.

Wanpela sief bilong
Suir/Selau eria long Not
Bogenvi, Aloysius Keroro i
tokaut long laik na tingting
bilong ol siefs long Buka
long dispela wik.

Wanem samting mipela i
toktok long em bai i go long
han bilong BTG long ske-
lim, glasim na paitim toktok
gen wantaim nesenel gav-
man, Sief Keroro i tok.

Long wanpela bung we |
ol siefs i bin holim long |
Buka long dispela wik, of
bin luksave long sanap
bilong Praim Minister Sir
Julius husat i bin mekim |
wankain toktok yet olsem |
em bai toktok wantaim |
BTG. Tasol bikos gavman i
luksave olsem em (BTG) i
wanpela bodi tasol we i|
stap aninit long lo bilong |
makim ol pipel bilong |
Bogenvi. Na em ino givim |
luksave long grup olsem |
Bogenvil Interim Gavman |
(BIG) we i sanap makim
maus bilong ol rebel pait- |
man. Tasol ol siefs i gat
bikpela tingting olsem Sir |
Julius bai i sapotim of toktok |
i kamap namel long BTG |
na ol BIG/BRA lida ‘

fbtn Hueaelh

Ol disebel pikinini bai kamapim
pilai drama na danis long AGM

ALPHONSE PU i raitim

BIKPELA kibung (AGM) bilong
Morobe Spesel Edukesen Risos
senta bai kamap long dispela
wiken, Sande Septemba 3.
Kibung bai kamap long Eriku
insait long Lae siti yet.

Kibung i bilong tokaut long ol
wok kamap insait long skul. Na
ol nupela plen bilong dispela yia
- na ol yia bihain. Kibung bai
makim tu ol nupela bod ov
gavana bilong skul, bihain long
ol i autim mani ripot bilong dis-
pela yia.

Senta i save kamapim 4-pela
kain progrem.

Wanpela em pri skul progrem
bilong ol yau pas, aipas, lek na
han nogut pikinini husat i save
skul long senta.

Narapela progrem em ol i
kolim Komyuniti Bes
Rihabilitesin progrem. Long dis-
pela progrem, ol wokman meri
bilong senta i save go long wan-
wan haus bilong ol disabel man-
meri na pikinini. Na skulim ol
long rit na rait. Na tu long pasin

bilong lukautim ol yet olsem ol
gutpela manmeri.

Narapela progrem em ol i
kolim olsem Integreted
Edukesen progrem. Insait long
dispela progrem, ol wokman
bilong senta i save helpim ol
aipas na yau pas pikinini long
lainim gutpela we bilong skul.
Dispela em long redim ol ai pas
na yau pas pikinini long go skul
wantaim ol gutpela pikinini long
sem skul.

Aninit long dispela progrem tu,
ol tisa bilong spesel skul i save
bihainim ol dispela disabel pikini-
ni, na tu lainim ol tisa long we
bilong skulim o lainim ol disabel
pikinini.

Narapela progrem em i wan-
pela  ekstensen  progrem.
Dispela i karamapim wok bilong
ol disebel pikinini bilong Siasi
ailan long Morobe provins yet.
Dispela progrem i bilong helpim
ol disebel manmeri na pikinini
long ailan long rit na rait, lainim
ol disebel long lukautim ol yet
olsem ol gutpela manmeri, na
redim ol disebel pikinini long skul

wantaim ol gutpela pikinini long
sem skul.
Nupela progrem

Narapela nupela progrem em
ol i statim em long kamapim gut-
pela wok bung wantaim Balob
Tisa Koles.

Insait long dispela wok bung,
ol wokman bilong senta i save go
long koles. Na skulim ol studen
bilong Balob long we bilong
skulim ol aipas na yau pas pikini-
ni long Tisa Trening Progrem.
Dispela progrem i save helpim
tru ol studen tisa long kamapaim
gut tru wok bilong ol long skulim
ol pikinini bilong ol, husat em ai o
yau i pas.

Insait long dispela kibung, ol
pikinini husat i save go skul long
hap bai putim kamapim kainkain
pilai na danis bilong ol. Dispela
em long we bilong ol aipas na
yau pas, we bai gutpela stret
long lukim. Dispela em i we
bilong soim ol papamama, na ol
bod memba long lukim wanem
kain samting ol i save mekim o
lainim long senta.

Luknais kontes bai kukim
Vanimo 20 indipendens bung

FELIX RAMRAM i raitim

INDIDEPENDENS De selebresen
komiti long Vanimo, biktaun bilong
Sandaun provins i wokhat nau long
redim progrem bilong dispela bikpela
amamas. Dispela em long ama-
masim 20 krismas bilong kantri long
Septemba 16. »

Nau yet i nogat save long hamas
mani komiti bai lusim long baim ol
prais. Na tu long ogenaisim dispela
bikpela amamas, em bai stat long
Septemba 15 i go inap long namba
17 de.

| gat wanpela grup insait long komi-
ti husat i go pas long rereim ol samt-
ing bilong tumbana singsing na pilai
spot. Ol spot em grup i makim long
kamapim em soka, basketbal, skul
spot, resis bilong pul long kanu, ron
na resis long wilwil. Long tumbuna
danis i gat 13 seksen olgeta.

Wanpela skesen em i gat bikpela
bilip long opim ai bilong ol manmeri
na pikinini long lukim na save long ol
kain nupela pasin bilong bilasim bodi
na dresap, em long seksen bilong
Luknais Kontes. Em sans nau bilong
ol mama na yangpela meri Sandaun
long penim ol yet long maus, ai,

pinga, han, lek na saitim gras bilong
ol yet. Na sanap long ai bilong komiti
long winim prais. .

Dispela em i namba wan taim
bilong kain kontes o resis i kamap
long Vanimo. Bai gat wankain resis
bilong ol pikinini tu, husat em krismas
bilong ol i stat long 5 na i go antap
long 7.

| gat seksen bilong tumbuna sings-
ing tu, tumbuna drama, pasin tum-
buna long mekim paia, painim pis,
katim na wasim saksak, soim ol tum-
buna kafing na kain mak bilong tum-
buna, na tumbuna pasin bilong
dresap o bilas. Long soim tumbuna
pasin bilong bilas bai gat so bilong ol
pikinini tu. Dispela em ol pikinini
husat em krismas bilong ol i stap
namel long 5 na 7.

Sapos yu laik save o harim moa
strong ben musik bilong Sandaun,
komiti i tingim dispela na bai
kamapim. Siaman bilong sab komiti,
Joe Sio i tok husat manmeri 0 grup i
laik stap insait long dispela resis i
mas givim nem bilong ol hariap bipo
long Septemba 8 long neks wik. Ol i
ken givim nem long ol dispela lain:
Seth Yapriha, Steven Numbabus na

Bonny Kawat.

Luteran sios Manus bungim senis

LONG nau, Luteran sios Manus i
stap aninit long Karkar distrik,
olsem wanpela wokmisin eria
bilong ELC-PNG. Manus i stap"
longwe long Karkar na i gat ol hevi
bilong en. Ol Kristen memba
bilong Manus i lukim tru hevi
bilong sios long sait bilong visit,
mani bilong wok, lukautim ol pasto
na evanjelis na skruim wok bilong
sios long hap.

Olgeta pipel i stap long nambis na
ailan. Olsem na wokmisin bilong
Luteran sios i sut long mani na
trenspot bilong kisim ol wokman meri
i go i kam. Bikpela laik bilong Manus
Luteran sios em ol i laik sanap ol yet
aninit long Evanjelisim Dipatmen.
Long wanem, pasin bilong wokbung
wantaim Karkar distrik i no kamap
gut. Ol i nogat mausman na meri
makim Luteran sios long kainkain
bung bilong sios. Ol i nogat inap sab-
sidi mani long heipim wok bilong ol
yut.

Nesenel sios i luksave pinis long
hevi bilong Manus. Na givim pinis
wanpela spit bod long mekim sios
wok. Manus Luteran sios i wok long
sanapim pos nau - na bihain taim
bilong sios i luk gutpela. Long
wanem, Manus i gat ol pasto bilong
em yet, ol evanjelis, yut na wokman
meri long go pas long sios bilong
tumora. Ol i gat asples wokman
olsem Pasto David Ndramen, Pasto
Otto Sidziam, evanjelis Ham Mark,
evanjelis Kaspar Badae-eu na Judas
Luther. ‘

Baibel stadi

Manus i gat sot yet long sios i
strongim ol long sevis. Sevis bilong

spirit em i wanpela sot. Tasol wan-
pela singaut bilong Manus i karim
kaikai pinis. Long Epril 8 i go long 15,
Pasto Yabo Sabo i bin go givim
Baibel stadi long Nyada Lorengau
taun, bihainim singaut bilong ol pipel

long hap. Dispela Baibel stadi i |

strongim bilip bilong ol Kristen. Na
rausim tubel i stap namel long ol yet
na arapela lain bilong ol.

Long lukluk bilong Luteran sios, ol |

Manus pipel i no gat tubel long bilip
bilong yumi Luteran. Sapos ol i luk-
save pinis - olsem wanem bai ol i
lusim Luteran sios. Sios i mas tenkyu
long God na strongim Manus Luteran
sios long sot bilong ol Kristen long
bodi na spirit wantaim. Nau yet ol
pipel i lukluk na redi long skruim wok
bilong sios. Namba wok i bin kamap
em long Julai 12, 1995, we ol i givim
odinesen long tupela pasto.

Tupela wokman em Pasto Otto
Sidziam na Pasto David Ndramen,
husat i bin greduet long Logaweng
seminari.

Sanapim haus lotu

Manus Luteran sios i winim pinis
wanpela hap graun long Lorengau
taun. Ol i redim, graun pinis na wet
long mani sios i tok long kirapim wan-
pela haus lotu. Wok i mas kirap hari-
ap long dispela graun. Long wanem,
i gat resis long ksim graun insait long
kain ples olsem i stap. Olsem na sios
i mas kirapim hariap haus lotu, bipo
long graun i go long han bilong nara-
pela lain.

Long strongim sios long Manus,
haus lotu i mas sanap long soim mak
bilong Luteran sios.

NIUGINI LUTERAN

Tasol bisnisman no

KOMPLEN i kamap nau olsem komi-
ti i go pas long o%lenaisim indipen-
dens amamas long Vanimo i stat long
las minit. Olsem na askim i go nau
long ol bisnis lain long noken sapotim
komiti wantaim mani. Dispela askim i
kam long wanpela liklik bisnisman,
Wegra Kenu. Mista Kenu i tok i nogat
gutpela as long rereim ol samting
long las minit long kain bikpela ama-
mas olsem. Em i mekim dispela tok-
tok bihain long em i kisim wanpela
leta bilong komiti, we i askim em long
givim sampela helpim mani.

Komiti salim wankain pas i go tu
long ol arapela bisnisman meri na
kampani. Mista Kenu i bin stap long
kain komiti long planti yia bipo. Em |
tok ol save bungim mani long stat
bilong olgeta yia. Na taim mun
Septemba i kamap, komiti i gat inap
mani pinis. Em i tok kain pasin i no
gutpela we ol liklik bisnisman meri bai
kisim mani we na sapotim kain .

laik sapotim komiti

bikpela amamas bilong wanpela de
tasol.

“Kain las minit toksave i no save
karim kaikai. Na tu mak bilong mani
komiti i askim mipela i bikpela tumas.
Bikos sapos mipela i givim namel
long K500 na K5000, dispela bai kilim
indai bisnis bilong mipela, we
nesenel gavman o komiti i no inap
helpim mipela,” em i tok. Em belhat
na tokaut olsem em makim maus
bilong olgeta liklik bisnis long wes
kos bilong Vanimo. Na ol i no inap
givim wanpela helpim.

Em i tok moa olsem wantaim go
pas bilong lagata Vimuru olsem sia-
man bilong ogenaisim komiti, ol i mas
kamap wantaim sampela smatpela
tingting nau long kisim inap mani. Na
tingting long bungim olgeta 6-pela
distrik wantaim long dispela bikpela
amamas, em pipel bilong olgeta hap

| eria long Is Sepik i gat

|
|

| bin holim wanpela bung

l

|
|
|
|

kona long kantri bai amamasim tu |

long wanwan senta bilong ol.

FUZO PAUL i
raitim
OL mama long Turubu

wanpela grup bilong ol
em ol i kolim Turubu
Wimens Asosiesen. Ol

bilong ol long Fraide
Julai 29. Astingting
bilong dispela bung em
long bungim sampela

mani long strongim
aweanes kempen
bilong ol.

Bung i kamap long
senta bilong ol long
ples, na stat long 11
klok moning. Namba
wan samting i kamap
long burig em ol mamai
senisim basket namel
long ol yet. Na wanwan
mama i givim K2 i go
long asosiesen bilong
ol, we i kamap long
K150 olgeta.

Bihain long dispela,
wanpela drama grup
bilong Is Sepik Kaunsil

8 g

e Tupela mam'a‘yva bilong Turubu long Is Sepik provins i senisim
basket. Dispela em i wanpela gutpela pasin bilong bungim mani,
em tude planti grup bilong ol mama i stat long bihainim.

bilong ol Meri i putim
kamap sampela pilai
drama. | bin gat tu raifol
o laki tiket dro, na plan-

ti arapela samting
bilong bungim mani i
kamap.

Asosiesen i kamapim
sampela moa mani
winim K150. Bikos long
nait em i soim vidio tu.

Na ol manmeri i baim
na go insait lukim ol
piksa.

Ol mama i bin kisim
wanpela mun olgeta
long kamapim dispela
bung. Na planti grup
husat i save karimaut ol
aweanes kempen long
Is Sepik i bin kamap
long dispela bung.

Dispela em ol grup
husat i save go aut na
kliam pipel long nogut
na gutpela bilong ol

divelopmen olsem
bilong katim timba. Em i
kamap nau long s

Sepik, na tu long kantri
wantaim. Ol mama i tok
ol i laik lukim ol man i
sapotim wok bilong ol.

Bikos wanem wok ol i
mekim i no bilong
helpim ol mama tasol.
Nogat. Helpim i save go

bek long famili. Na
famili em papa, mama
na ol pikinini.

Sampela papa tu i bin
kamap long senisim
basket wantaim ol
mama.

Koikin pipel laik tekova long
Winjama hotel long Wewak

OLGETA pipel bilong ples Koikin
insait long Wewak, Is Sepik
provins i laik tekova nau long
Winjama Hotel long han bilong
gavman. Ol i redi nau long paitim
toktok wantaim gavana bilong ol,
Sir Michael Somare long dispela.

Mausman bilong ol papa-
graun, Michael Malenki i tokim
Wantok olsem hotel i stap stret
antap long tumbuna graun bilong
ol. Na taim gavman i kam

sanapim hotel, em i no baim
graun.

Em i tok ol pipel i makim pinis
wanpela komiti, husat bai bung
na toktok wantaim Sir Michael.
Ol pipel i kamap long dispela
tingting bihain long ol i harim tok-
win olsem gavman i laik salim
hotel.

Winjama Hotel nau i stap
aninit long lukaut bilong Is Sepik
Divelopmen Kopresen, bisnis

han bilong olpela provinsal gav-
man.

Nau yet ol pipel i no save long
wanem save i kamap. Tasol ol i
toktok strong olsem hotel i mas
go bek long han bilong ol pipel.
Na gavman noken salim long ol
ausait pipel.

Mista Malenki i no tokaut long
wanem taim ol bai toktok wan-
taim gavana.

f

LONG las wik yumi bin tok long ol
meri i save skel wantaim ol man.
Na yumi bin yusim wanpela stori
bilong ol India. Nau i gut yumi kris-
ten i tingim pasin bilong Jisas na
ol meri.

long mama bilong em Maria.
Dispela i min, laip bilong em i bin
hangamap long wanpela meri.
Jisas i bin wokim namba wan
mirakel bikos wanpela meri i bin
askim em. Long Gutnius i no gat
taim we Jisas i bin krosim wan-
pela meri.

Nogat. Long Holi Wik ol meri
tasol i sambai long Jisas, na ol
man i ranawe; John wanpela tasol
i stap. Long Ista Sande wanpela
meri i bin go pas long painim Jisas
i kirap, na long lukim em. Ol man i
kamap bihain tasol. Em nau! Long
stori bilong Gutnius, ol meri i gat
gutpela nem; na ol man, nogat.

Krais na Gutnius bilong em i
bin go pas long givim namba long
ol meri. Sen Pol i bin tok long
Galesia 3:28 - “Long lain bilong

Laip bilong Jisas i bin stat insait -

TU MINIT TINGTING

BILONG WANEM YUMI SAVE DAUNIM OL MERI?

Krais i no gat ol man na ol meri.
Nau long Jisas Krais yupela olge-
ta i stap wanpela tru.”

Long taim bilong ol tumbuna, ol
meri ol i samting nating. Sapos
man i no laikim meri bilong em,
em i gat (alt long kilim em indai.
Na bai no gat kot. Nogat. Merii go
long haus tambaran bilong ol
man, em i mas dai. Long sampela
ples, ol meri i tambu long go long
skul na long lainim Tok Pisin. Ol i
tambu long kamap tisa na dokta
boi.

Isi isi ol Kristen Sios i bin dau-
nim ol dispela tambu. Tude ol meri
i stap namel long ol man long ol
kain skul, long yunivesiti tu. Ol i
save kamap nes na tisa na loya
na dokta na plismeri. Ol i save
pilai ol kain spot; ol i save draivim
ka; ol i gat sekbuk bilong ol stret.

Tasol, sore, yumi stap long hap
rot yet. Long planti Kristen kantri

FRANK MIHALIC | raitim

tude yet - long PNG tu - i gat kain
kain lo bilong ol man na kain kain
bilong ol meri. Lo bilong pasin
pamuk em i wanpela eksampel.
Planti man ol inap slip wantaim
wanpela pamukmeri. Lo i tok, ol

pamukmeri inap kalabus. Tasol ol
man i pamukim ol, nogat; ol i go
fri.

Long Papua Niugini, ating
namba bilong ol meri i winim
bilong ol man. Olsem wanem na
ol i no stap long gavman? Insait
long ol sios, namba bilong ol meri
i winim namba bilong ol man. Na
bilong wanem ol i no save kisim
namba? Ating ol Kristen man i no
laik wok aninit long ol meri, laka?

Long kalsa bilong PNG i gat
wanpela bikpela tok hait namel
long ol man. Em hia: insait tru
long bel bilong ol, ol man i pret
long ol meri na pawa bilong ol.
Bilong dispela na ol i putim planti
tambu antap long ol meri. Bilong
dispela i gat ol haus tambaran
bipo. Ol man i giaman long ol
tasol i gat pawa; tasol insait long
bel bilong ol yet, ol i pret tru long
pawa i hait insait long ol meri. Ol

haus tambaran bilong ol man i
wok long pundaun nau na i sting i
stap. Tasol ol tambu i egensim ol
meri i save pinis isi isi tasol.
Sapos ol meri i wet liklik, bai ol i
win - olsem ol i bin win long planti
bikpela kantri.

Mi laik pinis wantaim sampela
sotpela tok i sutim mak tru.
Wanpela savemeri i bin rait
olsem: “Yumi inap lukim planti
saveman i maritim wanpela meri
nogat save.Tasol yumi no inap
painim wanpela savemeri i mar-
itim wanpela man i nogat save,”
Em nau!

Narapela i rait olsem: “Ol meri i
gat pawa bilong stiam laip bilong

- ol man. Sapos yu laik bai kantri i

ken kamapim planti gutpela stret-
pela man, yu mas skulim ol meri
pastaim long kamap gutpela na
stretpela meri. Ol bai skulim ol
man.”

Na las tru, dispela hap tok:
“Man em i het bilong famili, na
meri em i nek i save tanim dispela
het.”

“Yumi mas sanap wantaim
na karim hevi bilong PNG”

bihainim ¢l gutpela lo bilong en. Long

Katolik dikon kamap pater
long Bereina

DANIEL MONA i raitim

Toktok bilong hetbisop
bilong Evanjelikel Luteran
Sios bilong Papua Niugini
(ELC-PNG), Getake Gam.

TWENTI (20) yia bihain long Papua
Niugini i kisim indipendens, kantri
bilong yumi na pipel i bungim planti
hevi. Olsem na bel, tingting na wok
bilong yumi i no stap long pasin
bilong bel isi, wanbel na bung wan-
taim. Taim yumi bungim ol dispela
hevi, yumi save - bai yumi bungim
planti moa hevi long bihain taim. -
Gavman i daunim strong bilong
mani bilong yumi. Na dispela i mekim

dispela rot, yumi inap daunim ol hevi

i laik bungim yumi olgeta.

Long kisim stia long Tok bilong
God, ritim Rom sapta 13. Na save
long wanem wok bilong yumi long

gavman.

Long taim bilong |Ieksen yumi

save pre long God long makim ol gut-

pela lida. God i save harim singaut
bilong yumi. Na makim ol manmeri

long kamapim ol gutpela man.

Yumi mas amamas na tenkyu long

Olsem na yumi ol
Kristen manmeri i

TUPELA wik i go pinis, wanpela
yangpela dikon i bin kisim odine-
sen olsem pater long Bereina
stesin, Sentrel provins. Bereina
Katolik Daiosis bisop, Bisop
Lucas i go pas long lotu na givim
blesing long Dikon Martin.

Dikon Martin Patkau i bilong
Kimbe long Wes Nu Briten
provins. Na i bin skul aninit long
bisop bilong Bereina Katolik
Asdaiosis.

Insait long lotu, Bisop Lucas i
tenkim ol lain bilong Dikon
Martin long Kimbe husat i bin
kamap long Bereina. Na lukim

Bisop Lucas i tokim ol man-
meri long givim sapot long ol lain
husat i tingting long kamap
pater, sista o brata long karimaut
wok bilong God olsem Diken
Martin.

Simbu provins

Long wanem kain olsem ol
amamas i kamap long Bereina,
Bisop Wilhem Kurtz long Simbu
i bin blesim Pater Peter Kaman
long kamap nupela pater insait
long Koge na Sinasina distrik:
Planti manmeri na pikinini i bin
kamap long dispela bung tu.

strong wok bilong lotu. Nem
bilong ol em Francis Maino
bilong Erave long Sauten
Hailans provins (Mendi daiosis),
.Brata Lawrence Tangole bilong
Is Nu Briten (Rabaul daiosis),
Brata Syvester Dambui
(Timbunke peris) na Brata Ben
Wang (Wewak daiosis) bilong Is
Sepik provins.

Bomana

Long Sarere Ogas 26, 10-pela
dikon i bin kisim odinesen bilong
ol long Holi Spirit Seminari long
Bomana. Na 9-pela dikon bilong

pe bilong ol samting long stua wan- Martin i kisim blesing.
taim buai i go antap tru. Skul na haus
sik fi i wok long go antap. Bikos gav-
man i nogat inap mani long ronim ol
dispela sevis. Sampela skul na helt
senta i pas. Na planti pipel i gat sik i
no inap kisim marasin.

Hevi bilong guria, maunten paia,
wara tait, graun bruk na san i wok
long kamap long planti hap bilong
dispela kantri. Na gavman yet i nogat
mani long helpim yumi long taim
nogut.

Nesenel gavman i bin kamapim
planti han bilong gavman oisem
provinsal na komyuniti gavman.
Gavmna i lusim bikpela mani long
baim ol opis wokman meri. Na i nogat
inap mani long givim ol sevis olsem
helt, edukesen na taim nogut long ol
pipel.

Gavman i luksave long dispela na i
bin senisim sampela rot bilong gav-
man.

Ol sios tu i autim tingting bilong ol
pinis long ol dispela hevi em i no
wankain.

Ol lida i bruk na i no stap long pasin
wanbel na bel isi. Sapos dispela
pasin bruk i stap yet, planti yumi
bungim planti moa hevi long bihain.

Olsem na yumi ol Kristen manmeri
i gat wanem wok long daunim ol dis-
pela hevi? Bai yumi sindaun tasol na
lukluk? Nogat. Yumi wantaim ol lida
iga t wok long pre long Papa God
long stia bilong Em.

Yumi mas sanap wantaim gavman
bilong yumi, bihainim na strongim ol

sem seminari yet i kisim odine-

gat wanem wok long
daunim ol dispela
hevi? Bai yumi sin-
daun tasol na luk-
luk? Nogat. Yumi
wantaim ol lida i gat
wok long pre long
Papa God long stia
bilong Em.

God. Na wok aninit long lida bilong
gavman. Sapotim ol long pre na
bihainim ol gutpela lo ol i wokim.

Planti pipel i ting, taim ol i votim ol
lida i go long gavman, bai ol bringim
mani na kago samting long ol
Dispela tingting em i olsem wanpela
binatang nogut i laik bagarapim yumi
Kristen, na kantri bilong yumi tu.

Yumi noken larim pasin bilong ol
arapela kantri i kalabusim pasin
bilong yu PNG stret. Yumi mas luk-
save olsem pasin, na wokabaut
bilong yumi i narakain long pipel
bilong ol arapela kantri.

Yumi save bungim ol manmeri na
toktok wantaim, lap, kaikai buai na
smok, na pilim amamas. Gutnius
bilong God i kam na strongim dispela
gutpela pasin bilong yumi pinis. PNG
bai gro antap long dispela pasin. Em
i gutpela long bihain taim bilong ol

* Ol meri Kimbe i danis long makim ordinesen bilong Martin Patkau long Bereina stesin.

Kiunga

Na long Kiunga, wanpela stu-
den tu i kamap dikon long oda
bilong Santu Gabriel. Nem
bilong em Brata Bernard, husat i
bin skul long Holi Spirit Semina
long Bomana.

Insait long dispela lotu na
bung, ol i kilim tupela pik na
wanpela bulmakau. Na senisim
wantaim ol buai, yam na
banana. Na tu ol wantok bilong
Kimbe i wokim tumbuna danis

sen long sem de long wanwan
eria o daiosis bilong ol.

Bos bilong seminari, Pater
Gabriel i tok 1996 i makim gut-
pela yia bilong wok insait long
taim. Bikos planti dikon i kisim

gutpela lo, na stia gavman i kamapim
bilong helpim sindaun bilong yumi.
Yumi ol Kristen i bilip olsem, God
yet i makim gavman na givim wok
bilong daunim pasin nogut bilong
yumi. Na stretim yumi i stap long
stretpela pasin, bel isi na wanbel.
Yumi mas wok aninit long gavman na

pikinini na kantri.

God i ken blesim yumi na kantri
bilong yumi, bai yumi i ken skelim dis-
pela blesing wantaim arapela kantri

na pipel bilong ol.

NIUGINI LUTERAN

na givim pawa long tumbuna
pasin i go long Brata Martin
Patkau.

Planti brata bilong Holi Spirit
Seminari long Bomana, ausait
long Mosbi siti, wantaim ol pater
na sista bilong sios i bin kamap
long dispela bung long Bereina.

Long las wik sampela moa
dikon, brata na pater i kisim
blesing long mekim wok bilong
ol insait long sios.

Long Sarto Institut, 5-pela
brata i mekim namba wan
promis bilong ol long holim

blesing.

Em i tok wok pater i no isi. Na
ol lain husat i skul long kamap
pater i save kisim 7 o 8-pela yia
lang seminari. Na tu bai ol i go
stap ausait wantaim ol pipel long
sampela yia long skelim pastaim
bilip bilong ol.

“Rot i gat Iaip” kos kamap
long Tarabo Luteren seket

WOLFGANG LUDWIG i raitim

KONFEMESEN tisa kos bilong Luteran sios i bin
kamap long Tarabo seket insait long Goroka dis-
trik.

* Kosibin kamap long Ogas11, 1995. Na 23 pasto
na evanjelis i kam long dispela tripela wik kos. Na
kisim save long konfemesen progrem bilong
Evenjelikel Luteran Sios bilong Papua Niugini
(ELC-PNG).

Nem bilong dispela progrem em “Rot i gat laip”.

Rot i gat laip progrem i kamapim 4-pela buk. Em
tupela sumatin buk na tupela tisa buk.

Long ai bilong ELC-PNG, wok wantaim ol kon-
femesen sumatin em i bikpela samting bilong kliam
pasin na tingting bilong kristen bilip na laip.
Progrem ya i sut long ol sumatin husat i kisim bap-
tais pinis. Na i gat 14 krismas pinis na i go antap.
Olsem na em i no kisim ples bilong baptais klas.

Mak bilong Rot i gat laip progrem i olsem: em i
soim ol sumatin, God yet i gat bikpela laik long yu,
na em yet i makim yu olsem pikinini bilong em.

Kos trena LuKas i tok olsem: “Yu ken pas wan-
taim God na kamap man o meri i wokabaut long
dispela Rot i gat laip. Dispela em i rot bilong bilip i
klia, na i gat strong long stiam laip bilong yu.”

Konfemesen tisa kos long Tarabo i kamapim 80
lesen na go insait tru long dispela progrem. Na
kliam olgeta rot bilong wok (metod) na pasin bilong
tis.

Taim ol kos memba i pinisim dispela kos, ol i
kisim sumatin buk wantaim setifiket.

Rot i gat laip tisa kos i bin kamap long planti dis-
trik na seket bilong ELC-PNG. Na moa long 1,00
manmeri i kamap wokman meri bilong Rot i gat laip
progrem pinis. Na i wok nau long wanwan kon-
grigesen bilong ol.

Marimari Outreach yut soim

olsem Luteran sios i gat laip

SANANG ZAZORING i raitim

WOK insait long Evanijelikel Luteran Sios
bilong. Papua Niugini (ELC-PNG) i noken
sanap wantaim planti nois bilong lotu na
singsing tasol. Ol yut i mas mekim wok na
kaikai bilong bilip i mas kamap ples klia.
Ol yut i mas sapotim sios long han na
givim mani bilong kirapim sios bilong God
insait long Papua Niugini.

Marimari Outreach Luteran yut bilong
Hanta setelmen insait long Lae i gat gut-
pela as long soim olsem,ol i stap trupela
yut bilong Luteran sios.

Kaikai bilong hatwok bilong ol i kamap
taim ol i givim K100 ofa mani i go long
ELC-PNG het opis. Fainens Dairekta
bilong ELC-PNG, Larry Wara i kisim dis-
pela mani long han bilong ol yut.

Dispela ofa mani ol putim i go wantaim
amamas bilong 109 yia bilong Luteran
sios long olgeta yia, em i save kamap
long Julai 12. Dispela amamas i bilong
tingim namba wan misinari, Johann Flierl
i kisim Gutnius i kam long kantri.

Ol yut lida i bringim dispela ofa.na i tok:
“Yumi ol yangpela i stap sios bilong tumo-
ra. Yumi noken tingting tasol long ol
papamama. Noken wet long arapela i
mekim samting long helpim yumi.”

Mista Wara kisim dispela mani na i tok

sios bilong tumora i stap long han bilong
ol yangpela bilong Luteran sios long nau.

Em i tok moa olsem dispela em i wan-
pela gutpela piksa bilong trupela sios we
ol yangpela i sanap na bihainim pasin,
bilip na rot bilong sios, em ol papamama
na sios i lainim ol long sanap wantaim.

Ol pikinini bilong Kate, Ukata, Siasi,
Yabim na Goroka distrik i bung wantaim
na kamapim dispela marimari Luteran
yut. Dispela yut grup i bin stat long 1994
wantaim 5-pela yangpela man. Nau yet
yut grup ya i gat moa long 50 memba
olgeta.

Yut progrem

Dispela yut i gat progrem stat long
Mande i go inap long Sande. Long
Mande, ol i save lainim ol nupela sings-
ing, mekim Baibel stadi na askim. Long
Tunde i go inap long Fraide, ol i save lotu
wantaim ol papamama. Trinde em pre
miting taim.

Long Fraide ol i gat grup lotu. Sarere
em kofi nait. Na Sande em i taim bilong
Tok Pisin sevis lotu.

Ol bin mekim namba wan wok misin
bilong ol long Kianu seket insait long
Simbu distrik long dispela yia tasol. Em
long Epril 5 i go inap long namba 15 de.

Long toktok bilong rinuwol muvmen, ol
yut tok, “sapos ol yut i lukim wanpela
samting i no stret, orait ol i mas sanap

wantaim na stretim. Noken ranawe i go
na mekim kainkain tok kros na tok bak-
sait. Sapos yu ranawe, husat bai stre-
tim?”

O! i tok moa olsem ol yut husat i lusim
sios na ranawe, em ol lain husat i pun-
daun oinis long bilip. “Ol yut i sanap stret
long wanem samting Baibel i tok long
Efesas 4:4:5. | gat wanpela bodi na spirit
tasol. | gat wanpela Bikpela tasol,wan-
pela bilip na wanpela baptais tasol i stap.”

Ol yut i tok yumi noken paulim tok i stap
long Baibel. Na sutim tok nabaut na
bagarapim trupela sios i sanap pinis nau.
Dispela yut i sanap strong nau aninit long
lidasip bilong ol lain yangpela man olsem
Presiden Thomas Keindip, vais presiden
Nick Ire, Seketeri Jenet Mangu.

Yut i gat hevi na meri komiti tu. Ol
memba bilong hevi komiti em Ridom
Mitibag na Emang Geobac. Na Anna
Manaha na Nongkea Philip em tupela
memba bilong meri komiti.

Marimari Luteran yut i sanap strong
long holim pasin bilong stap aninit long ol
Luteran sios lida, pasin bilong rispek, na
wok wantaim long strongim sios bilong
Krais Jisas i go het na bikpela.

Ol i tok “sios bilong tumora i stap long
han bilong yumi. Olsem na yumi mas wok
wantaim ol sios lida. Na redi long kisim
sios long han bilong ol na mekim wok i go
moa yet."

Dispela kar tasol em i bikpela na
strongpela 1 tonne 4 wil draiv kar
long Papua Niugini Toyota Hilux i
givim yu nambawan 2800cc disil
pawa na i gat 5 pela gia, nambawan
ples bilong sindaun bilong 5 pela
man. Na i gat ol arapela samting
olsem ol TUM Bulba, em bilong pasim
ol buimakau na ol bikpela wil. Yu no
inap mekim wanpela samting sapos
yu no gat dispela Toyota Hilux 4WD.
Bikpela spea pat na sevis divisen

©

bilong Ela Motors long olgeta hap
insait long Papua Niugini i sapotim
dispela nupela kar.

@ TOYOTA

- Ela Motors

PORT MORESBY 229400 + LAE 422322 - KOKOPO 927983 - MADANG 822188 - GOROKA 721844 + MT HAGEN 521888 - WEWAK 862255 « KAVIENG 942132 - KIMBE 935155 - TABUBIL 589060 - VANIMO 871254 - PORGERA 579367 - ALOTAU : WALTERS WORKSHOP 611174 - ORO MOTORS 297002

Maski toktok,
mekim wok

NARAPELA Waigani
Semina i kamap gen.
Mipela harim planti toktok i

kamap. Yes, planti bik-
maus i go autim planti
mauswara.

Ol i tok i bilong namba
21 Waigani Semina. Tenti
Waigani Semina i kamap
pinis. Long ol dispela ara-
pela semina tu, i bin gat
planti toktok. Planti tok-

tok, tasol i nogat kaikai.

- Dispela semina nau em
i wanpela spesel semina.
Ol i bung long glasim wanem
samting i bin kamap long Papua
Nuigini long 20 yia i go pinis. Ol
gutpela samting na ol samting
nogut.

Ol i tok long as bilong ol gut-
pela samting i kamap na wanem
rot bilong holim pasim ol dispela
samting. Na ol i toktok tu long as
bilong ol samting nogut na ol rot
bilong stretim.

Ol lain husat i kamap long dis-
pela bung nau em ol gutpela lain
tru long wokim ol toktok. Ol
bikpela loya, ol tisa long yunivesi-
ti, ol politisen na ol arapela bik-
manmeri long komyuniti.

tumas long haus slip bilong ol, ol
i nogat hevi long kaikai, ol i nogat
hevi long skulfi, ol i gat dakglas
kar na ol i sindaun long opis we
masin i wokim kolwin.

Ol i save tru long hevi i kamap
long ples a'nogat?

Long wanpela stori bilong mi
bipo, mi bin askim long ol loya na
ol arapela savelain bilong Papua
Niugini. Wanem taim bai ol i
lusim antap ples bilong ol na go
daun long ples na helpim ol
pipel?

Bung i kamap nau i gat ol dis-
pela kain lain i stap.  Yes. Ol
bikpela, bikpela savelain. Ol
sampela lain i stap long ovasis tu
i kam.

Sapos ol Waigani semina
bilong bipo i no karim gutpela
kaikai, bilong wanem tru na ol i
kamapim semina long dispela
yia. Na sapos ol i laik glasim gut
ol samting i kamap nau long
kantri, ol i mas kisim ol asples na

Ol dispela lain i nogat wari-

ol arapela grasruts lain i kam
autim tingting bilong ol.

Dispela bung i no kamap long
helpim ol pipel. Em i kamap,
bikos ol bikman i laik putim nektai
na autim stail inglis bilong ol.
Semina i kamap bikos ol bikman i
laik putim sampela moa toktok
bihain long nem bilong ol.

Wanem taim bai ol dispela
savelain i lusim ol dakglas kar
bilong ol na go helpim ol asples.
Ol asples long Westen provins i
krai long ol bagarap em ol Ok
Tedi maining kampani i wokim
long ol. Ol lain long Enga na
Sauten Hailans i singaut long ol
bagarap ol maining kampani i
wokim long hap bilong ol
Wanpela meri Papua i laik pasim
bikpela rot i kamap nau lang
Mosbi.

| gat wankain singaut i kamap
long ol arapela hap bilong kantri.
Ol'i no askim long ol loya tasol.
Ol asples i laikim ot didiman, ol i
laik ol dokta, ol i laikim ol tisa na
ol i laikim planti moa arapela
helpim.

Ating bihain dispela Waigani
semina i noken kamap long
Mosbi. Semina i mas kamap long
kain ples olsem Gahom viles long
Hunstein eria bilong Is Sepik, o
long Leim eria long Wes Nu
Briten o long ol Morigi Ailan long
Galp provins.

Maski long planti toktok na
planti mauswara. Na 20 yia em
inap. Mipela harim planti
mauswara pinis.

Na wanem taim bai yumi stap
long ol toktok na wokim kamap ol
samting tru tru?

Redio Sandaun bai brodkas gen
bihain long wanpela yia malolo

STAN RANGA i raitim

REDIO Sandaun i stat brodkas
gen long dispela wik, Mande Ogas
28.

Dispela em bihain long redio
stesin i bin pas long wanpela yia
olgeta. Stesin i bin pas long Ogas
30, 1994. Bikos sampela asua i
bin kamap long bilding studio na
opis spes bilong wok i no gutpela
bihain long Elkom na bilding bod i
painim olsem samting i bagarap.

Klosim daun bilong stesin i
kamapim bikpela wari tru long ol
pipel bilong Sandaun. Na ol nara-
pela provis long salim toksave,
kamapim progrem na harim
wanem ol developmen i wok long
kamap insait long provins, kantri
na tu long ol ovasis kantri.

Redio Sandaun i kam aninit long
Nesenel Brodkasting Komisen
(NBC). Olsem na NBC i bin givim
meintenens na stretim dispela hevi
i go long Vanimo Woks Dipatmen
na givim pinis K20,000. Wok i bin
stat long 4-pela mun i go pinis.
Tasol sampela liklik wok i stap yet
long pinisim na klostu bai pinis.

Provinsel Progrem Menesa
bilong Redio Sandaun, Ellias
Rathley i tok klostu ol pipel bilong
Sandaun i lus tingting olsem i ol i
nogat dispela kain provinsal redio
sevis. Mekim na ol wokman meri

Ol Kambaramba tok Maria Pan makim
.ol giaman papagraun bilong Angoram

OL pipel bllong Kambaramba i tok
Maria Pan i no bosim graun em lik-
lik Angoram taun long Is Sepik i
sindaun antap long en.

Mausman bilong ol
Kambaramba pipel, Luimek
Johnson, i mekim dispela toktok

bihainim wanpela ripot em i bin
kamap long narapela niuspepa,
we Misis Pan i makim ol Mansep,
Gavien na Mamber pipel. Na
askim gavman long baim nupela
kompensesen mani bilong graun
em taun i sanap long en.

Mista Johnson i tok Misis Pan na
ol lain bilong em makim i no tru-
pela papagraun. “Sapos ol i laikim
kompensesen, ol i ken kisim long
Gavien Blok em raba projek i stap
long en, tasol i no Angoram taun,
bikos i gat ol trupela papagraun
bihainim tumbuna stori, em ol
Kambaramba pipel,” em i tok.

Em i tok ol Kambaramba pipel
na wanpisin bilong ol i go stap nau
long Gras Kantri, Kerem na i go

antap long Mui, Buten, Pushyten,
Manu, Yamen, Kambaku, Simbiri,
Korokopa, = Mogol, Langam,
Chimondo na sampela moa.

Em i to moa olsem ol man
nabaut noken yusim Misis Pan
long griti interes o laik bilong ol yet.
Bikos Misis Pan na ol ples klostu i
save long ol trupela papagraun.

Em i tok Misis Pan i mas kisim
gut stori long ol stori man bilong
em bipo, em i go aut na tokaut long
graun we em na ol lain em i makim
maus bilong ol i no papa long en.
“Ol sief na ol bikman husat i save
long stori long midel na apa Sepik
bai tokaut stret olsem Misis Pan i
rong. Kambaramba pipel em ol tru-
pela papagraun. Sampela yia i go
pinis ol i soim dispela taim ol i
winim meditesen bilong graun na
raun wara long Angoram,” em i tok.

Mista Johnson i askim nau
Dipatmen bilong Praim Minista,
Lens Dipatmen na ol arapela
dipatmen long noken toktok wan-

taim ol giaman papagraun inap
toktok bilong ol trupela papagraun
i stret.

Mista Johnson bai givim wan-
pela leta i go long OIC long
Angoram, husat bai salim i go long
Dipatmen bilong praim minista. Na
askim long kompensesen.

Em i tok ol pipel bilong em i no
laik askim long bikpela kompens-
esen mani. Ol i laikim gavman
sevis tasol olsem:

1. 24 aua paua saplai long olge-
ta de;

2. stretim na putim kolta long ol
rot long Angoram taun;

3. Kamapim bikpela Angoram
haus sik, na saplaim moa sut
marasin; na

4, kamapim moa divelopmen
long Angoram bai olgeta pipel long
dispela taun i ken kisim helpim.

| gat ol arapela askim tu we i
stap long leta em bai go long opis
bilong praim minista.

bilong redio stesin i stap nating.
Na i nogat sans long redim na
kamapim sampela redio progrem
we ol i ken salim long Karai sevis
na ol arapela rijonal stesin olsem
Redio Wewak na Morobe. Bikos
pawa na telipon tu ol i bin katim.
Tasol sampela pipel husat save
harim Redio Sandaun i gat sans
long harim nek bilong Redio
Wewak. Bikos taim = Redio
Sandaun i pas, Redio Wewak i
yusim transmita bilong Redio
Sandaun na save brodkas.

Insait long wanpela tokorait
bilong NBC bod em i bin kamap i
no longtaim i go pinis, bod i tok-
save long ol i mas go het nau long
opim gen Redio Sandaun. Dispela
i bihainim sampela toktok olsem
Sandaun Dipatmen i laik givim
sampela helpim long stretim na
opim gen stesin.

Mista Rathley i tok em na ol
wokman meri bilong em i amamas
tasol long stesin i op gen.

Menesa i tok nau olsem ol i bin
staim gen brodkas, stesin bai no
inap long bihainim stret olgeta pro-
grem. Olsem na long sotpela taim
ol bai pilaim tasol sampela musik,
ritim ol toksave na nius inap em
wantaim ol woklain bilong en i
redim na stretim gut ol taim na pro-
grem.

Nau yet NBC i katim daun brod-
kas aua bilong en long olgeta
Provinsel Kundu sevis stesin. Ol

bai brodkas long nait tasol long 5
klok i go pinis long 1t klok nait. Bai
nogat brodkas long moning taim.
Dispela em tokorait bilong NBC
Bod bihainim hevi bilong mani i sot
em NBC na gavman i bungim.
Tasol olgeta samting bai ron stret
bihain long hevi bilong mani i pinis.
Karai Sevis tasol bai stap
wankain.

Long las wik, Gavana bilong
Sandaun, John Tekwie i sambai
pinis long givim narapela K20,000
bilong mekim dispela wok na
bringim stesin i kam bek olsem
bipo. Mista Tekwie i bin givim oda
pinis long Sandaun Dipatmen long
givim dispela mani kwik. Na
gavana bai givim dispela mani i go
long NBC taim em i kam bek long
Mosbi long tumora, Fraide
Septemba 1.

Menesmen na ol wokman meri
bilong Redio Sandaun i givim tok
amamas na tenkim NBC long luk-
save na mekim samting hariap
long stretim dispela hevi. Ol i laik
tenkim tu Mista Tekwie long helpim
ol.

Wanpela sinia brodkas opisa i

‘tok menesmen bilong Redio

Sandaun i gat tingting long yusim
dispela mani i kam long gavana
long baim wanpela ka bilong
sevim stesin. Bikos olgeta ka i bin
bruk daun. Na dispela mani bai ol
i yusim long gutpela rot long ronim
wok bilong stesin.

« Sauten Rijenal menesa, Steven Gagao long namel. Ol foapela long
sait sait em ol lain Telikom yet husat i bin go pas long wokim dis-
pela Mambu Klap. Olgeta i sanap long fran bilong Mambu Klap long

las wik Fraide. Poto Joe Ivaharia.

Mosbi Telikom opim Mambu Klap

OL wokman bilong Telikom long
Mosbi i opim nupela klap haus
bilong ol long las wik Fraide.

Sauten Rijenal menesa bilong
Telikom, Steven Gagao i tok taim
em i kisim wok bilong em olsem
olsem rijenal menesa, em i tingt-
ing long statim dispela klap haus
pastaim. Bikos i ting dispela klap
haus em wanpela rot bilong
bungim olgeta wokman long
wanwan seksen bilong wok wan-
taim. Na dispela i ken kamapim
gutpela wok poroman namel long
ol woka.

Mista Gagao i tok long las 6-
pela mun i kam, em i lukim olsem
ol woka bilong Telikom i mekim
bikpela wok tru na long rekot, ol i
kamapim K30 milion. Olsem na
dispela em i wanpela bikpela
samting we i save kamap long
pasin bilong amamas na wok

bung wantaim.

Mista Gagao i tok dispela klap
haus bai i gat ol komiti memba
bilong em na i op tu long ol wok-
man i ken kisim ol poroman
bilong ol long ausait i kam na
sindaun amamas wantaim. Bai ol
woka i gat sans long kamap
memba long dispela klap na i gat
ol i stap we olgeta lain bai
bihainim long ranim dispela klap.

Ol i kolim nem bilong dispsla
klap, 4 Mail Mambu Klap.

Moa long 100 woka bilong
Telikom yet na ol ausait visita i
go long opim dispela nupela klap
long las wik Fraide.

Wanpela mambu ben grup
bilong Bogenvil i bin kamap long
dispela open de tu long givim
musik long ol manmeri husat i
kam long opim dispela nupela
mambu klap.

protes
egens Frans

TONGA:
Nuklia fri na Indipenden Pasifik
muvmen bilong Tonga bai holim wan-
pela demonstresen mas bilong ol
long dispela wiken, Sarere
Septemba 2, 1995. Dispela em long
protes egensim disisen bilong Frans
long testim ol bikpela bom nogut
bilong pait insait long Pasifik rijon.

Wanpela stetmen i kam long dis-
pela muvmen i tok olsem ol pablik i
ken joinim ol long dispela protes
bilong ol.

Nevi komanda tok
Frans bai testim bom

FRANS POLINESIA:
Wanpela nevi komanda bilong Frans
i tok olsem Frans bai go het long tes-
tim ol bom long Pasifik, maski ol lain
i protes egensim dispela disisen em
gavman bilong em i mekim pinis.

Em i tok em i gat 15 sip na tripela
patrol bot wantaim tiages long lukau-
tim dispela hap we ol i bai wokim tes.

Tasol em i tok i luk olsem bai i gat
sampela trabol long wanem ol i no
nap stapim sampela bot bilong ol lain
husait i wok long protes.

Bihainim dispela, renbo wariya nau
i lusim pinis Mururoa Atol. Na i go
aut. Ol gad sip bilong Frens i wok
long lukluk long renbo wariya. Na em
i noken mekim moa trabol long ol.

x '/‘r«

Muvmen long Tonga

« Paiaman i karim wanpela pikinini meri em bom i pairap na bagarapim
em long Arc de Triomphe, wanpela turis senta long Frans. Meri ya i gat
4-pela krismas tasol. Ripot | tok sampela paitman i putim bom ya na i
pairap we 11-pela pipel bilong arapela kantri i bin kisim bagarap.

Ol Vanuatu protes
egensim Frans

VANUATU, SOLOMON AILAN:
Moa long 300 manmeri na pikinini i
protes go kamap ausait long Frans
embasi Embesi long Vanuatu.
Dispela em long egensim disisen
bilong Presiden bilong Frans, long
go het na testim ol nuklia bom insait
long Muroroa Atol long Frans
Polinesia.

Ol liklik pikinini inap long 4 i go
inap long 12 yia i bin go pas long
dispela protes. Ol i karim ol bikpela
sain i tok Frans i mas tingim bihain
taim bilong mipela.

Meri Amerika komplen °

long sekyuriti sekim
bodi bilong em

SAMOA:

Wanpela turis meri bilong Yunaited
Stets ov Amerika (USA) i bin kom-
plen olsem ol sekyuriti wokamn long
ples balus i bin rausim olgeta klos
bilong em. Dispela em long taim em
i bin kamap long Samoa.

Bihainim dispela polis i ripot
olsem dispela meri wantaim wan-
pela man i bin gat wanpela pistol
insait wantaim samting bilong ol.
Olsem na ol i mas sekim em gut.
Meneja bilong ples balus i rausim
dispela komplen bilong em bihainim
ripot bilong plis.

* Plisman i sekim wanpela ka em bom i pairap na bagarapim olgeta long Anedo, Spein long
Fonde Ogas 17. Ripot i tok 20 pipel i kisim bagarap long birua ya, em plis i bilip sampela tra-
belman i kamapim. Bom i stap insait long ka na i pairap.

5% MOA

5 bisket long prais bilong 4

Morobeen Beef Cracker
nau i givim yu wanpela moa
bisket insait long pack,
dispela beef teist bai mekim
maus i wara, Baim long
prais bilong 4bisket.

Hariap taim stok istap yet!

“Morobeen,
Sotpela taim tasol!

BISCUIT MAKERS TO PNG

e Wanpela man Bemuda long not Karolina insait long Yunaited Stet bilong Amerika i
klinim ol pipia em bikpela win i kam na kamapim long Trinde Ogas 16. Nem bilong win
ya em “Hurricane Felix”. Ol helpim wokman meri i rausim planti pipel long nambis eria
bilong Not Karolina taim ol kisim toksave long kam bilong dispela strongpela win.

-MINUTE
NOODLES

10 WEEKLY DRAWS

8.30 FRIDAY NIGHTS ON &% TV

COMMENCING FRIDAY, SEPTEMBER 1ST
UNTIL FRIDAY, NOVEMBER 3RD, 1995.

HOW TO ENTER

NAME -
ADDRESS: S S
TELEPHONE: AGE:

SEND COMPLETED ENTRY FORM WITH 3 EMPTY 2-MINUTE
NOODLES PACKETS IN A STANDARD SIZE ENVELOPE TO:

MAGGI 2-MINUTE NOODLES
K10 000 CASH SURPRISE
PRIVATE MAIL BAG BOROKO NCD

- . - e e e e e e e e e e e e e e

DRAWN UNDER POLICE SUPERVISION

TERMS AND CONDITIONS:
1. Information on how to paticipate and prizes from part of these terms and conditions. 2. Entry 18
open to all residents of PNG ucqpl employees of Nestle and ther families, s associaled companies
and agencies. 3. No for lost, of delay mal. 4, K1,000. to be
won weekly for 10 woeks. All omnn must be recerved not later than 12.00 noon on Friday for the same
week's draw under 8. Winners will be notified by registered mail and names will be
published in the Post Couner every Monday. @. Prizes must be taken as offered and are not
— 7.C on 1st 1995 and closes on 3rd November, 1995 - g
T 8. In the event of any dispute the decision of the promoter (Nestie) is final and no correspondence will ;
.

- —e— e - -
- e e e - - -

be entered into. All entries become the property of the promoter (Nestle)
(FEREERREERERRRRERERRERRERRRRRRRRRRAERAERNERNENNERNEBERBEHRNHERHSEH;RHRSJ;H}]

OL LIKLIK WOL NIUS

Ol rebel kilim 25 manmeri

KOLOMBIA:

Ol rebel paitman bilong Kolimbia kilim indai 25 manmeri insait long wanpela
banana plantesin.

Ripot i tok olsem dispela 25 manmeri i wokabaut i go long wok taim dispela
ol rebnel paitman i kamap na i kilim ol.

Planti bilong dispela ol lain i dai, em ol memba bilong wanpela grup ol i
kolim hop, pis na fridom. Dispela pait i kilim moa long 600 manmeri insait

| long dispela yia pinis.

Coca Cola lilowara go bek long Iran

IRAN:

Coca Cola kampani long Iran i rausim wanpela sikret we ol i save yusim
long wokim dispela loliwara.

Dispela i bihainim wanpela tokorait wantaim Yunaited Stet ov Amerika
(USA).

Coca Cola i bin lusim Iran 15 yia i go pinis. Long wanem ol Iran i no laikim
prodak bilong ol Yunaited Stet ov Amerika insait long Iran. Taim Coca Cola
i bin kam bek, i planti hevi tru i bin kamap insait long kantri.

Tait wara bagarapim 50 provins

BENGKOK, TAILEN:

Bikpela tait long wara i bagarapim 50 provins insait long bengkok, biksiti
bilong kantri Tailen long Esia rijon. Na kilim moa long 19 manmeri na pikini-
ni.

Moa long 360, 000 famili i bagarap long dispela tait. Moa long 6000 rot, 571
bris na olgeta hap graun we ol manmeri i wokim gaden i stap aninit long
wara. Ren i wok long kam daun yet na i luk olsem tait bai i go bikpela. Na
bai gat moa bagarap.

Ripot tok masin ken givim AIDS

YUNAITED STET ov AMERIKA:

Wanpela stadi long Amerika i painimaut olsem ol masin ol dentis na hausuk
i save yusim planti taim i ken givim dispela kain ol sik olsem AIDS long ol
narapela manmeri na pikinini.

Dokta husat i go pas long dispela stadi i tok ol binatang bilong sik AIDS i ken
stap insait long dispela ol masin ol i save yusim.

Long wanem ol gris ol i save yusim i ken haitim ol i stap insait.

Sip lus na 92 manmeri indai

YEMEN, MIDEL IS: :

Ripot i tok 92 manmeri na pikinini na pikinini i bin dai na 6-pela i bin go lus
taim wanpela sip i go daun long solwara wanpela wik i go pinis. Ol kos gad
i bin sevim 52 na i painim 92 bodi. Dispela sip i bin karim moa long 150
pasindia. Wok painim aut i painim olsem sip i wok long karim ol manmeri
husait i nogat rait long go long Yemen na Saudi Arabia.

x

* Presiden bilong Saut Afrika Nelson Mandela (Iephan) i bungim
Misis Bessie Verwoerd, meri bilong namba wan praim minista
bilong Saut Afrika. Mista Verwoerd i dai pinis, na em i kamapim
dispela apataid pasin bilong brukim ol waitna blakskin pipel long
kantri. Pasin ya i pinis taim Mandela i kamap praim minista.

LAS wik yumi toktok long maketing.
Long dispela wik, bai mipela i toktok
long KOS-VOLUM - PROFIT RILE-
SENSIP.

Kos-volum em wanpela rot bilong
yusim long painimaut ol senis long
sait bilong sels, (amamas samting yu
salim) senis long kos, sels na profit.
Ol i yusim long mekim ol plen bikos
em i ken tok klia long kain samting
olsem;

* Hamas moa profit yu inap mekim
sapos i gat moa sels

* Long wanem level bilong sels na
totol kos bai wankain long narapela.
Ol i kolim break even point.

e Hamas moa profit yu inap mekim
sapos kos i go daun na sels i no go
daun wantaim

» Wanem level bilong sels yu inap
bungim long painim sampela gutpela
profit level.

Kos-Volum-profit em olgeta bisnis i
ken yusim long mekim gutpela plen
long bisnis bilong ol. Long mekim dis-
pela, i gutpela long skelim totol kos
wantaim sels nau yu holim i stap na
totol fiks kos bihainim level bilong
operesen we mak i stap bihainim
namba bilong ol wokman na ol masin
(sels eria na opis spes). 3

VERIEBEL KOS i save senis wan-
taim sels. Veriebel Kos em kos bilong
ol samting na komisin yu bai mi go

aut. Sapos sels -em K100,000 na
pesentes (%) veriebel kos bai
K60,000. VERIEBEL MAJIN Dbai

K40,000 (K100,000 - K60,000). Sapos
fiks kos i bin K30,000 olgea yia, net
profit bai K10,000. (K100,000 sels -
K60,000 veriebel kos - K30,000 fiks
kos)

FIKS KOS em kos we | no save
senis wantaim amas sels. Tok piksa
bilong fiks kos baim rent, potnait pe
na insurens.

Bikpela samting long save long ol
bisnis em BREK IVEN POIN (Level
bilong sels we i wankain long totol
moni i go aut (veriebel na fiks). Long
dispela poin bilong sels, i nogat profit
o los. Piksa bilong Brek lven Poin:
Fiks kos em K30,000, pesentes (%)

veriebel kos long sels em 60 % ver-
iebel pesentes mak long sels em 40 %
(sels100%) veriebel kos 60 %) Olsem
na yumi gat dispela ripot: Sels long
K75,000 em Brek Iven Poin bilong
mipela.

Sels K150,000
Veriebel Kos (60%) K90,000
Veriebel majin (40%) K60,000
Fiks Kos K30,000
Net Profit K30,000

Yumi gat dispela ripot nau:

Sels bilong K75,000 em Brek lven
Poin. Long sels bilong K100,000 i gat
net profit long K10,000. Long sels
bilong K150,000 i gat ent profit long
K30,000.

Bai yu luksave olsem taim brek even
poin i kamap, amas moni i go antap

bai kamap olsem net profit. Sels i go.

antap long K75,000 (brek iven poin)
na long K100,000 i givim veriebel
majin long K10,000 we i kamap
K10,000 net profit. Sels i go antap
long K100,000 na K150,000 i givim
moa veriebel majin long K20,000 (.4
bilong K50,000) na i apim net profit
long K10,000 i go long K30,000.
Dispela rekot i save kamap antap long
kompyuta aplikesen pepa. Yu ken
wokim aut olgeta profit. Dispela i
helpim yu tu long holim gutpela kon-
trol long veriebel kos. Long sait bilong
bisnis we yu baim na saim ol guds o
samting, bai veriebel kos i kamap kos
bilong guds yu salim na veriebel majin
bai gros profit bilong yu. Sapos bisnis
i save baim komisin bai pesentes ver-
iebel majin i pundaun long pesentes
komisin long sels we yu baim.

Kos, volum, profit em yu ken
wokim aut long ol kain rot olsem;

Kost-volum-profit rilesensip

* Olgeta kos em fiks o veriebel

* | gat tingting olsem everes kos
bilong ol guds pesentes istap
wankain. (sapos i senis, nupela
wokaut i mas kamap)

¢ Tingim olsem fiks kos bai i no inap
senis long taim aninit long riviu (sapos
i senis, tingim olsem brek even poin
bai senis tu)

* Seling prais i no inap senis taim
sels volum i goap

* Kampani i salim wanpela prodak o
miks prodaks (mak bilong olgeta pro-
dak i stap wankain)

Sensitivity Analysis: Em aplikesen
bilong kos, volum, profit, rilesensip
analisis. Dispela i tokaut long ol askim
we inap kamap. Ol kain askim olsem
wanem samting bai kamap long profit
sapos;

* seling prais i go antap long 5
pesen na kos wantaim sels i no go
antap

e seling prais i pundaun long 10
pesen na sels volum i go antap (na
nogat senis' long kos)

* Volum bilong sels i go anap long
10 pesen tasol fiks kos i goap tu long
20 pesen. Nau yumi skelim olsem;

Sels (1,000 units x K10) = K10,000

Kos ov Guds yu salim = K6,000

Veriebel majin (Gros Profit) =
K4,000

Fiks ovahet ekspensis K2,500

Net Profit K1,500

Seling Prais i go antap long 5
pesen

Sels K10,000
Kos ov Guds sold K6,000
Gros Profit K4,500
Fiks Ovahet

Ekspensis K2,500
Net Profit K2,000

(Net profit bai i go antap long K500
em win moni antap long seling prais).

Seling prais i pundaun long 10
pesen Sels (Plas + 20 % volum inkris)
K10,800 kos of Guds sold (2,000 x K6
K7,200

Gros Profit K3,600

Fiks Kos K2,500
Net Profit K1,100
(Net profi bai pundaun long K400)

Volum bilong sels i go antap long
10%

Sels K11,000

Kos of Guds sold
K6,600

Gros Profit K4,400

Fiks Kos ( +20%)
K3,000

Net Profit K1,400

(Net profit bai pundaun long K100)
Level bilong sels long kisim mak
bilong profit yu laikim.

Wanpela gutpela samting tu em long
painimaut levelbilong sels long kisim
profit level yu laikim. Yumi makim
olsem kepitel yumi putim long bisnis
em K100,000. Papa bilong mani i

-tingting long wokim profit long 25

pesen pastaim long takis we inap kos
olsem K25,000. Fiks kos em fiks
amaunt na profit yu laikim em tu i fiks
amaunt. Olsem na mipela i ken bungi
tupela amaunt ya wantaim na brukim
(divide) long pesentes veriebel majin.

Fikos kos long K30,000 na veriebel
majin pesentes long 40 %. Sels level
yu laikim bai i fiks kos long K30,000
antap long profit yu laikim we i stap
long K25,000, totol K55,000 bai yu
brukim (divide) long veriebel majin
peséntes (.4) we yu bai kamap wan-
taim K137,500.

Soim aut

Sels K137,500
Kos bilong Guds '
Sold K82,G00
Gros Profit K55,000
Fiks Kos K30,000
Net Profit K25,000

Yu mas luksave olsem olgeta wok
soim aut long antap i givim yu disisen
long mekim. Sapos yu makim olsem
win moni i mas go antap, moa guds yu
mas salim na sels bai i go antap, yu
mas putim ol dispela tingting bilong yu
antap long plening bilong yu fong sels
na kos sapos yu laik bungim stret dis-
pela mak yu ting long kamapim.

Ol poto i soim ol tumbuna singsing
em i bin kamap long Hailans na
Sauten Kalsarel De las wiken long Sir

John Guise stedium, Mosbi.
Ol poto: Ivan Bayagau.

poto 1 « Ol mama bilong Bipi ailan long Manus i kamap tu long
soim danis bilong ol. Ol i no bilong Sauten o Hailans rijon. Tasol ol
i kamap long soim stail bilong ol tu, bihainim askim bilong oge-
naising komiti.

poto 2 « Man na meri bilong Rigo. Long danis bilong ol, ol meri bai
holimpas fong han man na danis raun olsem poto i soim.

biela.

poto 3 + Ol lain ya i bilas long go pait 0? Nogat, em ol lain bilong
Mendi long Sauten Hailans provins. Ol tu i kamap long soim tum-
buna danis na bilas bilong ol.

poto 4 « Tupela man ya wantaim wantok bilong ol long ples Duna, Sauten
Hailans i pretim stret wantok bilong ol. Ol i soim aut stret samting em ol man
i save haitim. Wari long wanem. Em taim bilong amamas ya.

poto 5 ¢ Sanap long raithan em Minista bilong Sivel Aviesen, Kalsa na
Turisim, Michael Nali. Mista Nali i kisim liklik kaikai na pasim bel, bihain long
em i opim Sauten na Hailans Kalsarel de.

poto 6 « Bikman ya bilong Bipi ailan long Manus i mekimsave long hamarim
garamut, na ol wantok meri bilong em i danis.

Q Lapun Nou Airi i skulim ol yangpela manki bilong ples long

mekim lagatoi. Ol potos: Ivan Bayagau.

OL pipel bilong ples
Tubuseria long Sentrel
provins nau i wokhat tru
long kamapim wanpela
kanu bilong tumbuna ol i
kolim Lagatoi.

Dispela Lagatoi bai
makim 1995 Hiri Moale
festivel bilong ol lain Motu
pipel bilong Sentrel
provins. Lagatoi em wan-
pela samting we ol asples
yet i gat bikpela rispek
long en.

Bipo tru long taim
bilong tumbuna, ol lain
Motu i save kalap long
Lagatoi na go long long-
we ples long senisim ol
samting wantaim ol pipel
ol dispela longwe ples.
Dispela em ol ples we i
stap arere long nambis
olsem long Galp na
Sentrel provins yet.

Planti taim tru ol Motu i
save go long lukim ol lain
kandre bilong Kerema
insait long Galp provins
wantaim ol graun sospen
bilong ol we ol i save
mekim pasin bilong senis
wantaim ol lain Kerema
long kisim saksak na buai
i kam bek gen long

IVAN BAYAGAU i raitim

Sentrel. Dispela pasin i
no moa stap.

Tasol pasin bilong
mekim Lagatoi i stap yet
na em i wanpela hat wok
tru. Ol lain Tubuseria i tok
olsem bipo ol i bin planti
ol diwai, kanda na morata
bilong wokim kanu ya i isi
tru tasol nau i hat tru long
painim dispela ol samt-
ing.

Tubuseria i stap klostu
long Mosbi siti na ol i tok
olsem i gat ol spesel
diwai, kanda na morota
bilong wokim lagatoi i
wok long pinis isi isi nau.

Bilong wokim dispela
lagatoi ol lain Tubuseria i
go longwe stret long ples
bilong ol long baim ol dis-
pela diwai morota na
kanda long yusim bilong
kamapim dispela Lagatoi.
Sapos wanpela man
bilong ples i laik wokim
lagatoi em i mas singau-
tim ol lain bilong ples long
bung na wokim Lagatoi.
Em i no wok bilong wan-
pela man tasol.

| gat kainkain man
bilong wokim kain kain
hap bilong lagatoi olsem i
gat ol sampela lain husat
i gat save long wokim
poret bilong lagatoi, i gat
ol narapela lain i gat save
long wokim baksait bilong
lagatoi na tu wankain
long sel na liklik haus ol i
kolim rumaruma antap
long Lagatoi.

Na tu i gat ol lapun
bilong ples husat i nogat
strong long wok, i save
kam na sindaun na sings-
ing tasol long opim ai
bilong ol wokman bilong
lagatoi. Dispela olgeta
wok i save i gat puripuri
bilong en tu we i gat wan-
pela man bai stap hait
insait long haus long ples
na singsing long ol tewel
bilong kainkain samting
bilong graun.

Mausman bilong ol
Tubuseria pipel, Raka
lubu i tok olsem dispela
man husat i stap insait
long haus tasol na em i
tambu long kain kain
kaikai o sindaun long as

&
#

bilong em inap ol wok-
man i pinisim Lagatoi.
Raka i tok man ya bai
kam aut long haus taim
ol i pinisim Lagatoi.

Long taim Lagatoi i
pinis na em i taim bilong
go antap long solwara tu
em i wanpela bikpela wok
bilong ples man we ol i
mas tok tenkyu long ol
tewel long helpim na i
mas gat bikpela bung
kaikai long dispela.

Ol manmeri i save
raitim kainkain singsing
tumbuna long dispela
taim na ol mama i save
mekim makmak long skin
bilong ol yangpela meri
long makim dispela taim.

Tasol | lain Tubuseria i
tok dispela olgeta pasin i
pinis nau ol i no save
yusim  puripuri  long
mekim dispela lagatoi na
tu ol i no mekim ol mak-
mak moa. Dispela
Lagatoi ol i wokim bai i no
inap long gat ol kainkain
puripuri long en bikos ol
lain bilong wokim puripuri
i dai pinis na ol i no lainim
ol pikinini bilong tude.

Lagatoi bai SR
makim 1995
iri Moale
festiva

(0 Ol Tubusereia pipel i taitim bun long lagatoi.

NGO PARALLEL FORUM TASK FORCE

TOKSAVE

Komiti bilong wanpela kibung bilong ol NGO i laik toksave
long pablik long dispela kibung na invaitim ol long kamap long
en, bungim tingting na save bilong ol, na lukluk long ol kain
samting ol NGO na arapela i redim bilong dispela kibung.

Dispela kibung bai kamap long wankain taim na ples bilong
bikpela kibung bilong olgeta gavman bilong Saut Pasifik (Saut
Pasifik Forum). Kibung bilong ol NGO bai kamap namel long
11 na 19 Septemba, 1995 na astoktok bilong dispela kibung
em:

"Strongim Kalsa, Strongim Komyuniti, Strongim
Laip"
Aninit long dispela astoktok bai igat ol narapela toktok olsem

Rait bilong ol mama na papagraun, sabsistens pasin na tingting,
na ol arapela toktok i save givim strong long dispela astoktok.

Sapos yu igat intres long dispela kibung yu ken raitim pas o
ringim mipela long ol kontak namba tamblo.

Adres: NGO Parallel Forum Task Force
P.O. Box 155, University,
N.C.D

Fon: 326 2469/326 2386 Feks: 326 0273

rﬂl\' & TS

30 PNG manmeri go raun long Japan

JOE IVAHARIA i raitim

DISPELA Wik 30 Papua Niugini
manmeri i lusim kantri long Tunde
Ogas 29 long go lukluk raun long
Japan. Dispela ol lain manmeri i go
- wantaim  7-pela lain bilong
Solomon Ailan, husat i bin kam
long Mosbi long skul long sampela
progrem wantaim ol lain bilong
PNG.

Long Mosbi ol lain i lainim sam-
pela liklik tokples bilong Japan ol i
kolim Nihongo. Dispela em bikos
long Japan, planti pipel i no save
long tok Inglis. Olsem na bai i hat
liklik long bung na toktok wantaim
ol. Long tok Japanese helo em
“Koninchiwa” na tok tenkyu em
“Arigato” Insait long grup bilong

PNG i gat 9-pela pablik sevan na
20 tisa.

Wanpela nius ripota, Maureen
Gerawa i go tu wantaim ol dispela
lain pablik sevan na tisa. Las yia
tupela nius ripota i bin go long dis-

pela raun. Ol ripota ya em Henzy

Yakam bilong The National nius-
pepa na James Kila bilong Word
Publishing niuspepa kampani.

Mista Kila i tok olsem dispela
raun bileng ol lain manmeri bilong
PNG bai i gutpela tru. Blkos ol bai
lainim planti gutpela samting tru.
Ol bai lukim na save long kalsa na
ol laip bilong ol pipel long Japan.
Na tu lukim ol we o pasin ol pipel
bilong Japan i save wokim ol bis-
nisman meri bilong ol.

Ol lain ya bai go stap long wan-
pela wik long biknem siti bilong
Japan, Tokyo. Na bihain bai ol go
raun long ol arapela distrik o
provins bilong kantri. Na bai stap
wanpela mun olgeta long Japan.
Insait long dispela wanpela mun,
ol bai go lukluk raun long ol faktori
na ol bikpela bisnis na ol gavman
opis bilong Japan.

Dispela lukluk raun bai givim ol
lain ya ol aidia na wanem ol wok ol
lain bilong hap i save wokim.

Japanis em ol lain
bilong wok

Bikpela samting ol bai lainim em
pasin bilong ol Japanis manmeri
long wok. Ol Japanis em ol lain
manmeri bilong wok stret. Ol i

nogat taim bilong malolo. Dispela
em wanpela as we ikonomi bilong
ol i kamap strong. Long Japan, ol
lain manmeri ya bai bung wantaim
sampela yunivesiti studen. Na tilim
aidia long wanem kain divelopmen
i wok long kamap long kantri bilong
ol yet.

Wanpela gutpela samting we ol
lain bai mekim em long stap 4-pela
de wantaim wanpela famili long
Japan. Ol bai slip na kaikai, na tu
raun wantaim dispela ol was famili
bilong ol. Dispela em i wanpela
bikpela hap bilong dispela pro-
grem, we wanwan manmeri bai
lainim long sindaun, kaikai, slip na
laipstail bilong ol Japanis famili.
Planti Japanis famili i gutpela tru,

we ol bai lukautim gut tru wanem
man o meri i stap wantaim ol. Na
tu ol bai kisim yu raun long
kainkain hap yu laik lukim.

Bikpela samting long lainim long
stap wantaim ol kain famili olsem
em long pasin bilong rispek.
Rispek em i bikpela samting tru
long Japan. Dispela em i wanpel
samting i mekim na Japan i kamap
wanpela biknem kantri long wol
tude. Wanpela bikpela samting ol
lain manmeri bai lainim tu em long
pasin bilong noken putim su na go
insait long haus. Olgeta Japanis i
save lusim su i stap ausait. Na
putim slip pes bilong ol na go insait
long haus. Mekim na haus bilong
ol i save stap klin tru.

Walipe bungim gen Japanis fa“ilxi bilong em

JAMES KILA i raitim

LONG las wik, Tunde Ogas
29, wanpela man bilong
Westen Hailans, Walipe Wingi
i.amamas tru taim em i bungim
gen ol was Japanis famili
bilong em long Mosbi.

Dispela ol Takemoto famili i
bilong Toyokawa siti long Aichi
provins. Ol i bungim Walipe
long Islander Traveloge Hotel.
Walipe Wingi, husat i save
wok long Insevis Koles long
Mosbi i tok em i amamas tru.
Bikos taim em i go long Japan,
dispela famili i bin lukautim em
olsem wanpela blut pikinini
bilong ol stret.

Long Septemba 1994,
Walipe wantaim ol sampela
tisa na pablik sevan long
Papua Niugini i bin raun i go
long Japan aninit long JICA
progrem. Long hap em i bin go
stap wantaim ol Takemoto
femili Taim mama bilong famili
Yayoi i lukim Walipe, em i
amamas tru. Na kwiktaim em i
askim Walipe, “Ogenkideska?”
Mining bilong dispela haptok

* Walipe long baksait i sanap wantaim Takemoto famili taim ol i bung long Islander
Travelodge hotel, Mosbi long dispela wik Tunde.

long Japanis em “yu orait a?”

Ol Takemoto femili, em
Yayoi, man bilong em na
pikinini bilong tupela i bin kam
raun long 5-pela de long
kantri.

Liklik pikinini man tu i krai na
amamas tru long lukim Walipe.

Ol'i bin raun i go lukim Mt
Hagen So na bihain ol i kisim
PMV na go long Asaro long

Isten Hailans long lukim ol
mad-men long hap.

Yayoi i tok em i amamas tru
long lukim ol pipel na bilas
bilong PNG. Em i painimaut
olsem ol pipel long PNG i {ain
bilong amamas. Na tu ol pikini-
ni i save luk gutpela tru.

Yayoi wantaim famili bilong
em na ol narapela lain bilong
Toyokawa i amamas long dis-

pela liklik raun bilong ol long
PNG.

Ol i tok PNG i gat planti ol
gutpela samting na wanpela
bilong ol em kalsa na ol samt-
ing bilong tumbuna.

Yayoi i tok dispela kain we ol

mama bilong PNG i save
wokim ol bilum na basket i
narakain tru long ol arapela
hap bilong wol.

Em i tok dispela ol kain wok
sapos ol i bringim long ol
bikpela maket long wol planti
manmeri tru bai laikim na
baim. Yayoi i tok em i laik kam-
bek long PNG long sampela
taim bihain na lainim we bilong
mekim bilum na basket bilong
Buka na Is Sepik. Em i tok ol
samting ya i mekim na em i
laikim tru Papua Niugini.

Ol Wom na Kreer strongim yet pasin tumbuna long famili

FUZO PAUL i raitim

DISPELA stori em | storl bilong wan-
pela man husat tumbuna bilong em i
kam long tupela ples. Na em | gat famili
long olgeta dispela tupela ples. Dispela
man nem bilong em Lukas Kabai.
Planti manmeri insait long Wewak, bik-
taun bilong Is Sepik provins | save gut
tru long em.

Long wanem em | lukautim wanpela
bikpela maket insait long Wewak taun
em ol i kolim long Kreer maket.

Insait Ion% kantri bilong yumi Papua
Niugini long bipo i kam inap tude, mipela i
holim yet planti gutpela pasin i stap.
Wanpela gutpela pasin bilong mipela, em
pasin bilkong luksave long ol wantok.
Maski em i bilong narapela ples, sapos
em i bilong wankain eria olsem mi, em i
wantok bilong mi. Narapela pasin em
pasin bilong luksave long famili. Maski em
i bilong narapela ples, tasol tumbuna
bilong em long bipo i bin lusim ples bilong
em na i kam marit long ples bilong mi. Em
nau, em i famili bilong mi. Sapos mi laik
?o long ples bilong ol, mi bai go stret long
amili bilong mi. Bikos tumbuna bilong mi i
kam long dispela hap.

Na dispela man Lukas Kabai, em ol
tumbuna bilong em i kam olsem long
tripela ples em ol i kolim Wom, Meni na

Kreer. Long soim gutpela pasin bilong
strongim famili, sampela wantok bilong
Lukas long Wom i bin sapim wanpela
kanu na kisim i go givim long Lukas long
Kreer. Ol i givim dispela kanu long stail na
pasin tumbuna bilong ol Wom pipel stret.
Nem bilong dispela kanu em monup mon-
bosai. Na em i gat bikpela stori bilong em
insait long pasin kastom bilong ol &ipel
bilong tripela ples olsem Wom, Meni
Kreer, Makon na Koikin. Lukas i bin kisim
dispela kanu long tupela famili brata
bilong em long Wom. Nem bilong tupela
em Petit na Kaugim.
Kanu sua long Kreer

Kanu i bin kam sua long Boriak Basis
long Kreer nambis wantaim ol bikman
long Wom, husat i kam long lukim kanu ya
i kam sua. Dispela kanu, monup monbo-
sai i makim famili wan pisin bilong Lukas
Kabai. Na i bin stap long han bilong 5-pela
tumbuna pinis. Lukas nau em i namba 6
tumbuna. Olsem na kanu ya | kam bihain-
im tumbuna i kamap long Lukas.

Lucas Kabai husat i kamap namba 6
tumbuna i kisim nau luksave i kam long ol
famili long ples Wom. Olsem em i holim
nau dispela tumbuna mak bilong lain
famili bilon? em long Wom, Kreer, Meni na
narapela ples klostu, em ol i kolim Koikin.

Stori bilong monup monbosal

Dispela kanu em tupela tumbuna bilong

Lukas Konum na Petit i bin wokim long

Veveag , em tumbuna nem bilong ples
nau ol i kolim Meni. Tasol ol waitman i bin
senisim dispela nem i go kamap Wewak
taim ol i bin kam. Taim tupela i pinisim
pinis dispela kanu, tupela i putim i go
daun long solwara. Na wokim namba wan
tes sel i go long Vokio ailan.

Ol pipel bilong Vokio ailan i kirap nogut
long lukim dispela kanu. Ol i lukautim

. tupela gut na bihain givim tupela ol samt-

ing olsem pis, kokonas, sel moni, galip,
kapiak na planti samting bilong ailan.

Na salim tupela i kam bek gen long bik-
ples. Bihain tupela tumbuna ya, Kounum
na Petit i givim dispela kanu i go long
narapela tupela tumbuna bilong Lukas
long ples Kreer.

Tupela tumbuna ya em Kuanumbo na
Karanga, Na bihain tupela tumbuna ya
givim dispela kanu i go long tupela papa
bilong Lukas, em Kabai na Supring long
Kreer yet.

Na nau ol famili brata long Wom husat i

makim ol tumbuna bilong bipo long Wom i
givim dispela kanu Monup Maubosai
wanaim stori i go long namba wan pikinini
bilong Kabai na Supring.
Dispela stori bilong kanu | stap nau
long han bilong Lukas Kabai. Stori
bilong dispela kanu bal bihanim yet
famili lain | go daun long ol pikinini
bilong Lukas Kabali.

Nem: Stanly Bira

Krismas: 19

Adres: Stettin Bay Lumber Company, C/-
Sawmill Dept., PO Box 162, Kimbe, West New
Britain Province.

Save Laikim: Go long ol lotu bung, pilaim
musik na raitim leta long ol meri na tilim ol
samting wantaim ol poroman na poromeri.
Nem: Pita Mark

Adres: PO Box 1237, Lae, Morobe province.
Save Laikim: Mi save laikim long pilai soka'na
lukim televisen long fri taim bilong mi.

Nem: Anna Gidaba

Krismas: 17

Adres: Namibung Parish, PO Box 2273, Lae,
Morobe Province. .

Save Laikim: Pilai volibal na basketbal,
singim ol lotu singsing, go long lotu, lukim
televisen, kukim kaikai, wasim ol samting na
senisim poto na presen wantaim ol pren.

Mi bai amamas tru long bekim olgeta pas em
mi kisim.
Nem: Mana Gidaba (man)

Krismas: 18

Adres: Namibung Parish, PO Box 2273, Lae,
Morobe Province.

Save Laikim: Pilai soka, harim PNG Top pro-
grem bilong Redio Kalang na ol arapela musik,
painim abus long bus, tok pilai wantaim ol pren
na senisim poto na presen wantaim ol poroman
na poromeri.

Bai mi amamas tasol long bekim olgeta pas.
Nem: Wesley Paul

Krismas: 18

Adres: Lae Biscuit Company, PO Box 1331,
Lae, Morobe Province.

Save Laikim: Mi save laikim long pilai soka,
raitim leta na harim musik. Na mi bai amamas

Nem: Manuel Bonny

Krismas: 21

Adres: Agriculture & Livestock Branch, PO Box
10, Kandrian, West New Biritain Province.

Save Laikim: Pilai kainkain gem, mekim wok
bilong sios, raitim leta, mekim Baibel Stadi, pilai
gita na lukim televisen.
Nem: Leo Tapo o

Adres: Dept. of Works, PO Box 210, Vanimo,
Sandaun Province.

Save Laikim: Mi save laikim long ritim ol
niuspepa, raitim leta | go long ol pren, ritim
buk, pilai basketbal, volibal na ragbl, na
harim ol gospel musik na mekim Baibel
stadi.

Nem: Luther Beoya

Krismas: 18

Adres: PO Box 2764, Boroko, National Capital
District.

Save Laikim: Ritim ol buk, stori long ragbi lig na
ol arapela gem, lukim EM TV na harim ol musik
bilong nupela Nau FM redio stesin.

Q Kanage i lukim planti poroman bilong em i dring
spak long wanpela Sarere long Hos Kem setelmen
long Mosbi na em tu i nek sikirap long dring bia.
Tasol em i no gat mani long poket. Olsem na em i
go giaman pulim hap smok bilong ol na giaman
sindaun na stori wantaim ol. Em i ting bai ol i sori
long em na givim em wanpela botol. Tasol nogat
tru.

Kanage i sindaun i go na em i lukim meri bilong em
i go long haus. Olsem na em bihainim meri i go
long askim em long sampela mani bai em i ken
dring wanpela botol bai inap. Tasol meri bilong em
i bikmaus na tokim em olsem i nogat mani.

Taim meri bilong Kanage i go long waswas, isi
tasol Kanage i rausim wanpela nupela sospen long
haus na i go salim long narapela haus klostu na
kisim K16. Sospen ya i nupela tru na i bin kos
olsem K24.

Nau Kanage i gat mani na i go dring i stap taim em
i harim nek bilong meri i bikmaus yet long rot na i
kam. Isi tasol Kanage i wel i go insait long ol nil
gras na tekov i go pinis.

Bratz Kanage
MOSBI

B Kanage i bilong Samatex, Em save draivim ka
bilong Elcom long Hohola, Mosbi. Olgeta belo taim, em
save fultaim long Elcom flat bilong ol wokman. Kanage
save go baim buai long ol meri pikinini bilong ol arapela
Elcom wokman long flat.

Olgeta taim ol meri long hap save pilai pilai na mekim
nabaut long Kanage. Man ol save holim stret olgeta
hap bodi bilong Kanage. Ol mekim olsem na Kanage
save kisim narapela kain filings stret. Mekim na em
save lus tingting long wok sampela taim.

I go i go na wanpela taim meri Tolai i sindaun krangu
na maket i stap. Kanage pilai pilai i go wantaim ol ara-
pela meri na lukim pinis. “Aiyo! Kisim stret lewa bilong
mi ya. Mi lukim traipela paia-bilong maunten paia long
Rabaul i kirap narapela kain tru ya,” Kanage i tok.
Mekim Tolai harim na bekim, “Plis mi tu ya! Mi lukim
sap poin bilong Samatex nba mi pret ya." Na Kanage
tokim meri ya, “Noken pilai pilai. Sap poin bilong
Samatex em dengiris ya.” Mekim Tolai harim na bekim
gen, “Sap poin em dengiris 0 maunten paia em den-
giris.” Na Kanage bekim, “Ating em mas tupela wan-
taim dengiris ya. Bikos maunten paia na sap poin,
tupela wantaim i gat sem pawa ya, na olsem wanem?”

Sulu Kaek
MOSBI

0O Kanage ting olsem em i wanpela ainman. Las
wik Sande em i go spak long Mosbi Ragbi Lig kiab
haus long lukim A gred ragbi lig gren fainal gem
bilong Difens na Tarangau.

Kanage em i wanpela sapota bilong ol soldia boi.
Em spak stret na stat singaut nabaut long gren
sten i stap. Na taim olgeta manmeri long gren sten
i sanap na sailens long wan minit long tingim ol
soldia na plisman indai long Bogenvil, em sanap i
go na singaut, “Ye hariap ya!” Na stat mekim
kainkain toktok nabaut rabisim ol lain husat i bin
indai long Bogenvil

I no longtaim wanpela man | memeim i go daun
long daunbilo bilong gren sten. Na ol plisman na
sekyuriti salim em i go ausait.

Ol poro bilong Kanage kirap na singaut i go long
Kanage, “Yu save long dring bia 0? Sapos nogat
maski yu stap isi. Na noken ting olsem yu ainman.
Tingim, maski Bruce Lee em i wanpela hap kunfu
man. Moa long 10,000 pikinini i ken bung pait na
kilim em indai.”

Kanage harim na tok, “Em i stret. Bia mekim na mi
ting mi ainman. Nau mi kisim taim.”

Johnson Sonake
MOSBI

Moa tok pilai long P19

Wok divelopmen mas kamap pastaim

STAN RANGA i raitim

| GAT planti senis i wok
long kamap nau long
sistem bilong gavman
insait long Papua
Niugini. Dispela em stat
long taim bilong self
gavman i kam inap long
taim = yumi  kisim
indipendens long
Septemba 16, 1975.

| gat 15 moa de bipo
yumi i amamasim 20
krismas bilong dispela
yangpela kantri. Yumi
yet i gat gavman, yumi
yet i mekim disisen na

yumi yet i lukautim
wanem ol kainkain wok
divelopmen. Dispela

em i wanpela bikpela
samting i save ron long
gavman tude.

Planti ples i lukim
senis i kamap hariap.
Long sem taim planti
ples i lukim senis o
divelopmen i kam isi isi
tru. Na tu planti ples i
no lukim wanpela divel-
opmen o senis liklik.

Aninit long dispela
nupela rifom sistem
bilong Lokol Level
Gavman, nesenel gav-
man bai givim moa
mani i go insait long
wanwan provins long
ranim na lukautim ol

yet. Ol wanwan provins,

nau i gat hetman em
mipela i kolim gavana.
Na aninit long gavana i

gat Provinsal
Eksekyutiv Kaunsil
(PEC). ‘

PEC bai mekim

disisen long wanem ol
wok i kamap insait long
provins. Bihain i gat
Provinsal Atoriti. Em ol
memba o long nupela
sistem bai yumi kolim ol
Siaman bilong wanwan

Komyuniti ~ Gavman.
Sampela mausman o
mausmeri 0 memba

bilong PEC bai kam
long ol sios grup, grup
bilong ol meri, na grup
bilong ol yangpela
manmeri (yut). Dispela
ol lain memba i
kamapim Provinsal
Asembli bilong wan-
pela provins.

Tasol olgeta yet i gat
wok long tokiok na
bringim ol kainkain wok
divelopmen i mas
kamap long wanwan
eria ol i sanap makim.

Wanpela komyuniti
lida na olpela Haus ov
Asembli memba long
Vanimo, Wegra Kenu i
laik lukim gutpela wok
bung wantaim namel
long ol pablik sevan na
politisian insait long
dispela nupela rifom
sistem. Bikos long dis-
pela pasin tasol bai ol i
ken kirapim gutpela
wok divelopmen. Na

* Poto i soim Vanimo maket i pundaun long Epril 21, 1992, bihain long bikpela ren na win. Mista
Kenu laikim maket ya long salim ol gaden kaikai tasol wantaim pis na ol samting olsem, na buai
nogat. Bikos buai i bagarapim maket eria na taun.

bringim sevis i go hari-
ap long ol pipel.

Mista Kenu i sutim
toktok i go long gavman
long ol yia i go pinis
long i no luksave na

divelopim  Sandaun
provins.
“Sandaun  provins

long taim yumi toktok
long divelopmen, dis-
pela provins i kam
bihain tru taim yumi
skelim wantaim ol ara-

pela provins long
kantri. Nau mi amamas
long  Mista  John
Tekwie i kamap

gavana. Na mi laikim
em i mas wok bung
wantaim na traim
kamapim sampela gut-
pela samting long
Sandaun, Mista Kenu i
tok.

Komyunit lida ya i tok
moa  olsem long
Vanimo taun yet, i no
luk olsem wanpela
provinsal hetkwata o
biktaun bilong provins.
Mista Kenu i laikim gav-
man i mas putim pawa
saplai o lait stat long
Vanimo taun i go inap
long boda ples Wutung.
Na tu putim kolta long
Vanimo/Wutung  na
Bewani haiwe. Na tu
pinisim  Vanimo/Grin
riva rot.

Em i tok bikos gav-
man i gat tingting long
kamapim Vanimo
olsem “Fri Tred Son o
wanpela senta provins
bilong kisim ol samting i
kam long ol arapela
kantri, em i mas lusim
bikpela mani long stre-
tim gut ol ples olsem:

e kamapim na stretim
Vanimo ples balus long
larim ol bikpela balus i
pundaun long kisim
intanesenel ron bilong
ol balus; na

* wokim gutpela bris
bilong ol sip i kam long

. [ '

arapela kantri long sua
long en.

Em i tok ol dispela
kain gutpela sevis
olsem i mas stap bai i
ken pulim ol bikpela
kampani na bisnis lain
long arapela kantri long
kam wok insait long
provins.

Nau yet em i askim
PNG Habas Bod long
hariap na pinisim olge-
ta toktok bilong ol long
dispela tingting ol i gat
nau long wokim bikpela
bris long Vanimo. Mista
Kenu i sutim tok long
Habas Bod long toktok
tumas. Na i no mekim

wanpela wok yet.

Mista Kenu i askim tu
Sandaun Gavana, John
Tekwie long kamap
wantaim gutpela plen
bilong wok divelopmen
insait long provins. Em i
go moa na mekim
strongpela singaut tu
long Vanimo Taun
Autoriti long kamapim
gutpela taun maket.

Em i tok dispela
maket imas salim tasol
ol gaden kaikai. Na
noken salim buai. EM i
tok buai maket i mas
kamap ausait long taun
eria. Dispela bai larim
ples maket i ken stap

MOROBE

klin na luk gut long ai
bilong ol pipel. “Het
dipatmen tu i mas raun
na sekim ples. Na taun
atoriti i mas kamapim
strongpela lo bilong
noken larim pipel i tro-
moi pipia nabaut long
pablik ples,” em i tok.

Mista Kenu i tok nau
yet Vanimo taun i nogat
wanpela gutpela ples
maket. Na dispela i
stapim rait bilong wan-
wan manmeri na ol ples
lain long salim liklik
gaden kaikai. Na
painim wan siling long
helpim sindaun bilong
ol.

SPECIAL EDUCATION RESOURCE CENTRE

ANNUAL GENERAL MEETING

SUNDAY, 3rd SEPTEMBER, 1995, 1:30 pm.

AT THE SPECIAL EDUCATION RESOURCE CENTRE, ERIKU.

ALL PARENTS ARE REQUESTED TO ATTEND THIS IMPORTANT MEETING.

ALL PRESENT MEMBERS AND NEW MEMBERS ARE
WELCOME TO ATTEND AND SUPPORT THE WORK OF THE RESOURCE

CENTRE (Disabled School)

SERVING CHILDREN WITH SPECIAL NEEDS
AND THEIR FAMILIES FOR THE PAST 25 YEARS

Centre - based pre-schools for:

*

*

*

Community-based rehabilitation.

deaf children
blind children

physically and intellectually

handicapped children

taking the services of the Centre to
children and families in their own homes
Intergrated Education Programmes.
taking the services of the Centre to
children in community and high schools

and giving support to teachers in

community and high schools
Extension project on Siassi island

serving the needs of disabled children
and their families
Awareness Programme for students
learning about Special Education at
Balob Teachers' College.

Mipela wanwan i kamap
long dispela graun long
stap long laip bilong
mipela wawan. Nogat
wanpela arapela man o
meri bai wokim dispela
samting long mipela. |
gat ol lain i save gutpela
tingting long mipela na
helpim mipela long
bihainim gutpela rot
bilong laip. Tasol
bikpela samting tru i
olsem nogat wanpela
man o meri bai helpim
mipela olgeta taim.
Nogat. Olsem na
mipela wanwan i mas
wokim disisen long
yusim laip bilong mipela
we bikman antap i givim
long gutpela na strepela
rot.

Taim mipela i kamap
long dispela graun
namba wan taim (taim

mama i karim mipela),
papamama i save
lukautim mipela. Ol i
save i gat bikpela wok
tru long lukautim mipela
long ol namba wan yia
bilong laip  bilong
mipela. Sapos wanpela
meri karim pikinini na
lusim i stap na i no
lukautim, bebi bai dai.
Bikos bebi no kisim

kaikai na ol arapela.

samting we em i nidim

long stap laip.
Papamama i go het
yet long lukautim

mipela insait long ol yia
we mipela i no inap long
lusim ol na stap mipela
yet. Papamama i putim
bikpela wok i go insait
long lukautim mipela
long mipela i kamap
bikpela manmeri.
Sapos papamama i

lain

lusim tingting na i no
lukautim mipela, mipela
bai painim ol arapela
long lukautim
mipela. Wanpela boi
ken joinim wanpela
raskol grup. Bikos
strong bilong laip bilong
em i stap long wokim
raskol pasin.

Taim mipela i gro i
go .kamap bikpela,
mipela i save kamapim
planti rilesensip wan-
taim ol arapela pipel
insait long sosaiti.
Wanpela bilong ol dis-
pela rilesensip we i
bikpela na impoten em
marit.

Long kamapim gut-
pela marit laip o long i
gat gutpela marit laip
we i gat amamas
oltaim, wok i stap long
tupela sait wantaim.
Dispela i min olsem
man na meri mas save
long tupela yet.

Tupela i mas luksave -

long nid bilong tupela
yet na bikpela samting
tru em tupela i mas
rispektim wanpela na
arapela. Tude i gat
planti hevi wok long
bungim o kamap long
marit laip we i no bin
kamap long marit long
bipo.

Planti taim mipela i
save harim -. toktok
bilong kros pait insait
long famili-bikpela tru
em man i paitim meri.

Mipela i ken luksave
olsem pasin Dbilong
paitim meri no wanpela

‘nupela samting insait
-long wol. Dispela pasin

nogut i save kamap
bikos man i painim hat
long bihainim marit laip
bilong tude.

Tude i gat bikpela
hevi we marit laip i save
bagarap. Bikos ol marit-
man na meri painim hat
tru long stretim ol hevi
we i save kamap long

Lotu Baha'i

stap 40 yias pinis insait long PNG

Mi bin harim olsem i gat wanpela lotu ol i kolim long Baha'i long wanpela man bilong narapela
kantri. Dispela em long yia 1986. Man ya i tokim mi stori long bilip bilong Baha'ullah, man tru
husat i bin kirapim Baha'i Bilip. Taim mi harim stori long skul bilong Baha'i mi bin gat bikpela
laik tru long bihainim dispela lotu long wanem mi lainim ol nupela samting moayet, ol mesenja
bilong God, ol Holi Buk na ol lain i bihainim ol long lotu na wok bilong ol. Orait, long taim mi
bin kamap olsem wanpela memba bilong Baha'i Bilip mi lainim planti samting i stap long
olpela na nupela testamen. Na mi klia long mining bilong ol samting we ol profet bilong bipo
i toktok long ol olsem ol baiikamap. Bihain planti lain long hap ples bilong mii kamap memba
bilong Baha'i Bilip. Na mipela i fomim wanpela Lokel Spirituel Asemblilong ples bilong mipela
yet. Long ol taim bipo, mipela ino save wok klostu wantaim ol waitman. Na tu kaikai o stap
wantaim ol long wanpela haus. Tasol taim mi kamap wanpela memba bilong Baha'i Bilip, mi
luksave olsem yumi olgeta man i wankain tasol. Na dispela em i bikpela samting tru we mi
luksave long em nau.

Mipela inap lukim olsem Baha'i Bilip i gat ol membasip long olgeta
kantri long wol. Long pastaim taim mipela i kamap memba long
Baha'i Bilip, mipela i bungim planti hevi na oposisien long ol memba
bilong ol arapela sios. Tasol dispela ino stapim mipela long joinim
Baha'i lotu. Nogat. Mipela ino inap long lusim lotu Baha'i sapos
sampela lain i laik kilim dai mipela bikos mipela i bilip long Baha'i sios.
Mipela i save olsem man husat i kirapim tru Baha'i Bilip em long
Baha'ullah, ibin bungim taim nogut long laip na sindaun bilong em,
olsem tasol ol arapela mesenja bilong God.

Roro Kugewa, Morobe

Ol birua bilong em ibin kalabusim na paitim em nogut. Bikos ol i egensim na ino klia long ol
skul na bilip bilong em, ol bin kilim dai famili na ol hauslain bilong em tu. Tasol maski ol birua
lain ya i kamapim dai na hevilong em na famili, Baha'u'llahino bin bel kros wantaimol. Mipela
tu i bihainim wankain rot Baha'ullah ibin bihainim na mipela ino gat belkros long ol lain bilong
ol arapela sios husat i laik tok egensim na bagarapim sindaun bilong mipela bikos long bilip
bilong mipela. Sapos ol dispela lain inap andastendim ol skul bilong God, ol inap tu long lukluk
long mipela wantaim spirit bilong yuniti. Mipela i laik tokim olgeta man long gutpela skul na
nupela rot bilong laip na sindaun we God yeti givim long mipela. Baha'i lotu i bilip long God
i wanpela tasol, ol lotu i wanpela tasol na ol man tu i wanpela famili tasol. Sapos ol man i lus
tingting long ol belkros na pasin olsem wanpela rilijen, skin kala i moa yet long wanpela
arapela na ol arapela samting moa olsem na stadim ol skul bilong Baha'u'llah, ol bai lukim
ol gutpela samting i kamap long daunim ol hevi insait long wol.

Wanpela God tasol, ol man i kamap wanpela na ol rlijen tu | kamap wanpela tasol.

—

|l

marit laip bilong ol.
Taim mipela i
bungim hevi we i ban-
isim mipela long bihain-
im laip, mipela i save
painim ol rot long
abrusim ol dispela hevi.
Planti taim mipela i
save harim ol manmeri
tok dispela samtingi no
gutpela o dispela samt-
ing i nogut. Bikos i gat
ol samting nogut i ban-
isim o stopim mipela
long kisim laip we
mipela i gat laik o tingt-
ing long mipela i mas i
gat. '

Long wanem rot bai
mipela i traim long stre-
tim ol hevi mipela i
bungim long laip?

Wanwan man na
meri gat ansa bilong
dispela askim. Sampela
bai gat gutpela rot
bilong stretim ol hevi na
ol arapela bai kamap
wantaim ol rot we long
tingting bilong arapela
man o meri no gutpela.
Planti pipel i ken
kamapim gutpela samt-
ing maskim hevi ol i
bungim i bikpela o i
nogut. Mipela i save
harim planti stori bilong
ol man i kamap long
famili we i no ris. Tasol
ol i luksave long laip na
mekim laip bilong ol i
kamap moa gutpela we
i winim mak bilong laip
bilong famili bilong ol i
bin i gat.

Dispela lain pipel i
gat save long bihainim
laip. Sapos wanpela
man i gat lek nogut taim
mama i karim em tasol
em i wokim sampela
samting long helpim em
yet, dispela i soim
olsem dispela man i
wanpela fit man. Em i
no yusim lek nogut
bilong em olsem sans
bilong laip bilong em
long stap long strong
bilong ol arapela lain.

Planti pipel i no save
mekim dispela samting.
Ol i save go insait long
mekim ol arapela samt-
ing long abrusim hevi ol
i bungim long laip bilong
ol. Wanem samting ol i

_yusim_ long abrusim

" hevi stap long oI samt

ing we i stap klostu long

Sori tumas, tude
planti samting we i stap
long planti pipel em ol
drag nogut-mariwana,
alkohol, kokein, heroin
na ol arapela drag.
Planti pipel i ting olsem
ol dispela samting i ken
rausim  hevi bilong ol.
Na bringim tingting
bilong ol i go long ples
we i nogat pen, hevi na
wari. Bikos planti pipel
long tude i no lainim na
tu i no save long ol rot
bilong stretim ol liklik
hevi ol i bungim, ol i
tanim i go long pasin
bilong yusim drag.
Olsem na ol lain husat i
save wokim na redim ol
drag i save mekim olge-
ta samting long ol drag i
mas redi tasol long ol
man i baim na yusim.

Wok bilong lainim
long luksave long laip
em wok bilong sosaiti
na famili wantaim. Ol
papamama i no givim
bikpela Iuksave long
dispela samting. Planti
ting olsem wok i stap
long pikinini long luk-
save long laip bilong ol-
wanem samting i gut-
pela na wanem samting
i nogut.

| gat tupela bikpela
samting wanpela man o
meri  mas luksave
sapos em i laik abrusim
pasin bilong yusim ol
drag. Dispela tupela
samting em: (1) Wok
bilong lukautim laip (2) |
mas i gat pasin bilong
wanbel long ol hevi
kamap olsem wanpela
hap bilong laip.

Ol pipel husat i save
yusim drag i lusim tingt-
ing long wok bilong ol
long lukautim laip bilong
ol. Ating dispela em
bikos ol i kisim ol samt-
ing we ol i laikim long
laip bilong ol. Maski
sapos wanpela man i
hatwok na kisim ol
samting em i nidim long
laip bilong em. Tasol em
bai no inap lukautim ol
dispela samting.

. Wanpela gutpela rot

long lusim pasin bilong
yusim drag na tu alko-
hol em long divelopim
save na luksave long
wok bilong lukautim
laip.

Long holimpasim na
tromoi wanpela man
husat i save yusim drag
i go insait long kalabus
bai no inap mekim dis-
pela man i luksave long
wok bilong lukautim laip
bilong em.

Ol kainkain bikhet
pasin i wok long kamap
bikos long ol pipel i no
luksave long lukautim
laip bilong ol yet.
Dispela i soim ples klia
olsem ol bikpela
mekimsave na longpela
taim long kalabus ba no
inap stretim wanpela
samting 0 hevi.

Mipela i stap long
wanpela wol we i gat
kainkain hevi, pen na
wari. Mipela olgeta i gat
hevi, wari na pen bilong
mipela yet. Wanpela
mani no inap kamap
wanpela winman o laki
man sapos em i
kisim ol hevi na w
Na yusim long stretim
laip bilong em yet.

Watpo na planti
pipel i yusim drag tude
taim mipela i stap long
wanpela wol we laip i
mas gutpela? Wanpela
manki long strit i yusim
mariwana bikos i gat
pen na angre long em i
raun long strit. Wanpela
sumatin i yusim mari-
wana bikos em i no inap
long bihainim skul laip
bilong em.

Hamas taim ol papa-
mama i save spenim
long skulim pikinini
bilong ol long ol i mas
luksave long laip. Na
samting we i kama’
bihanim laip bilong ol?
Ol papamama i save
spenim hamas taim
wantaim ol pikinini
bilong ol na skulim ol
long luksave olsem
hevi, pen na wari em ol
samting bilong laip. Na
ol i mas kisim na stretim
long mekim laip bileng
ol i kamap gutpela.

Sapos mipela |

laikim  kantri  bilong
mipela i kamap wan-
pela drag-fri kantri,

mipela i mas luksave
long wok bilong mipela
wanwan long lukautim
laip bilong mipela. Na
long wankain taim ol
papamama i mas
skulim ol pikinini long
luksave long laip na ol
samting we i kamap
bihain laip bilong ol.

| tru olsem laip i
bilong mipela long ama®
mas. Tasol i gat sam-
pela giaman amamas tu
i stap. Ol dispela gia-
man amamas i save
bringim laip i go long rot
nogut. Taim laip bilong
wanpela man i go long
rot nogut, dispela man i
bagarapim laip bilong
em. o

STAN RANGA i raitim
INSAIT long ol bus bilong yumi
long Papua Niugini i gat ol
kainkain diwai i stap. Olgeta i
no wankain. Nogat. Ol diwai
bilong nambis i wanpela kain
na bilong ples maunten i
narakain. Wankain tu long ol
diwai bilong Australia i no
wankain long ol diwai bilong
Papua Niugini. Bikos i gat plan-
ti as bilong dispela.

Pasin bilong marit bilong tum-
buna na tude i olsem tasol.
Planti lain manmeri na planti
kantri i gat kainkain pasin
bilong marit. Sampela i klostu
wankain na sampela i narakain
tru. Olgeta lain pipel i gat sam-
pela hevi long marit bilong ol.
Na ol dispela hevi i narakain.
Sapos yumi laik stretim sam-
pela hevi long marit bilong ol,
yumi mas save tru long tingting
na bilip bilong ol.

Tascl taim yu laik stretim hevi
bilong wanpela marit famili, bai
yu painim olsem i gat kainkain
hevi insait long marit bilong ol.
Olsem na pastaim yumi mas
stretim tingting na bilip bilong
ol wantaim tok bilong God.
Nau mi laik stori liklik wantaim
yu long pasin bilong tumbuna
bilong mi long Vanimo. Na mi
save planti bilong yu husat i
ritim dispela stori bai tok dis-

ZEE o

DaNEEL T Tokim Sivon
LoNG GO NA PanNIMm Wok

pela i no pasin bilong mipela.
Mipela i gat narakain rot long
pasin marit tumbuna.

Em i tru long wanem i gat plan-
ti pasin bilong marit long
Papua Niugini. Na wanwan ples
na provins i gat kastom o tum-
buna pasin bilong ol yet. Tasol
sampela pasin nau bai mi
kamapim i gutpela na ol
wankain long pasin bilong hap
bilong yu stret.

Sampela man i save tok olgeta
pasin bilong tumbuna i gutpela
tasol. Na sampela bai tok pasin
bilong tumbuna long marit i no gut-
pela. Dispela tok i tru o nogat?

Insait long tumbuna pasin bilong
Vanimo wes kos long nambis eria
long taim bilong tumbuna i kam
inap nau, marit i save bungim lain
bilong man na meri.

Sapos wanpela man i laik marit,
i no samting bilong em wanpela
tasol.-Nogat, lain bilong man na
meri wantaim i mas paitim toktok
long dispela samting.

Na taim tupela i laik marit, laik
bilong lain bilong tupela ‘i save
winim laik bilong tupela marit yet.
Tupela lain i no inap kros olsem
bipo. Bikos tupela i marit pinis.

Long dispela, ol pipel bilong
Vanimo eria i bilip olsem em i wan-
pela rot bilong daunim pasin birua.
Long wanem marit em i wanpela
rot bilong pasim pait i no inap bruk
kwik taim. Pasin bilong pren na

tilim samting bai kamap moa moa
yet namel long ol pipel bilong
tupela grup.

Taim lain bilong man i putim
wantaim mani long baim meri, ol
papamama na kandre i gat tok
long dispela. Long wanem olgeta
lain bilong meri i mas kisim sia
bilong ol.

Na ol wanlain na wanpisin bilong
man tu i save helpim man long
baim meri. Olsem tasol na dispela
em i wanpela kain kontrak namel
long tupela lain o grup pipel.

lik presen bilong givim bek long ol
lain bilong man long amamasim ol.

Lain bilong man i save givim
planti samting olsem peimen na
lain bilong meri i givim liklik samt-
ing tasol. Long wanem ol i bilip
olsem meri bai go insait tru long
lain bilong man. Na bai karim
pikinini bilong man bilong em.
Tasol ol i no bin tingting long baim
meri. Nogat. Ol i tingting long givim
sampela samting bilong givim bel
isi-long lain bilong meri.

Dispela tingting bilong baim meri

Sapcs yu maritim susa bilong
wanpela man long Wudambi

klen, susa bilong yu bai olsem
senis i go long brata bilong

meri. Dispela i olsem bilong
bekim dinau pasin. Tasol
dispela pasin i no moa stap.

Pe bilong meri

Bipo pasin bilong baim meri i bin
stap long planti hap. Lain bilong
man i save bungim ol gutpela
samting bilong ol olsem pik, bis na
ring bilong tumbuna mani wantaim
gras bilong pisin, kaikai na samting
bilong givim long lain bilong meri.

Ol lain bilong meri i save gat lik-

i kamap long taim bilong ol wait-
man i kamap long mipela. Bikos
nau yumi lukim planti senis i
kamap. Na i gat planti rot bilong
painim mani long bringim gutpela
sindaun. Tasol bipo long tumbuna
ol i no save baim meri. Nogat.
Sapos yu maritim susa bilong

Marit long tumbuna pasin no bilong tupela bodi tasol

wanpela man long Wudambi klen,
susa bilong yu bai olsem senis i go
long brata bilong meri. Dispela i
olsem bilong bekim dinau pasin.
Tasol dispela pasin i no moa stap.

Famili Laip Apostolie opis long
Vanimo Katolik daiosis i gat
bikpela wok tru long kamapim gut-
pela sindaun bilong wanwan famili
i mas kamap gut bihainim Kristen
skul na bilip. Bikos planti yangpela
marit bilong tude i no bihainim gut-
pela Kristen marit na skul bilong
sios.

Bisop Sisa Bonivento i sapotim
wok ministri bilong Famili Laip
Apostolet insait long daiosis long
go het.

Long dispela yia tasol Bisop
Sisa i makim Sista Pat Redmond
long lukautim na ronim dispela
wok insait long daiosis. Na bikpela
wok bilong ol em long go insait tru
long wanwan famili bilong em.
Famili terepi o kaunsoling, kristen
bilip na bilip na famili plening.
Dispela em sampela long ol wok
bilong famili laip apostol i go pas
long ronim insait long daiosis.

Vanimo Katolik Wimens
Federesen tu em i wanpela strong-
pela grup bilong ol mama i save
pait na toktok strong long sapotim
sindaun bilong ol marit. Na ol
mama insait long diaosis wantaim
wanwan ples insait long daiosis i
kamapim grup na i wok strong tru
long helpim sindaun bilong ol marit
na wanwan famili insait long daio-
sis.

MAN LONG GIVIM BIRUA LONG OL RAGKAL

PPIA Wok

Max Manimbi rekot long CHM

JAMES KILA i raitim

MUSIK STORI

PLANTI ol Kristen manmeri husat i
save laikim tru gospel musik bai
save long dispela nem Max
Manimbi.

Max em wanpela man husat i
gat planti save long pilai musik na
tu singsing blong em i save givim o
bringim plant ol gutpela tok bilong
Baibel long ol Kristen manmeri.

Max i bilong Yangoru eria long
hap bilong Is Sepik na nau yet em
i stap katim namba wan kaset
bilong em wantaim Chin H. Meen
Supasaun Studio long Mosbi.

Max i bin katim 6-pela kaset
" pinis bipo wantaim Kalang kasets.
Dispela taim tu em i bin wok wan-
taim Kalang Advetaising. Tasol nau
yet Max i transfe i go wok long
asples bilong em long Is Sepik.

Long dispela nupela kaset Max i
putim ol sampela gutpela musik
bilong ol waitman long mekim
kaset swit tru long harim.

Dispela kaset bilong em tu i
kamap bihain long em i stap 3-pela
yia malolo. Insait long dispela 3-
pela yia Max i stap tasol na i raitim
ol singsing na putim ol musik

bilong gita na kibot i go wantaim.

Max i tok bipo em i save laik
mekim ol kaset bilong em long wan
wan yia. Tasol dispela taim em i
pilim olsem ol manmeri husat i
save laikim ol kaset bilong em bai i
no inap pilim swit bilong musik
sapos kaset i kamaut klostu klostu.

Olsem na long dispela nupela
kaset hilong Max long Chin H
Meen, em i bungim gut na skelim
ol musik bilong ol narapela kaset
bilong em long mekim kaset i
kamap gut tru.

Dispela nupela kaset Max i kolim
“I'll Pay The Price,” long tok pisin
mining bilong dispela song em, mi
bai baim ol prais.

Max i bin stat pilai musik em i
stat skul long Yangoru Haiskul.
Bihain long haiskul em i go skul
long D.W.1 long Madang. Long hap
tingting bilong em long musik i go
strong na em i givim planti taim
bilong em long raitim na pilaim ol
song.

Planti ol pren na studen i skul
wantaim Max i ken tok olsem dis-
pela yangpela bilong Yangoru em i
wanpela man i gat musik long blut
stret.

Long nait bihain long stadi long
klasrum Max i save kisim -gita
bilong em na i go sindaun wantaim
ol poroman na givim singsing i

stap.'
Sampela taim Max bai i pilai lid
na singsing. Narapela taim

bagaros bai i kisim kibot na pilai.
Nek bilong Max tu em i gutpela

- Max Manimbi.

tru na taim em i
singsing planti ol pren i save laikim
em i mas singim moa yet.

Long ol kaset bilong Max bai yu

ken harim em i singsing olsem ol
waitman stret. Nek bilong em i
save karai olsem wanpela singa
long ovasis na planti taim ol man-
meri i save paul na tok em “Jimmy
Swaggart” o ol narapela Gospel
singa bilong Australia 0 Amerika.

Em i rekotim planti ol gutpela
kaset wantaim Kalang Kaset.
Sampela ol singsing bilong em
olsem “Liklik Sakias” i winim lewa
bilong planti kristen manmeri.

Ol narapela kaset we i kamap
strong long is “Carry the Light” na
“Love Crisis”

Long dispela singsing Liklik
Sakias, we em i bin singim long
nambawan kaset bilong em Max i
bin tanim i go long Tokples bilong
em yet na i kolim “Manda Tuo,”

Tru olsem planti yangpeia man-
meri sapos ol i skelim ol singsing
bilong Max bai i ken painim ol gut-
pela mining bilong kriten laip na
tok bilong Baibel.

Nau yet kantri bilong yumi PNG i
gat planti ol yangpela manmeri i
tanim long bihainim ol samting
bilong graun na givim baksait long
tok bilong God. Sapos yu harim na
skelim ol singsing bilong Max, itru
olsem bai yu ken kisim ol gutpela
tok bilong God we i ken senisim
tingting bilong yu na tu wokabaut
bilong yu bai i go stret.

FONDE OGAS 31 FRAIDE SEPT 1 ' SARERE SEPT 2 SANDE SEPT 3 MANDE SEPT 4
EMTV <MTV EMTV : EMTYV EMTV
5.30 PROGRAM HIGHLIGHTS 5.30 PROGRAM HIGHLIGHTS 9.30 PROGRAM HIGHLIGHTS G 7.13 PROGRAM HIGHLIGHTS 5.30 PROGRAM HIGHLIGHTS
5.57 TRANSMISSION OPEN 5.57 TRANSMISSION OPEN 10.00 TRANSMISSION OPEN G 7.47 TRANSMISSION OPEN 5.57 TRANSMISION OPEN
6.00 ITN NEWS 6.00 ITN NEWS G 10.03 MAGAZINE PROGRAMME - 7.49 CHIT CHAT WITH SIR 6.00 ITN NEWS
6.30 DAYBREAK NEWS 6.30 DAYBREAK NEWS G UK TODAY _ PAULIAS MATANE G 6.30 DAYBREAK NEWS
9.00 TRANSMISSION CLOSE breakfast television presented by 10 of the world’s best player, and 7.57 CHIN H MEEN SUPERSOUND 9.00 SESAME STREET

3.01 PROGRAM HIGHLIGHTS

1.57 TRANSMISSION RESUME

2,00 MIDDAY AT TWO PGR

3.00 SESAME STREET

4.00 THE BOOK PLACE

4.30 MY GENERATION

5.00 WONDER WORLD

5.28 EMTV TOK SAVE

5.29 EMTV NEWS BREAK

5.30 HOME AWAY Greg's hopes for
a reconciliation are dashed.
Shane and Angel decide to play
a dangerous game.

6.00 NATIONAL EMTV NEWS

6.30 A CURRENT AFFAIR

7.00 SALE OF THE CENTURY

7.28 LOTTO DRAW

7.30 NEIGHBOURS Gaby discovers
why Glen is in a strange mood.
Todd and Brad try to make Josh
lose his bet.G

8.00 PEPSI FIZZ

An hour of local music ement and
update of musical attraction
around town.

©.00 JUST KIDDING Just Kidding
sets p elaborate scenarious and
hoaxes that are played out on
unsuspecting public withhilarious
results.

9.30 THE FOOTY SHOW PGR

10.27 EMTV TOK SAVE

10.30 A COUNTRY PRACTICE
11.30 EVENING SHADE: HARLEM
DEALS-A-MEAL

00.00 NATIONAL EMTV NEWS
00.27 MEDITATION

00.30 TRANSMISSION CLOSE

ELIZABETH HAYS & STEVE LIEB-
MANN. G

9.00 TRANSMISSION CLOSE

9.01 PROGRAM HIGHLIGHTS

1.57 TRANSMISSION RESUMES
2.00 MIDDAY at Two

2.54 EMTV TOKSAVE

2.57 CHIN H MEEN SUPERSOUND
NEW RELEASE

3.00 KIDS KONA/SESAME STREET G
4.00 THE BOOK PLACE G

4.30 MY GENERATION G

5.00 WONDER WORLD G

5.27 EMTV TOKSAVE

5.29 EMTV NEWS BREAK

5.30 HOME & AWAY Sally decided
to join the cool gang to get a
boy’s attention. Greg backs
down on Bobby’s demand that
he move out of their home. G
6.00 NATIONAL EMTV NEWS
National EMTV News followed by
international news. G

6.30 A CURRENT AFFAIR

The Challenge of Angry Anderson
1-hour special G

7.28 NEIGHBOURS Brenda’s ats to
win Doug over are thwarted, but
only temporarily. Ramsay Street is
rocked by a tragic shooting. G
8.00 AUSTRALIA’S FUNNIEST HOME
VIDEO SHOW Features some of
Australia’s embarrassing and out-
rageous situations. PG R

8.30 RUGBY LEAGUE - STATE OF
ORIGIN LEGEND

10.40 EMTV TOKSAVE

10.48 SALE OF THE CENTURY

11.12 WALKER, TEXAS RANGER "A
Shadow In the Night”

00.12 NATIONAL EMTV NEWS
REPLAY

00.46MEDITATION

00.48 TRANSMISSION CLOSE

rpesented from the Harbour
Diggers Memorial Club, Sydney.
Hosted by Max Walker. G

12.30 GILLETTE The best sport pro-
graming events in over thirty differ-
ent sports. An exciting sporting
series

1.00 WIDE WORLD OF SPORTS
Sporting entertainment from
Australia and around the world. G
4.00 RUGBY LEAGUE 2nd- QUARTER
FINAL Bulldog vs St George

5.55 CHIN H MEEN

SUPERSOUND NEW RELEASE

6.00 NATIONAL EMTV NEWS G

6.30 SPECIAL - SP GAMES HIGH-
LIGHTS Features PNG's participa-
tion and all the highlights of the SP
Games.

7.30 HEY HEY IT'S SATURDAY with
Daryl Somers and the gang of
merry men. G

8.30 RUGBY LEAGUE 3rd QUARTER
FINAL Canberra vs Brisbane

10.40 NCDC NEWS NCDC News
from around the city G

11.00 EMTV TOK SAV E

11.03 CHIN H MEEN SUPERSOUND
NEW RELEASE

11.06 WOPA WORLD CHAMPI-
ONSHIP WRESTLING Features World
championships wrestling including
glittering array of talent such as
Ric Flair, Sting, the Nasty Boys,
Mean Gene, Okerlund and Bobby
“The Brian” Heenan, and the
return of Hulk Hogan. G

00.06 NATIONAL EMTV NEWS
REPLAY

00.33 MEDITATION

00.36 TRANSMISSION CLOSE

NEW RELEASE

8.00 BUSINESS SUNDAY

9.00 SUNDAY Public affairs pro-
gram

11.00 SUNDAY SCOREBOARD WIDE
WORLD OF SPORTS PRESENTS SUN-
DAY SCOREBOARD Hosted by lan
“The Bear” Maurice and Eddie
McGuire. |

12.00 THE FOOTY CHOW G Wide
World Of Sports presents the Footy
Show hosted by Paul Vautin for a
look at the weekend football
matches.

1.00 BEST OF WIDE WORLD OF
SPORTS

1.30 SUNDAY DISNEY MOVIE: FELIX
THE CAT G Animated- After more
than 70 years as the world's
favourite feline, Felix stars in this
first full length animated feature
film.

3.00 BONANZA: ENTER THOMAS
BOWES

4.00 SPORTS SUNDAY

5.55 CHIN H MEEN SUPERSOUND
NEW RELEASE

6.00 NATIONAL EMTV NEWS

6.30 RUGBY LEAGUE 4TH QUARTER
FINAL  Manly vs cronulla G
8.30 60 MINUTES:

9.30 SING WITH JOY G

10.00 BEST OF RED FACES ACTS
10.55 CHIT CHAT WITH SIR PAULIAS
MATANE

11.00 RELIGIOUS TELEVISION ASSO-
CIATION: CHURCHES MAGAZINE
11.30 NATIONAL EMTV NEWS
REPLAY

11.57 MEDITATION

1.27 MEDITATION

00.00 TRANSMISSION CLOSE

10.00 SPECIAL: LAUNCH OF ‘KISIM
SAVE”

10.30 TRANSMISSION CLOSE

10.31 PROGRAM HIGHLIGHTS

1.57 TRANSMISSION RESUME

2.00 MIDDAY AT TWO A pacy one-
hour show, packed with entertain-
ment and information featuring a
combination of taped stories and
studio guests; Hosted by TRACY
GRIMSHAW and DAVID REYNE.
3.00 KIDS KONE/SESAME STREET
4.00 THE BOOK PLACE

4.30 HOT SCIENCE REPEAT

5.00 WONDER WORLD

5.28 EMTV TOK SAVE

5.29 EMTV NEWS BREAK

5.30 HOME AND AWAY Donald
effectively pulls the plug on
Shane’s and Angel’s new
romance. Laura tells Damian the
tragic secret that has turned her
into a hermit.

6.00 NATIONAL EMTV NEWS

6.30 A CURRENT AFFARI

7.00 SALE OF THE CENTURY

7.30 LOTTO DRAW

7.32 CHIN H MEEN SUPERSOUND
NEW RELEASE

7.35 NEIGHBOURS Todd and Josh
are faced with a troublesome
dilemma. Dorothy and Brenda
have an argument,

8.05 FISH INTERNATIONAL G

8.35 BURKE'S BACKYARD G

9.33 CHIN H MEEN SUPERSOUND
NEW RELEASE

9.35 YOUNG DOCTORS G

10.35 BONANZA: THE DARK PAST
11.35 NATIONAL EMTV NEWS
REPLAY G
00.57 MEDITATION
00.00 STATION CLOSE

DISPELA stori tumbuna i kam
long ples Wangat insait long
Makam Veli long kaiapit distrik
bilong Morobe provins.

Bipo bipo tru long taim bilong
tumbuna i gat wanpela man i
stap long dispela ples. Nem
bilong dispela man em Fubut.

Fubut i gat sampela wantok
husati save stap long wanpela
ples antap long maunten.
Wanpela de em i tingting long

go na lukim ol wantok bilong -

em. Dispela ples antap long
maunten ol i kolim Simpok. Na
i stap arere longw ara Leron.

Em kisim ol samting na wok-
abut i go. Em bihainim wara
Leron i go na bungim sampela
sotpela man an meri wantaim
pikinini i waswas i stap.

Ol sotpela man i wok long
stretim ol ston tamiok bilong ol
i stap. Na i wok long tokples
nabaut i stap. Ol i toktok long
tokples ol i kolim Muim.

Trangu Fubut i no save
olsem em i no ol masalai man.
Nem bilong ol dispela sot-
mipela em Mamafie Puibie.

Longpela bilong ol em samt-
ing olsem wanela mit rula
tasol.

Ol dispela masalai i kam
long wanpela retpela wara.
Dispela wara i ron i kam daun
long ston na kam bungim
bikpela wara Leron.

Fubut i lukim ol na ting olsem
ol liklok manki ya.

Em lukim nogat wanpela
bikpela man olsem papa ol
mama na askim ol, Hei ol
manki. Ol papa na mama biong

yupela we? O ol papa na
mama bilong yupela i wok long
gaden na yupela kisim ol brata
na susa i kam waswasa? Na ol
masalai tok “ya”.

Tasol long tingting bilong ol,
ol i no amamas long askim
bilong Fubut. Wanpela sotpela
masalai man i kirap na toktok
isi long meri bilong em “Al Em
ting mipela manki bilong em na
em i mekim kain toktok
olsem?” '

Bihain wanpela masalai man
i askim Fubut, “Yu go stap na
wanem taim bai yu kam bek?”
Na Fubut tokim em, “Mi baii go
stap wantaim ol wantok long
ples Wangat long wanpela wik
tasol. Na bihain bai mi kam bek
gen.”

Ol masalai i harim oslem na
Fubut i wokabaut i go antap
long Simpok.

Em nau ol masalai i harim
olsem na i go redim ol pait
samting bilong kilim Fubut taim
em i kam bek. Ol i redi pinis na
wetim kam bek bilong Fubut i
stap.

Wanpela wik i pinis na Fubut
i wokabaut i kam bek long go
bek long ples bilong em. Asde
yet ol sotpela masalai man i
sambai arere long rto na ban-
isim pinis.

Fubut i go kamap na ol i stat
long sutim lek bilong em wan-
taim spia. Yu save em longpela
man na ol painim hat long
sutim bel na het bilong em.

Tasol ol planti tru ya. Ol i
banisim nabaut rop na diwai
long rto. Fubut i laik ron tasol ol

rop i pasim lek na em i pudaun.

Em nau ol i kalap i go antap
long em na kilim em.

Ol i kolim Fubut pinis na
karim em i go antap long ples
bilong ol long retpela wara.

Ol i kamap long het bilong
wara na winim sel bilong ol
long karim Fubut i go daun
long ples bilong ol.

Ol i kamap long ples na plan-
ti manmeri i kam bung. Em nau
ol i mkeim bikpela pati stret. Ol
i mekim mumu long bodi bilong
Fubut na tilim long wan wan
haus.’

Dispela nait ol i pait i go inap
tulait.

= Ol sotpela masalai
man Kilim Fu

/

put

Ol manmeri long ples
Simpok i stap i go na i no moa
lukim Fubut. Sampela paitiman
i go long ples Wangat na lukim
olsme ples em bus i kamap
pinis.

Ol i bihainim kam bek long
rot na lukim mak bilong rop na
spia em ol sotpela man i yusim
long kilim Fubut.

Ol i save pinis olsem Fubut i
mas salim kaikai long ol
masalai nogut.

Em tasol stori bilong mi.

Kemsie Kepu
LAE.

Man smok 10-pela yia, na painim hat long stap

Dia LAIPLAIN,

Long 10-pela yia i go pinis, mi save smok
planti tru. Mi save smokim ripela paket
sigaret long wanpela de tasol.

Mi bin traim long stap smok. Tasol mi
painim olsem em i gat tru.

Inap yu tokim long we bilong stapim
smok?

NON-STAP SMOKER

Dia PREN,

Mipela i save olsem dispela em i wanpela
bikpela hevi. Na amamas long ol hatwok na
interes bilong yu long stap smok.

Em bai gutpela sapos yu painim wanpela
pren husat i gat wankain hevi na tingting
olsem yu. Painim wanpela pren husat i save
smok tu. Gutpela long painim wanpela wan-
wok, em yu save lukim olgeta de. Na yutu-

pela i ken sapotim yutupela yet long stap
smok.

Sampela pipel painim olsem em i gutpela
long noken karim mani raun wantaim ol.
Bikos wantaim mani, ol ken go insait long
stua na baim smok.

Pasin bilong kaikai PK o suga i ken
mekim maus i wok oltaim. Sapos man i
dring blak kopi o ti, em bai pilim wwankain
tes bilong smok.

Taim yu laik stap smok, traim long mekim
wok we yu bai nogat malolo taim. Long dis-
pela we, yu bai no inap malolo na tingting
long smok.

Long ol apinun na wiken em ol hat taim
stret bilong stap smok. Olsem na lukim
sampela pren na pilai spot 0 mekim ese-
sais. Sapos yu marit, yu ken kisim famili na
wokabaut raun long apinun.

Yu ken baim wanpela spesel samting
long mani yu sevim taim yu stap smok. Na
yusim dispela samting long amamasim yu
yet long ol fri taim, we yu bai lus tingting long
smok. .

Taim wanpela man o meri laik stap smok,
em bai bungim tupela hevi. Namba wan
hevi em man/meri bai laik kaikai moa na

ng Laiplair

m pas bilong yu

kisim moa hevi (weight). Olsem na noken
kaikai planti kaikai olsem bred, rais, kaukau
na saksak.

Namba tu hevi em taim yu stap smok, bai
yu laik dringim moa bia o ol arapela strong-
pela dring. Spak pasin bai bringim moa hevi
winim bilong smok. Olsem na tingting gut
long dispela na redim tingting bilong yu.

Em bai hat taim ol pren husat i smok i
stap klostu long yu. Olsem na long wanpela
mun samting, em i gutpela long noken
kamap long ol bung o pati we ol manmeri
bai smok. Bikos ol bai kirapim tingting bilong
yu long smok.

Wanpela samting yu mas save long stap
yu laik stap smok o rausim ol arapela kain
pasin em yu no laikim. Long namba wan de,
bai yu painim hat tru. Long namba tu de em
bai isi liklik. Long namba tri em bai isi liklik
moa. Bihain long wanpela o tupela wik, bai
yu pilim olsem em i no hat long stap smok.

Olsem na noken wari long ol mekimsave
yu bai kisim long ol namba wa de.

Sapos yu wanpela Kristen, em i gutpela
long yu pre wantaim sapot bilong ol arapela
pren. :

LAIPLAIN

QO Kanage i bilong Porgera long hap bilong
Enga. Tasol em i stap long Mosbi na wok olsem
wanpela mekanik. Wanpela taim em i go sanap
i stap long bas stop long go long wok. Em i
sanap i stap na lukim wanpela wantok meri
bilong em i wokabaut i kam. Em nau boi kirp na
askim wantok meri bilong em olsem: Wiyaga!
Taraipela moning ya yu laik i go we? Meri wan-
tok bilong Kanage harim olsem natokim Kan-
age: Yu asakim mi bilong wanem. Mi laik kisim
bas na go long hausa bilong wanpela arapela
wantoko long sikis mail yagra. Ol manmeri
wetim bas i harim meri wantok bilong Kanage i
tok olsem na ol i pinisim laik long lap.

Enga Man
MOSBI

I Kanage raun long taun | go na nek bilong
em i drai olgeta. Em nau bol wokabaut | go
long wanpela takaboks stua. Em | go kamap
long tababoks stua ya na givim K1 long stu-
akipa na tokim em olsem: Al o wantoko, mi
laikim wanpela penta (Fanta) plis. Tasol
stukipa | popala na kirap kisim wanpela
botol Koka Kola na givim long Kanage. Taim
Kanage | luksave olsem stukipa | popaia,
em | belhat nogut tru. Na em | kirapim tokim
stuakipa olsem: Wantoko, yu gat iau bolong
harim toktok o nogat. Mi no tok long Koka
Kola. Mi tok long grin penta.

Igri Oh
MADANG

(O Kanage wantaim prenmeri bilong em i dring
spak na raun !ong nait i go na i go stopim ka
arere long banis bilong sampela lain na wok
long kilim skin long stori stap. Tupela toktok
strong tumas na ol lain long banis i harim na
ting olsem ol raskol i toktok long brukim haus
bilong ol. Tasol taim ol i kirap, ol i lukim Kanage
wantaim prenmeri bilong em i wok long stori
stap. | no longtaim na wanpela plis ka i kam
stop. Na ol plisman i askim tupela long tupela i
mekim wanem. Tupela i kirap na tokim ol plis-
man olsem tupela i stori tasol.Tasol ol plisman i
no bilip. Ol i askim gen na tupela i mekim
wankain toktok. Taim ol i askim gen, prenmeri
bilong Kanage kirap na tokim ol: No ken wari
tumas long mitupela-mitupela i orait. Em i tok
olsem na pulim Kanage i kam na kis long em.
Ol plisman lukim olsem na tekov. Taim oli ron i
go, wanpela plisman i kirap na tokim ol wanwok
bilong ol: Samting ya ol waitman i save wokim
. long ples hait. Tasol mipela ol blakskin i save
wokim long ples klia.
Word Resident
Hoks, MOSBI

B Kanage holide na go stap long Gawi Kantri
long Is Sepik. Em save giamanim ol poroman
olsem em save pilai ragbi lig wantaim Paga
Panthers A gred tim bilong Mosbi Winfield Lig
resis.

Wanpela taim ol yangpela man bilong wan-
pela tim i trening na askim Kanage long joinim
ol, na skulim ol sampela trik bilong Mosbi lig.
Kanage save olsem em i no save pilai lig na
giamanim ol, "maski yupela pilai, em samting
bilong yupela ol manki.”

Em tok olsem na bihainim ol arapela poroman
i go long hapsait long fil.

Bihain ol poroman kalap nogut long lukim
Kanage ran.insait long fil. Man olgeta ai i op
na em autim sampela stail bilong ol nem pila-
ia long Mosbi olem Joshua.Kouoru, Duffy
Mase, Michael Toivita, Luke Waldiat, Tuksy
Karu, Aquila Emil na sampela moa.

| no longtaim em sotwin nogut tru na wan-
pela man ran i kam pamim em.

Samson Sunu
MOSBI

Planti marit bagarap
long Wewak

Dia Edita,

Mi laik autim komplen bilong mi i
go long pasin mi lukim long
Wewak taun we planti maritman i
save paul wantaim ol maritmeri.
Mipela sampela i save sem
nogut tru long lukim dispela kain
pasin.

Tai mi save lukim dispela
pasin, mi save sem na belhat
nogut tru na mi laik paitim dis-
pela kain man o meri.

Long wanem mi yet mi bin
lukim dispela pasin i bin bagara-
pim laip bilong wanpela famili mi
save gut long en. Nau man
bilong meri i lusim meri pikinini
na i go paul wantaim ol arapela
maritmeri.

Na laip bilong namba wan meri
na ol pikinini i no stap gut. Ol i
save i go i kam long kot long

welfea long traim bringim bek
papa bilong ol i kam bek.

Wanem samting em yupela ol
man i save laik painim?. Yupela
marit wanpela taim long namba
wan meri bilong yu em inap.
Olgeta meri em wankain tasol.
Mi lukim dispela pasin i bikpela
tru long Wewak taun tude.

Ol bisnisman i as bilong dis-
pela wok we ol i save grisim ol
yangpela na tu ol marit meri long
moni tasol long slip wantaim ol.

Na mi laik askim ol meri gen.
Yupela i save pret o sem long
dispela kain pasin o nogat?.
Yupela i sem tu long ol man
bilong yupela o nogat?. Ating
yupela tu i save mekim olsem na
man tu i belhat na mekim.

Wanpela yangpela meri husat i
gat wanpela nupela pikinini i bin

krai i kam long haus bilong
mipela na i tok tambu man bilong
em husat i maritman na i gat 6-
pela pikinini i laik givim em mani
long slip wantaim em. Olsem na
em i krai nogut na kisim pikinini
na ranawe long haus. )

Mi sori nogut tru long trangu
meri ya bikos em i maritmeri na
narapela maritman i laik paulim
em. Dispela pasin i pulap na
sting long Wewak taun na planti
marit i wok long bungim hevi
long sindaun bilong ol. Mi askim
yupela olgeta long traim na lusim
dispela kain pasin na tingim
famili bilong yu na sindaun gut.

Em tasol wari bilong mi long
dispela kain pasin nau i kamap
bikpela long Wewak taun.

Luiginz Skaval

WEWAK

Gavman tromoi mani long we?

Dia Edita,

Mi wanpela lida bilong Butten viles,
Tabubil long Westen provins.

Mi laik givim bikpea saot i go long
grup bilong MELSON i mas kempen
egensim wol beng na IMF.

Papua Niugini gavman i mas lukluk
gut long fran na beksait wantaim.

Em mas save long sindaun bilong
liklik, bikpela, lapun, maniman na ol
turangu lain. PNG gavman laik
mekim samting long laik bilong em
tasol na lus tingting long pipel bilong
em.

| gutpela vot i no gat bilip i mas
kam na rausim dispela gavman
bilong Sir Julius Chan. Gavman
bilong Paias Wingti i gutpela long
planti samting.

Bikpela gol maining na kopa main-
ing, oil, ges na bilion kina i go we.

PNG i gat planti samting bilong
pulim mani tasol dispela ol mani i
save lus nating.

Em tasol bel hevi bilong mi na
husat arapela i laik tromoi tingting
antap em laik tasol.

Daniel Wayaiko

TABUBIL

Dia Edita

Mi laik kisim dispela
taim na spes bilong
yupela long autim tingt-
ing bilong mi igo long
olgeta pablik olsem: |
luk olsem sampela taim
bihain bai nesenol elek-
sen i kamap gen. Na
planti arapela man i
sanap na tingting long
resis.

Mi save ting olsem
planti taim dispela wan-
pela sit tasol long haus
palamen i save kamap
olsem matmat bilong
daunim planti milion
kina. Dispela mani inap
kirapim gutpela divelop-
men bilong kantri bilong
yumi.

Yumi save tru olsem
ol liklik projek, yumi
kamapim na mekim em
i bekgraun bilong sapo-
tim gutpela ron bilong
kantri bilong yumi.

Planti ol liklik bisnis
man i save westim nat-
ing bikpela mani bilong
ol long wok eleksen.

Dispela i save dau-
nim blesing bilong
bikpela ~wok  yumi
mekim pinis. Mi ting
olsem wok gavman na
divelopmen na arapela
sevis tu i stap olsem bal
long han bilong yumi ol
pipol.

Sapos yumi olgeta
tingting long kalap
antap long dispela bal,
em bai go daun.

Planti wokfos insait
long kantri tu i wok long
westim taim raun olsem
ol pasindia long taun na
i no mekim wok bilong
divelpim kantri.

Wok yumi mekim em
divelpomen na sevis
olsem na wanem samt-
ing yumi wokim pinis,
plis noken bagarapim.
Lusim i stap long
wanem em i bai helpim
yu na kantri bilong
yumi.

Husait barata i gat
sampela tingting long
dispela pas, rait tasol
long Wantok niuspepa
na mi bai hamamas
tasol long lukim.

Sifas T. Wahawete

Finsafen

Lida i no ranim gut kantri

Dia Edita

Mi laik autim liklik bel hevi na tingting
bilong mi. Ating i luk olsem kantri
bilong yumi i wok long painim planti
hevi long bipo i kam inap nau. Bikos
ol lida i no smat na fit long ranim
kantri.

Tingting bilong mi em olsem moa .

beta gavman mas wokim nuipela vot
sistem na putim bek vot i go long han
bilong ol pipol.

Na pipol
Praim minista long 1997 wantaim
nupela ol provinsel lida.

Long bipo Ausralia gavman i lukau-
tim mipela, na ol lida bilong bipo i wok
klostu wantaim ol waitman. na ol i
luksave olsem yumi gat planti samt-
ing long graun bilong yumi long
wokim mani.

yet bai makim nupela

Long dispela as tasol kantri bilong
yumi kisim indipendens hariap. Tasol
yumi no save kisim gutpela sevis i go
long olgeta provins. Yumi mno save
mani i save go long wanem rot.

Ating ol lida bilong nau i sanap long
kisim biknem tasol. Na stilim manina
pulumapim ,long poket bilong ol.

Na slip long gutpela haus, raun
long gutpela ka, raun long bikpela
balus na raun go long ol narapela
kantri. Ol lida tingim ol yet na ol i no
tingim ol pipol.

So moa beta taim bilong nupela
jenerol ileksen, putim i go bek long
han bilong ol pipel. Em tasol na yu
husat i laik sapotim, mi hamams tasol
long harim.

Raphael Yanum

Mt. Hagen

YU MAS RANIM
NEM NA ADRES

Haus kai i

no wasim

gut kaikai

Dia Edita

Mi laik komplen long ol
pasin ol man i save
mekim long Jekson
Epot long haus kai.

Wanpela wiken, mi
go raun long epot i go
inap 12 klok na mi go
baim wan kina sips
long snek ba. Mi baim
pinis na mi go sidaaun
long kaikai. Tasol insait
long sips mi painim aut
olsem i gat planti skin
na deti tru. Na mi tok
olsem “MAN! mani bai
ronowe na yupela
haraip 0? Olsem na mi
raitim dispela komplen
bilong mi.

Em pablik ples olsem
na plis sapim gut,
wasim gut na kukim. Mi
ken tokim yupela stret
olsem yu husat man o
meri husat i stap duti
long dispela taim i mas
wanpela mani feis.
Sapim gut, wasim gut
na kukim na maski long
pinisim nating mani
bilong ol kampani. | luk
olsem yupela pasim
ples bilong ol gutpela
manmeri long wok.
Moabeta yupela go bek
long ol as ples bilong
yupela wanwan na
istap long wei na pasin
bilong yupela

Olsem tokmi tok save
i stap long yupela yet.
Em tasol na husait laik
egensim 0 bekim em
bai mi hamamas tasol
long lukim.

Moi Kumbit

Mosbi

Wantok sistem bikpela long Wewak

Dia Edita,
Mi laik komplen long bikpela wantok
sistem nau i stap long Wewak Is
Sepik provins long sait bilong wok.
Sapos yu go long opis bilong gav-
man o long ol kampani, bai yu lukim
bikpela notis i stap long dua olsem i
no gat wok.
Tasol taim ol wantok bilong ol lain
husat i wok long dispela opis o gav-
man opis, bai ol i kwiktaim go insait

- na kisim wok.

Mi lukim olsem wanpela hap ples
tasol insait long Is Sepik provins i
pulap long olgeta wok insait long
Wewak taun.

Mi lukim olsem bikpela wantok sis-
tem i kamap nau long Wewak na dis-
pela i bagarapim tru gutpela wok
divelopmen bilong provins.

| gat planti gutpela saveman husat
i gat ol eksperiens na setifiket long ol
wok na skul we ol inap mekim wok na
divelopim Is Sepik provins.

Tasol kain wantok sistem olsem i
mekim na yumi long Is Sepik provins
i no inap lukim wanpela gutpela divel-
opmen na sevis i kamap.

Mi askim olgeta lain long Is Sepik
long luksave long dispela kain pasin
na traim kamapim sampela kain
petisen o straik egensim dispela kain
wantok sistem bisnis nau i wok long
kamap bikpela long provins bilong
yumi.

Em tasol komplen bilong mi na
husat i laik egensim o sapotim em
laik tasol.

Patrick Gambia

WEWAK

Makim gutpela lida

Dia Edita,

Mi wanpela man bilong Tewai Siassi
tasol mi stap longpela taim tru
longKimbe, Wes Nu Briten provins.

Mi laik tok sori i go long leit memba
bilong Siassi, Soling Zeming i bin
lusim laip bilong em long dispela yia
tasol.

Mi laik toktok strong i go long ol
pipel bilong tupela eria olsem tru
tumas yumi bin lusim gutpela save-
man na strongpela lida bilong yumi
husat inap long em bringim gutpela
sevis na divelopmen insait long

_tupela eria bilong yumi tasol nau
nogat.

Long taim Misa Zeming i bin winim
sit bilong Tewai Siassi, tru tumas em
i mekim bikpela hatwok tru. Em
bringim planti liklik sevis i go insait
long eria bilong em. Long tupela yia
tasol inap dai i bungim em. Planti ol
nupela wok kamap em ol olpela
memba i bin sanap bipo i no mekim
tasol leit Soling zeming i bin- yusim
gutpela save na wanpela honest man
tru long yusim mani bilong pipel long

long Tewai Siassi

Kalasa i mas luksave em rot projek
we em Nuzeng Siwea rot bipo yumi
nogat dispela tasol nu yumi mas tok
tenkyu long dispela gutpela man.

Bipo yumi kamap donki long karim
kopi na kumu brukim nait sana na
maunten i go daun long nambis long
salim ol samting. Tasol nau yumi
stap isi na malolo tasol olsem na tok
lukaut lukaut bilong mipela ol man
long taun na husat arapela i laik redi
long sanap long sia bilong Tewai
Siassi.

Bai ileksen i redi pinis long dispela
mun olsem na lukaut long ol giaman
man na gridi lida husat bai kam na
traim grisim yumi long makim em
long sanap long dispela ileksen
bilong Tewai Siassi.

Olsem na mi askim yupela olgeta
manmeri insait long Tewai Siassi long
lukim gutpela man na makim em long
kisim ples bilong Soling Zeming long
dispela Tewai Siassi bai ileksen.

Em tasol tingting bilong mi na
husat arapela i gat moa tingting long
putim antap em laik taosl.

kirapim ol wok kamap.

Wanpela bikpela wok em kamapim

KIMBE

Sam Sananke

Dia Edita,

Mi laik komplen long ol
moni bilong mipela we
nau i nogat strong o
veliu bilong em moa
long baim ol kaikai long
stua.

Mipela ol lain long

bikbus ples olsem
Telefomin, Oksapmin,
Tabubil, Kiunga,

Menyamya na planti
arapela moa i save
pilim bikpela pen tru
long karim wanpela K5 i
go long stua.

Bikos taim mipela i
baim wanpela tin pi, kos
bilong tin pis i save
olsem K2.50 na i nogat

em ol pipel bilong hap bilong Dedua
S

baim rais na wanpela
sop o suga bilong haus.

Mi ting gavman i mas
skelim ol prais bilong ol
samting long wanwan
ples.

Ol lain long taun we
ol i wok na sevis i stap
klostu long ol i mas gat
narapela kain prais
bilong ol yet long baim
ol kaikai na samting
long stua.

Mipela ol lain bilong
bikbus, mipela i nogat
moni. Mipela i save wok
hat inap tupela o tripela
wik long painim moni.

Olsem na mi ting gav-

prais bilong samting
long stua we mipela i no

“ken brukim het long

baim.

Ol lain long taun i gat
pianti mani. Olsem na
ol i ken baim bikpela
mani em orait. Tasol
mipela long bikbus,
mipela i no save lukim
mani inap wanpela o
tupela mun samting.

Mi ting gavman i mas
lukluk strong long dis-
pela kain hevi tu.

Em tasol tingting
bilong mi na husat i laik
bekim em laik tasol.

Seth Fuketh

inap sens nau long

man i mas skelim ol

TELEFOMIN

Gavman mas apim pe bilong ol leba

Dia Edita,

Mi laik autim komplen bilong mi i go
long olgeta wokman bilong kampani
0 gavman husat i save komplen long
potnait pe bilong ol.

Mi lukim olsem i gat sampela lain
husat i save mekim bikpela wok moa
long arapela tasol pe bilong ol | save
liklik tru. Na tu ol i no save kros o
komplen long pe bilong ol.

Mi ken tok stret olsem ol trangu lain
olsem mekenik, plamba, kapenta,
peinta, welda na ol arapela moa long
wankain fil i save brukim tru beksait
bilong ol long wok. Tasol potnait pe
bilong ol trangu i save tambolo tru.

Mi save lukim long niuspepa o
harim long redio olgeta taim olsem ol
opis woka i save komplen na holim
straik long pe bilong ol. Tasol trangu

lain olsem i no save mekim wanpela
nois. Ol i save wok tasol na kisim
wanem samting ol i kisim.

Mi ken tok stret olsem ol dispela
lain ya em ol leba tru bilong kirapim
kantri. - Bikos ol i save lusim tru
bikpela strong long wok bilong ol.

Mi askim Leba Dipatmen na gav-
man long luksave long ol kain wok
man olsem na apim pe bilong ol tu.
Bikos ol i no save komplen tasol ara-
pela save manmeri save kam
abrusim ol na komplen long liklik wok
bilong ol.

Em tasol komplen bilong mi na
husat arapela i laik bekim o sapotim
em laik tasol.

Glen Waiya

MOSB!



WANTOK

OL PAS

Ogas 31, 1995

pes 22

Gavman i salim pinis
PNG long Wol Beng

Dia Edita

Mi laik sapotim tingting bilong brata Tanu Wati
bilong Mt Hagen we i bin kamap long Julai 6. Brata
mi hamamas tru long kain tok i bin kamap long
Wantok niuspepa. Mi yet i gat wankain tingting
olsem yu na mi hamamas long ritim. Olgeta tok yu
bin raitim em i gutpela, tasol wanpela liklik hap tok
tasol em i no stret liklik. Bikos yu tok olsem, praim
minista na namba tu bilong em, tupela i asua long
olgeta hevi bilong dispela kantri.

Tasol tingting bilong mi em i olsem, dispela hevi
em i bin stat bipo taim yumi i stap ananit long
Australien gavman yet. Taim yumi no kisim indipen-
dens yet na bihain long taim bilong arapela ol gav-
man. Tasol nau yumi kisim indipendens pinis. Em i
min olsem yumi laik stap long strong bilong yumi
na lukautim kantri bilong yumi yet.Mi sori tu long
manmeri bilong PNG na kantri bilong mi, PNG. na
mi gat askim olsem:

1. Bilong wanem gavman bilong yumi i tok orait
long kainkain kampani long bagarapim ol gutpela
bus, wara na maunten bilong yumi.

2. PNG i gat planti save manmmeri i stap o nogat?
Bilong wanem PNG gavman i no laik salim planti
manmeri i long bikpela skul long ol narapela kantri
olsem Amerika, Austrelia, Saina na Jepen? Bilong
wanem gavman i no kirapim gutpela skul o gutpela
edukesen long PNG? Taim ol i kam bek o pinisim
edukesen, ol yet i ken kirapim kainkain bikpela
wok, olsem bikpela somil long PNG yet.

PNG save manmeri yet inap kisim oil, kopa, gol,
pis, ges o kopi na ti fektori. Sapos PNG yet i wokim
disspela olgeta samting na salim long ol narapela
kantri, PNG gavman i ken bekim dinau long Wol
beng. Na em i ken helpim ol narapela kantri husait
i laik kisim dinau.

Mi bilip God yet i wokim kantri bilong yumi nais
tru. Na olgeta samting i pulap tru long graun bilong
yumi. PNG i winim ol narapela kantri. Tasol gav-
man bilong yumi i nop sanap long wanpela mak yet
nau. Na dispela em i as tru bilong olgeta hevi long
kantri. Tasol i long taim bai yumi stap olsem ol
kantri husait i nogat tru ol samting. Long wanem
taim ol kamapani bilong ol narapela kantri i rausim
pinis olgeta samting, ol i bai lusim yumi. Na kisim

olgta mani i go long ,ol akntri bilong ol. Ol kampani
i no tingim PNG, ol i tingim kantri bilong ol i mas
divelop. Em i asua bilong husait? Manmeri, PNG o
Gavman?

Mi laik yupela ol memba i mas luksave long dis-
pela hevi i wok long kamap long kantri bilong yumi.
Na mi wok long bagarapim gutpela sindaun bilong
ol manmeri. Na tu yupela i mas skulim mipela gut
na givim gutpela infomesen long mipela. Ykupela
ol memba , mai i pasim gut ai bilong yupela, na
yupela i no luksave wanem kani mhevi i wok long
kamap long kantri na ol manmeri. Na yupela i no
laik stretim olgeta hevi. Mipela ol grasrut i sori tru
long mipela Ol manmeri na kantri bilong mipela.
Yumi ol manmeri bilong PNG, Yumi mas makim
man i laik daunim kain hevi bilong PNG. Maski long
man i laik bringim developmen long elektrol na dis-
trik bilong em yet. Makim man bilong karim hevi
bilong kantri. Inap PNG gavman i painim wanpela
rot na stapim ol hevi i wok long kamap. Mama lo
bilong PNG i gat wanem kain lo i stap. Yupela ol
memba na Gavman i mas lukluk long mama lo
bilong kantri na bihainim. Wanem lo bilong ol kam-
pani i stap? O nogat wanpela l0? Mi ting dispela lo
i stap. Gavman bilong PNG i mas save olsem
kantri na manmeri i kisim hat taim tru. Maski sek-
sek o gurai long long wan milion o 500 tausen kina
we ol kampani i save givim. Yupela i mekim wanem
kain wok wantaimol dispela mani? Na tu, yupela ol
memba na gavman bilong PNG i kisim dinau long
Wol beng long kirapim kantri we em i gutpela tru.
Ol samting olsem:

PNG yet i kisim gol, silva, kopa, oil ges, pis,
timba na narapela samting moa. Maski long gav-
man i lukluk tasol long ol kamapani long narapela
kantri. PNG i noken stap olsem liklik pikinini. Na tu
PNG i stap lolsem greid wan o pri skul nau. Mi sori
tru long dispela kantri.

Em tasol liklik war na belhevi bilong mi na tu long
sapotim tingting bilong brata Tanu Wati. Sapos
wanpela brata o susa i laik sapotim mitupela o
egensim mitupela. em i orait tasol. Mi bai hama-
mas long egens o sapot bilong yupela.

Jonathan Mele

lalibu S.H.P.

Reks ben singim nogut song

.Dia Edita .

Mi  wanpela mangi
bilong Nabak insait long
Boana Distrik long
Morobe provins.

Na mi bekim pas
bilong susa ya i kamap
long wantok niuspepa
na i tok olsem reks ben
i save singim gutpela
song tasol. Na mi laik
tok olsem, susa yu
bilong Finsapen o yu
bilong Sepik. Sapos yu
bilong Finsapen orait
moabeta yu harim gut
singsing bilong reks
ben pastaim.

Long wanem i gat
wanpela singsing
bilong ol reks ol i save

kolim Yausaganema.
Wanem mininng bilong
dispela singsing? Mi
laikim susa rait na tokim
mipela mining bilong
dispela singsing.

Na mi laik tok olsem
maski long giamanim ol
manmeri na kantri
bilong yumi Papua
Niugini. Na reks ben yu
noken hapim nem
bilong yu i go antap na
tok olsem reks ben i
save singim gutpela
song tasol. Rek ben i
save giamanim yumi na
hapim ol yet.

Susa yu ritim gut dis-
pela stori bilong reks

ben na yu putim long
bilum bilong yu na raun.

Singsing ya, Yau
Sanganema i min
olsem: meri gat bel nau
bihain man bilong em i
tokim em olsem yu kam
na kaikai samting
bilong mi. Mining bilong
dispela sinsing i olsem.
Susa sapos yu ting mi
giaman long yu orait yu
rait gen na tokim mi na
bai mi lukim a?

Planti ben bilong
Papua Niugini i save
singim ol nogut song.
Oisem na wanpela ben
i noken hapim ol yet.

Maigo Kongrama

Pot Mosbi

No ken salim bodi long mani

Dia Edita,

: yumi.

Nau

i gat gutpela prea,

Mi laik bai yupela i raitim pas bilong
mi long Wantok. Dispela pas i kam
long ol pipel.

Mi no amamas long ol meri long
taun i save mekim. | nogat wanpela
bodi bilong yumi God i wokim na
yumi i ken wok mani long en. Long
olgeta fotanait wik ol meri i save was
long rot na arere long stua na ara-
pela rot tu. Na taim ol i was, ol i salim
bodi bilong ol olsem buai na daka na
kaikai long maket na kisim mani.

God i wokim man na meri i no
bilong wokim pasin pamuk. Nogat
tupela i mas marit na kamapim famili.

Yu save olsem God i wokim yumi,
yumi mas mekim wok bilong em.
Yumi mas i go long lotu na prea long
tenkim em long ol wok na bodi bilong

Karasmetik i bin kam insait long yumi
Papua Nigini. Yumi mas resis long
laip bilong yumi wanwan long i go
long kindom bilong God, o holi ples
bilong em.

Ol brata na susa, no ken mekim
dispela kain pasin bilong bagarapim
laip bilong yumi.

Wanpela askim em bilong wanem
yumi kolim nem bilong kantri bilong
yumi, kristen kantri long PNG?.

Ating em tasol liklik wari na tingting
bilong mi. Yu husat i laik egensim o
sapotim em welkam tasol.

Vincent Moli
Ambunti
WEWAK

Buai maket bagarapim ples

Dia Edita

Mi laik autim komplen bilong mi long
pasin ol manmeri i mekim long Mosbi
siti. Inap gavman bai lukluk long dis-
pela o nogat?

Planti manmeri i wok long salim
buai arere long stua. Na bringim
planti man i kam kaikai buai, tromoi
‘skin buai long olgeta hap arere long
stua na spetim buai arere long stua.
Skin buai i wokim bikpela pipia na blu
lang i pulap na sting nogut tru long
dispela hap.

Igat maket klostu, tasol ol i lusim
maket na salim klostu long rot. Na tu
long ol strit nobaut. Arere long ol
stua, Waigani na fomail bas stop,
Godens maket, taun na ol narapela
strit Nobaut.

Ol lain long narapela kantri i kam
lukim na lap long yumi. Long wanem

olgeta hap i pulap long rabis. Na sting
nogut tru.

| tru olsem yumi i kantri i wok long
bungim hevi long sait bilong mani. Na
yumi mas painim mani bilong yumi
yet. Yumi olgeta i laik kisim mani. | no
yupela husait i save salim buai i gat
dispela hevi.

Olsem na inap gavman i putim
wanpela lo long noken salim buai
long ol strit, arere long opis stua o
strit nobaut.

Husat i salim long olgeta hap,
sasim o kotim em. Long wanem gut-
pela olsem, ol i mas salim long maket
stret. Em tasol komplen bilong mi. Na
husat i laik joinim moa tingting antap,
em welkam tasol.

Magala Mark Niwi
MOSBI

Wok yut i paulim tingting

Dia Edita, :

Mi wanpela manki Buka na mi stap
long Bialla long Wes Nu Briten
provins.

Mi laik autim wari bilong mi long
pasin mi lukim long taim mipela ol yut
manmeri i laik go long felosip o lotu
bung samting.

Taim ol man bilong autim gutnius i
toktok, sampela taim bai ol manmeri
husat i stap long haus lotu na harim
tok bai ol i lap. Taim ol i save lap, mi
save paul long dispela kain pasin.

Mi ting lotu em taim bilong pasim
maus, sindaun isi na harim tok bilong
bikpela. Na i no bilong mekim nois, ai
slip o lap long toktok bilong God.

Mi paul olgeta long dispela kain
pasin olsem na husat arapela kristen
brata na susa i laik tok klia long mi

long dispela kain pasin i ken rait gen
long Wantok na mi ken lukim.

Wanpela samting mi no amamas
long en tu em yut lida bilong mipela
long Bialla i tok mipela ol nupela yut
memba i no ken go wantaim ol olpela
memba taim ol i laik go long felosip
long narapela hap ples.

Mi no klia tru long wanem kain lo o
pasin bilong dispela yut grup. Watpo
na lida i tokim mipela ol nupela yut
memba long stap bek na i no ken go
aut long autris long narapela ples?.

Plis yupela arapela kristen brata na
susa i ken tok klia long mi long dis-
pela kain pasin tu.

Em tasol wari bilong mi na husat
arapela i laik bekim em laik tasol.

Philip Tsionia

BIALLA f

Toksave:

Salim OL PAS
bilong yu long
dispela Adres:

Edita Wantok
Niuspepa

Memba lus tingting long pipel

Dia Edita,
Mi laik autim bikpela
komplen bilong mi i go
nau long provinsal min-
ista bilong Is Nu Briten
provins, Camilus Tati.
Dispela memba em
wanpela gridi memba
tru bikos planti samting
em isave mekim i no
gutpela tru long ai
bilong mipela ol man-
meri husat i votim em
long kamap memba.

Em i save givim ol
helpim na sevis tasol i
go long ol pipel insait
long ples bilong em yet.
Na olgeta hap i save no
gat tru.

Mi save lukim planti
samting bilong gavman
i save go long ol pipel
bilong Camilus Tati stret
na ol arapela ples husat
i stap long konstituensi
bilong em i save nogat.
Man ya i tingim tasol

ya i go na lus tingting
long mipela olgeta.

Mi laik askim olgeta
manmeri bilong ol kon-
stituensi mista Camilus
Tati i stap long en long
luksave long kain gridi
man olsem na no ken
votim em long bihain
taim

.Em yet i soim pinis
bikhet na gridi pasin
bilong em pinis.Em
tasol komplen bilong mi
na husat arapela i laik

P.O.Box 1982,
Boroko, NCD.

Memba ya i no save
tingting long helpim ol
arapela ples insait long
konstituensi bilong em.

Dia Edita,
Mi laik bekim pas bilong brata Pesu Yako bilong
Lae. Em i tok long ol meri Simbu long Lae i save
mekim pasin doti na paul long Lae Siti. Olsem na
ol i mas go bek long ples na wokim gaden na stap.
Brata mi ting yu mas wanpela jeles man tru olsem
na yu mekim dispela kain toktok long ol meri
Simbu. Nogut yu paul long ol meri Goroka, Wabeg,
Hagen na ol arapela hailans provins na yu putim
olgeta hevi antap long ol meri Simbu tasol.

Mi ken tokim yu stret olsem ol meri Simbu em ol
strongpela meri long wok gaden na kamapim gut-
pela famili. Ol meri Simbu em ol meri tru.Olsem na
yu mas tingim gut na tromoi kain tok olsem long ol
meri Simbu. Mi ken tokim yu stret olsem ol meri
bilong yupela long nambis em ol skin les meri
tasol. Ol bai sindaun tasol na bikmaus long man
bilong ol olgeta de long go painim wok o givim
mani long ol long potnait. Ol yet i no fit long mekim
wok bilong sapotim man na lukautim famili. Olsem
na noken daunim nem bilong ol meri Simbu.

Em tasol komplen bilong mi long bekim pas
bilong manki Morobe husat i bin rait egensim ol
meri Simbu long Lae Siti. Husat i laik bekim em laik
tasol.

Monita Garamo
. .Meri Simbu, VANIMO

bekim em laik tasol.
Andrew McJaxer
RABAUL

asples bilong em yet.

-Mipela arapela ples

iAol sitesol e Sl

Memba bilong Jimi
| mas raus

Dia Edita,

Mi wanpela manki ples long hap bilong Jimi long
Westen Hailans provins. Mi gat bikpela wari tru
long lukim olsem memba bilong mipela long Jimi
Open i no kamapim wanpela gutpela sevis o
helpim long mipela. Memba bilong mipela, Kimb
Tai i no mekim wanpela gutpela wok o helpim long
mipela nau. Ol rot na bris i bagarap na nogat man
i stretim yet. Bipo olpela memba, James Kupul i bin
stap, em i bin kamapim sampela gutpela helpim
liklik long mipela ol pipel. Olsem na mipela i ama-
mas long em. Tasol nau taim Kimb Tai i go, mipela
i no lukim wanpela han bilong em liklik long Jimi
eria. Mi ken tok stret nau olsem mipela ol pipel i
luksave pinis olsem Kimb Tai em wanpela rong
man tru long go long palamen. Olsem na long
1997 nesenel ileksen, mipela i mas hariap na
senisim em.

Mi askim ol pipel bilong Jimi eria nau long stat
lukluk raun long husat gutpela pikinini i stap long
kamap lida bilong yumi, yupela i mas stat long
redim em nau long 1997 ileksen. Yumi mas rausim
Mista Kimb Tai. Mipela ol pipel i laikim senis.
Gutpela senis em mipela i askim long en. Na i no
long memba i go long Waigani na amamas tasol
long pulapim moni long poket bilong em na ama-
mas raun i stap. Pipel i makim yu na yu tingim pipel
na hevi bilong ol.

Pikus Kamo, HAGEN



WANTOK

¢ Ol meri tisa bilong Maria Kwin Serjta i sanap wantaim mene bilong skul, Sista Maria
Stress

%

'« Ol yangpela bilong ples Jimi i bilas na redi long go danis insait
long dispela bikpela amamas de.

. Wanea suatin biloimi eria i lap i stap taim ol
long Fatima Vokesenel Senta.

L : e ‘ « Brass Ben
« Ol skul manki bilong Hagen Sentrel tu long Banz. Dispela i opim olgeta singsing na pilai we i kamap long dispela
bilong amamasim 20 Yia bilong.Maria Kwin Senta long Banz. ... .amamas de.




OL KAIN KAIN MAN SAVE

LONG OLGETA HAP LONG

PEPA BILONG
YUMI STRET..!




uuspsm BILONG OL PAPUA NIUGINI STRET Miri Aiori Ext. 214
Sapos yu laik advertais, telepon 25 2500 na askim long Jeffrey Maliou Ext. 215
Joe Naime Ext. 218

WANTOK ) PABLIK NOTIS

OL KAIN KAIN MAN SAVE
'RITIM WANTOK NIUSPEPA
LONG OLGETA HAP LONG

e

HAUS MERI

Wanpela singol Australien wokman i
laikim wanpela haus meri. Dispela haus
meri i mas gat save long wokim
dispela kain wok na tu husait i bin
wokim. dispela kani wok bipo.

Em i mas gat stretpela na gutpela

pasin. Em i mas gat save long tok

Inglis. Na tu em i mas gat pepa o
referens sapos em i bin wokim dispela

kain wok bipo.

Haus meri bai silip long haus na wok

long Monde i go inap Fraide. Na em bai
kisim K70 olgeta fotnait.

Husait i laik save moa long dispela
wok i ken ringim James Delisle long
telepon namba 3201637 bihain Iong

taim bilong wok.

&

\

YOU WILL SEE
ALL THE ACTIONS
IN YOUR
WEEKEND SPORT
CLASSIFIED !!

PEPA BILONG
YUMI STRET..!

PLEASE
ADVERTISE TODAY P

BUILDER * COFFEE MACHINERY HAIR & BEAUTY

We manufacture hair and beauty products.

LAE & MADANG Montale Pty Ltd Ph: 72 2611 We wholesale, retail, large range of black hair

' KISSING BUILDERS Fax: 7 | products. We sell hair pieces and hair equip-
ro ‘1 v IR Educational/Christian books ax: 72 2612 ment If you manage a salon or would like to

' e RO English/Pidgin/Tok Ples Mipela Agen bilong Pinhalense Kopi open one, we will provide you best quality

products at best prices. If you prefer any

General building, plumbing, Gilts & schodl stationaty Masin.Pulpers, Driers, Hullers, U.S.A hair product and you cannot find it here,
maintenance; painting, construction Nanulon St Madang Destoners, Gravity Seperators, El- we will get it for you. Any questions about your
. o evators na sampela moa. hair product you use or braiding, our chemist
PLUMBING SERVICES AVAILABLE £hi Be £043 Fax-02 3376 and cosmetologist are here to help you
24 HOURS CONVENIENCE 4th St Lae Olgeta Kopi masin em mipela i gat EF - KAY PARADISE PRODUCT CO. PTY. LTD
Ph: 42 4156 ‘inap. Kam lukim mipela nau mipela ot hips Hardware Compound Properties,
8“""“'";:?::";: "1‘;’323;’“'""' Fax: 42 7073 inap helivim yu. Waigani Drive, NCD. Ph:/ Fax: (675)

3250519, P.O. Box 1671, Port Moresby.

FOR SALE ELECTRONIC

His N HAers MIPELA | GAT OL oy SAPOS TV BILONG.
HA'R SALON TOKEN & ZEACAN STRONPELA FISIN NET OR L YUPELA | BAGARAP
Portable Sawmi
Strongest "ﬁh:w:‘ﬁh‘ mills InENG. UMBEN NAU LONG WEWAK. O KAM NA LUKIM MS«::B: ?::(:Ac;':(:;l::u
All Hair Care flows L e ol FSC PTY LTD LEKTRIK SAMTING YU LAKIM
Black Hair For &T'BCI:‘,S,,T;Q:: a::.,';}mgm, Stoa i stap long Scenic draiv “SREPAIRS TO 1V ' RADIOS, £1C.
& Holders, etc. hapsait tasol long Customs Opis .
Contact: b
Beauty Products TIMBERSAWS (PNG) PTY LTD. 1 X “
42 1843 Laurabada Avenue Lae Tellpon: 863465 (Wewak)
Phone: 42 7015 Fax: 42 7673 3231288 (Port Moresby)
PO Box M8 Lae ey St
o PO BOX 3572 PHONE 25 1952

BOROKO NC D FAX 25 4743

ANNIVERSARY
PAPUA NEW GUINEA

One People,
One Nation,
One Country.

For participation in a Special Edition of the Saturday Independent and
Wantok to celebrate the 20th Anniversary of Independence on the September
16th, 1995 phone 325 2500. Deadline for Material, September 12th 1995.

{LEPHAN) Alfred Gabong
(lephanj i redi long kisim T siot
bilong em long Mosbi kosa Joe
saleu (namel) na nesenel Kos
Posman Kisakiu (raithan),
* (DAUNBILO} Zuried A gre
basketbal resis. Ol i bin lu
long ol susa bilong PSTC long
39-25 skoa long fultaim. Polo
Joe Ivaharia.

N

» Lokel btsmsméii, Dobin Kendi na ol arapela bikman i
opim metbal gren faine! long Popondetta las wiken,

PORT MORESBY SOCCER ASSOCIATION PORT MORESBY AMATUER

WEEK 18 BASKETBALL ASSOCIATION
SATURDAY SEPTEMBER 21995 DRAW PORT MORESBY SOCCER ASSOCIATION
BISINI 1 SATURDAY SEPTEMBER 2 boarrl o
TIME FIXTURES Vs TIME TEAMS Vs Div WEEK 17
07.00  Blue Kumuls vs Gura U/19 COURT 1 MEN PREMIER DIVISION
08.00 GFC vs Guria Pr 1230  Aek vs PSTC 3 L GF GA P
09.00  Koupa vs Moukasi Pr 1.25 Elcom vs Souths 3 Team GP W D
10.00  Kumumindo vs Sians D2 2.20 Kysa vs Rebels 3 Rapatona 17 1§ 1 26 7 38
11.00 PTC vs STCW2 - 3.15 Pari vs Souths 3 University 16 11 2 3 28 14 3
12.00  Sunam vs Hoods D1 Kysa " 2 Blue Kumuls 6 9 6 1 45 17 38
OGS L 4.10 ysa vs Toyota
1.05 GFC vs University W1 Toyta Div 3 Bye PTC 177 8 4 5 3 18 28
; y Y!
2.10 GFC vs Guria Prem COURT 2 WOMEN Guria 6 6 7 38 271 20 25
335  Sobou vs Rapatona Prem 1230  Toyota vs Rebels 3 Momase 17 6 7 4 2 2 2
5.00 Maset vs Cyclone D2 1.25 Alek - vs Kysa 3 Ela United 17 5 7 5 2 19 28
BISINI 2 ¢
0700  GFC 2.30 Souths vs PSTC 3 FBH Defence 17 .86 6.6 .16 21 -2
400" .l re ve Momas U19 315  Laloki vs DAL 2 (GFC 17 6 5 7 21 8 2
0500 BoeKumis  veGooPr | 410... P e 2 Sobos s s mow i
:0.00 PS Roots vs Katumani D2 SUNDAY SEPTEMBER 3 Kurti Andra 17 8 7.7 20 % 16
1.00  Tarangau vs Momase W2 COURT 1 MEN Golo 17 2 6 9 19 40 12
1200  Cloudy Bay vs STC D1 1.00 Hawks _ vs PSTC 2 Moukasi 17 0 4 13 9 34 4
105  Guria vs LSC W1 155 Tubuseria vs Toyota 1
g;g g::g ng‘;s vs (P;F ';fem 250  Hawks vs PSTC 1 gagatona :; ;0 : ; 32 ;2 gg
. vs Golo Prem 3.45 Souths vs DAL 1 una
5.00 Buresong . vs Batu Bros D 1 Tarangau Div 2 bye University 17 8 6 3 13 8 30
g y
COURT 2 WOMEN FBH Defence 17 7 8 2 16 6 29
SUNDAY SEPTEMBER 3 12.45 Souths 73 Toygta 2 ) Kurti 17 7 7 3 14 N 28
BISINI 1 140  Zuriel vs Souths 2 Ela United 178787 6.~ 16.°.19..87
0.7.00 Golo vs PTC U19 235 Tubuseria VS Toycta 2 GFC 17 .7 5 5 24 ;4 gg
0800 Sobou vs Rapatona Pr 330  PSTC vs Elcom 1 Noneas LB RE N A
: ilawawa vs Batisalam ukasi
10.00  Gerehu High vs Murat W2 Sobo'té | }; g g g : :g 12
11.00 Murat vs PS Roots D1 LAH' soccen ASSOCIATION Blue Kumuls
112.105 :Aeuow Pages vs Sunam W1 Weekend Draws égtl:opa }; 2 3 :g ; gf ;1
10 oukasi vs Waliya W1 Venue: Sir Ignatius Kilage Stadium
540 Ein niwed ve Utaorsity Profh SR SopLAN 02,30 DIVISIONONE -
500  Amazon Bay vs Waliya D1 Time Dlvlslon Fixture _ Hoods 17 128 2 20 7 3
BISINI 2 10% yvg n?;n 'Iasm vs gunﬁ ' E _?er?aa Sunam 17 9 6 2 gl ;(1) gg
PE airipo vs Sunkisf . Tol i
0.700  Defence vs University U19 1100 Women Guia_ vs Raatona S, Baita Wanzesi 17 9 3 5 e
0800  Defence vs Momase Pr 1200  Women Sobou  vs Asiawe E.Memelon, Babeka 17: 8.5 4
, 9 Root 17 7 6 4 24 2 2
0.900  SB Bommers vs Masters D2 1300 Women Elcom  vs Gaziga B. Memelong PS Roots
10.00  Keezsang vs PS Roots W2 1400 Division1  Sunkist  vs Avetau C.Wangi Tarangau 17 7 5 5 8 15 26
11.00  Keweh vs Tarangau D1 1530 Premier1  Guia ~ vs Gazga C. Kakeke g?gn Rangers :; g ; g :; 177 gg
112.'1%5 S:’:‘e rﬁ:';d'a x: sv‘;':l"z‘;::/\}v ; Sunday September 1995 Murat 17 5 6 6 2 20 2
2.15 Defence vs Momase Prem 0900  Under19 Elcom  vs Mairipo M. Jamun Keweh LA AR T S L ..
340  Wanzesi vs Magi Rangers D1 1000 Division1  Gam vs Skambu  J.Anio Walvja 17 4 5 8 15 & 17
5.00 Babaka vs Yellow Pages D1 1130 ~Premier2 ~ M/United vs Rapatona C. Pond Yellow Pages 17 2 3 12 - .9
GFC OVAL 1300 Premier 2 Sobou vs Mairipo T. Pangih Cloudy Bay 17 2°°°2 13 8 28 8
1430  Premier 1 Guira vs Mairipo R. Apisah
gl;gloDAY ;EP"TFE‘MBER 3 o e 1630 Premier1  Rapatona vs K/Andra G. Bayune Division Two
: agi Rangers vs De alle U19
1000  Rapatona. vs Ela United U19 Saturday September 02, 1995 _ SB Bommers SR
11.00  Cyclone vs Kurti Andra U/19 : Bilawawa 12040 Jie 0
A 0900 Premier2  Elcom vs$ Rapatona D. Ken Kumunimdo 7. 113 3 29 7 -3
12.00  Kurti Andra vs PTC Pr 1030 Premier2  Asiawe  vs Mairipo S. Seur B 17 105 2 20 5 35
1.00 Eastenders vs Lae Biscuit D2 1200 Premier2  Sobou  vs Guria S. Vanta uresong
200  Koupa vs Moukasi U/19 Cyclone AR R SOE - R W
Blue Kumuls vs Club Eastern W2 M‘i‘:{' B 17 8 4 5 19 13 28
GORDON TOUCH COMPEITION Sians 17 7 6 4 21 13 27
CAPITAL BASKETBALL LEAGUE Katumani LS S N
enek 20 draw SATURDAY SEPTEMBER 2 E:wBBmS' :; g f : 1o :g gi 1 ;
Sunday, September 10/1995 TIME GRADE TEAMS VS e Biscuits
9.00 (o} Raiders vs Magpies Batisalam 17 5 1 11 12" 22 16
Reserve grade Matches _ 945 C Knights  vs Aiation Masters 17 3 1 13 10 3 10
Time  Team vs Team 1030 C Sharks  vs Roosters
S DorBosso Ve Mobibhen  Women Ros 1115 B Knghts vs Aviaon
9.00am BSHP Jokers vs Chiefs Men/A Res 1215 B Tigers  vs Panthers Under 19s
9.30am B&HP Jokers vs Chiefs Women/A Res 1.15 B Eels vs Warriors Rapatona 16 13 2 1 20 5 4
10.00am VictaJets vs Lae Bisket Men/A Res 2.15 A Knights  vs Aviation Magi Rangers i
. . gl Rang: 6 11 4 1 2% 5 37
10.30am VictaJets vs Lae Bisket Women A/Res 3.20 A Tigers  vs.Panthers
! Winield E MerA R . g Momase 16 9 5§ 2 19 7 32
1 %0um Bankas Ve Winiad Exodus WomenA Res SUNDAY SEPTEMBER 3 Do La Sl 7 7 2 2 2 ®
11.30am i bl 1000 C Eels vs Warriors Kurti Andra 6 7 6 3 13 8 27
A grade matches 1050 C Tigers  vs Panthers Blue Kumuls 6 7 4 5 14 8 25
12.00pm Don Bosco vs MobilHuon  women's A grade 13 B Magpies vs Raiders PTC % 7 3 6 17 15 24
1.00pm Don Bosco vs MobilHuon ~ men's A grade 1235 B Sharks  vs Roosters GFC 16 5 6 5 14 13 21
2.00pm ggﬁg £::ers Vs gglez :‘zr:gr}"s Ara %reade 1.35 A Magpies vs Raiders Moukasi 6 6 2 8 9 17 20
E%m Victa Jets O\ LoeBisket  women A grace 305 A Wapriors. ve Bais FBH Defence 6 5 4 7 13 14 19
500pm Victadets vs LaeBisket ~ men's Agrade 415 A Sharks  vs Roosters Ela United % 6 1 9 9 18 19
6.00pm Bankers vs Winfield Exodus women's A grade University 16 4 6 6 9 16 18
7.00pm Bankers vs Winfield Exodus men's A grade Guria 6 4 3 9 13 8 15
E— — = - Cyclone 16 3 5 8 10 16 14
MADANG BASKETBALL POINTS LADDER Golo 16 3 5 8 13 21 14
NATIONAL CAPITAL DISTRICT AT END OF ROUND TWO Koupa 6 0 0 16 0 3 0
VOLLEYBALL ASSOCIATION 13805 :
Women's One
1995 SEASON Womens division 1 Waliya 17 9 6 2 20 8 33
VENUE: SIR JOHN GUISE Cub P WDL PF PA MP Placing University 17 9 5 3 16 7 3
STADIUM e tec, maE u Bee oW oa
WEEK 16 DRAW Coie 157 - 5 456 428 14 3rd Sunam 17 8 6 3 16 8 30
COURT 1 ?oyals }% Z g gg :gz ;4 g& ;ﬁg:kgs; :; g ; 4 13 10 25
TIME GRADE TEAMS oyota elence 4 13 11 25
830 WAR NCDC vsAxle bk (22 - 10 SRR L W BE0) s o9 3 t07 A
9.50 WA Lakers vs No 1 Finance ellow Pages 18
11.10 WA Isicom vs Hallelujah Ls¢ 6 2 9 5§ 3 11 15
1230 WA Elcom  vs Uni Mens dlvlslon 1 Wanzesi 17 2 8 7 9 19 14
; 1.50 WA NCDEC vs Axle Momase 12 9 2 391 35 19 1st Kurti Andra 17 2 7 8 3 24 13
1 COURT 2 Colcs 128 - 4 458 455 16  2nd Sobou 17 2 5 10 6 17 1
830  MAR lIsicom vs Hallelujah puage dzl or W N % .
: 950  MA NCDC  vs Axle T:yyol; 58 . 7 412 413 10 5 Women's Two
11.10 MA El'com vsUni Medics 12 4 8 441 447 8 6th PTC 17 14 3 0 22 3 45
12.30 MA Isicom vs Hallelgjah MTS 12 4 8 437 470 8 Tth ggrgase 1; 9 6 2 18 14 33
1.50 MA Lakers vs NO 1 Finance 3 oots 17 9 3 5 2 11 30
COURT 3 : Mens dlvlslon2 S Tarangau 17 9 3 5 18 9 30
830  W/AR Elcom vsUni ' Momme B - L M o Blue Kumuls 17 7 4 6 15 17 125
9.50 W/AR  Isicom vs Hallelujah § MIS 12 9 3 341 307 18  3rd Gerehu High 17 7 3 7 16 16 124
11.10  W/A/R  Lakers vs NO 1 Finance Medics 12 6 6 35 375 12  4th ST1C 17 6§ 3 9 11 21 18
1230 MWA/R Lakers vs NO 1 Finance i Toyota 12 4 8 311 368 8 5th Keezsang 17 4 4 9 19 22 16
150  MA/R  Elcom vs Uni Royals 122 - 10 328 476 4 6t Murat 17 3 6 8 9 17 15
310 MAR NCDC vsAxle PNGBC 121 - 11 276 444 2 T Club Eastern 17 0 0 17 0 3 0
‘ m—‘— T YRR R g J T e B AR i B A 1 o FyTR =

S (3 FEAOAS ARG PR A AT e B N B AN DLl B, 57, L0 0 S b 0N . oty |

Konowan kamap maina primia bilong Hagen

KPE
pela wiken Sarere long Hagen long painim
ol wina bilong kik long gren fainal long
Independens wiken. i

Hagen soka resis bai go insait long mesa
semi fainal bilong em long dispela wiken we
olgeta divisen bai painim aut ol wina bilong
kik long gren fainal.

Konowan i go pas long poin lata bilong
Hagen soka resis na i kamap maina primia
bilong dispela yia. Olsem na long Sarere
em bai bungim Blue Kumuls husat i ron
namba tu long en. Wina bilong tupela bai i
go sindaun wetim gren fainal na lusa bai
kisim sans gen long pilaim wina bilong
Pascol na Elcom.

Pascol bai bungim Elcom na wina bai
hangamapim su long wetim soka sisen i stat
gen long neks yia. Long divisen bilong ol
meri, Blue Kumuls i go pas long poin lata

PROVINSAL

bilong ol meri. Namba tu em ol susa bilong
Konowan, namba tri em Tarangau na namba
foa em Pascols. Olsem na long dispela
Sarere, bai Blue Kumuls i skelim bun wan-
taim Konowan na wina bai i go sindaun
wetim gren fainal. Lusa bai kisim wanpela
sans moa long traim wina bilong Tarangau
na Pascols.

Long divisen bilong Primia Risev em, Blue
Kumuls i go pas long lata na bai em i
bungim Pascol husat i ron namba tu long
en. Wina i go wetim gren fainal. Na lusa bai
traim wina bilong Telikom na Konowan.

Long divisen bilong ol boi anda 19 em
Blue Kumuls i go pas long dispela divisen na
Pascols i bihainim em. Elcom i kamap
namba tri na Sunam i namba foa.

Long dispela Sarere bai Blue Kumuls i
traim Pascols na wina bilong tupeia bai i go
wetim gren fainal na lusa i go daun kisim
wina bilong Sunam na Elcom.

Presiden bilong Hagen Soka Asosiesen
(HSA), Luke Wa’a i tok olgeta pilai bilong

sisen i kam pinis long las wiken na nau ol bai
lukluk long nokaut na gren fainal bilong pin-
isim olgeta gem long dispela yia.

Luke i tok bai gren fainal i stap inap
Independens wiken em long Septemba 16
na 17 we ol i ken pilaim gren fainal bilong
olgeta divisen long dispela taim.

Long risal bilong ol primia gem long las
wiken em; Suman i stapim Konowan long
winim em. Olsem na tupela i dro 1-1 long ful-
taim.

Telikom i kamapim gutpela gem tru long
las wiken long katim telepon waia bilong
Blue Kumuls wantaim 1-0 skoa. Tasol Blue
Kumuls i win lokim olgeta poin bilong em
antap pinis olsem na em i winim sans long
stap insait long nokaut long dispela wiken.

Elcom i abrus long katim pawa bilong
Pascol bikos Pascol i redi pinis na rausim
em long 3 poins. Olsem na dispela i stapim
strong bilong Elcom long go moa long skoa.
Pascol win 3-0 long fultalm

NEM: Barbie T. Mitaharo
KRISMAS:12

HEVI: 43 kg

LONGPELA: 140 cm

PLES: Hap Kerema na Daru
SPOT: Volibal

tim.

| Barbie i save pilai long skul volibal tim
bilong em long Mosbi Junia Volibal resis
long olgeta wiken. Barbie i wokim gret 6

i save pilaim netbal tu long wiken

volibal long bihain taim.

Maths na English olsem tupela gutpela
kamap wanpela dokta long bihain taim.
bif stew na dring Solo na Lemonade.
lotu long Maranata Baptis Sios long

Tokarara.

SOE IVAHARIA { raitim

KLAB: Hohola Demonstresen Junia Skul

na i stat pilaim volibal long dispela yia. Em
Barbie i tingting long makim PNG long pilai
Long skul Barbie i save laikim long lainim
sabjek bilong em. Na em i gat tingting long
Em i save laikim long kaikai rais wantaim

Barbie em wanpela lotu meri na i save go

Lahi em sempion
bilong “I\/'orobe tonamen

YAKAM KELO i raitim

LAHI em nupela sempion bilong
Morobe soka tonamen bihain long
em i autim Kaiapit 2-1 long penalti
kik long las wiken long Lae. Lahi i bin
pilaim wanpela strongpela gem tru
egens Kaiapit long gren fainal we
tupela tim wantaim i tuhat long skoa

bilong LFA long semi fainal na winim
dispela sans long kik insait long gren
fainal. Kaiapit tu i bin winim
Gaifarwar, wanpela lokel tim bilong
ples Makam yet long semi fainal na i
go pilaim Lahi long gren fainal.

Long dispela gren fainal, tupela tim
wantaim i traim bun i go inap long ful-
taim na no gat skoa i kamap. Long
ekstra taim, i no gat skoa olsem na
tupela i traim penalti kik we Lahi i win
long 2-1 skoa. Harrison Kamake na
Godfrey Daruhi bilong Lahi i kikim
tupela gol ya. LFA i bin kamap namba
tri long tonamen ya bihain long em i
autim tiket bilong Gaifawar wantaim
2-1 skoa long fultaim.

Siaman bilong Gems Kaunsil long
Lahi Soka Asosiesen (LSA) Moses
Demas i tok em i amamas long ol boi
bilong em long Lahi long winim dis-
pela Morobe soka tonamen. Em i
amamas tru long kosa bilong Lahi,
Channel Kakehe long kisim awod

ing pilong senisim de bilong
dispela to bilong ol

tasol i nogat. Lahi i bin autim tiket

taim bai i gat ol bikpela sings-
ing grup na kain kain piai i

-

Long resis bilong ol meri, ol susa bilong
Sunam i no bin kamap long pilai graun iong
las wiken olsem na ol i givim isi 2 poins i go
long ol lain meri bilong Konowan.

Ol meri Blue Kumuls i rausim tru olgeta
waia bilong Telikom long las wik wantaim 3-
0°skoa long fultaim. Na long dispela skoa, ol
i go pas long poin lata bilong kamap maina
primia bilong ol meri Hagen.

Pascol tu i bihain lek bilong ol man bilong
ol na nekim Elcom long wanpela poin tasol.
Olsem na skoa i bin Pascol 2 na Elcom 1
long fultaim. Na dispela win i apim skoa
bilong Pascol i go insait long ol fainal
foapela bilong kik long nokaut long dispela
wiken.

Nau em i taim bilong fainal na olgeta pila-
ia long olgeta divisen bai kamautim olgeta
stail long winim gem bilong ol. Dispela i min
tu olsem Hagen soka graun bai paia lait stret
long ol sapot na manmeri long lukim ol tim
bilong ol i kik.

bilong top kosa bilong tonamen.
Channel i bin putim tim bilong em
wantaim insait long tupela de tasol.
Na bihain ol i go kik long tonamen ya
we emr i kamapim gutpela stori tru
long tim bilong em.

Moses i tok dispela tonamen tu i |
bin kamap gut tru we tim bilong em |
long Lahi bin bungim bikpela salens i
kam long ol tim we i kam long ol dis-
trik olsem Finsafen, Menyamya,
Wau, Morobe na arapela tu. Dispela
tonamen tu em namba wan taim
bilong em na i kirapim bel na interes
bilong ol pilaia long ol distrik eria long |
pilai soka. Dispela em namba wan
taim Morobe Spot Federesen i statim
tonamen ya we i pulim ol tim i kam
long ausait long ol ples na distrik eria
long pilai long Lae. Dispela nupela |
tonamen i kisim ples bilong olpela |
Morobe Kantri Soka tonamen we i bin |
pundaun long 1993.

Ol tim husat i bin kamap long tona- |
men ya em; LFA, Lahi, Gaifarwar,
Kaiapit, Wau, Morobe, Finsafen,
Menyamya, Sialum, Kopai na Keas. |
gat tingting olsem bai dispela Morobe
Spot Federesen tonamen bai kamap
neks yia long Finsafen long Ista
wiken long mun Epril. Tasol tonamen
ya i bai i kamap gut sapos nesenel
kalenda bilong PNGFA i no gat wan-
pela bikpela tonamen long dispela
taim. Bikos i gat foapela asosiesen
olsem LFA, Lahi, Kaiapit na Wau i
afiliet long nesenel bodi pinis na i
mas stap long nesenel tonamen

pinis

na haus pasindia long Madang

Lukaut long em ...« emkas

nogut bilong Momase long Mosbi primia
resis. Stail bilong ol boi Momase na Bisini
i save nois long olgeta wiken. Poto:
Michael sogoromo.

Nesenel wimens tonamen long Oktoba

meri. Presiden bilong PNGFA, kamap long en long Mabarosa PNGFA kibung long las wi-
PNGFA KAP SOKA Peter Mommers i tok ol i Festival long Independens Fraide i skelim: dispela olse
kamap wantaim tingting long  wiken pmpmd hevi oisem na
PAPUA  Niugini  Futbal  skruim de bilong tonamen vya i Narapela hevi tu MSA | Kkamapim tingting long muvir
~ - - ’ C - C nNevl W MOA T 5 I AEA Kam fAmarm )i o
Asosiesen (PN(}FA) I skruim go moa blkOS |Ong sampela painimaut em bai | g{i‘. hevi PNGF/ A Kap tonamen oilong
de bilong pilaim nesenel hevi inap kamap long dispela long hap bilong of meri 1 slip na '{”t 1/go moa long mu
wimens soka sempionsip i1 go  taim. g0 kik. Bikos bai i gat planti Oktob: Dispela en
‘ 2 - 2 0O < ) < viken "nA N 1
moa long 20 na 22 Oktoba Mommers i tok long ripotol i grup i go long Madang long f\k." .
long Madang kisim long presiden bilong dispela wiken bilong ~ ‘k
as : : nde ne de na al 1 Bukin 'NGFA 1 holim tingting ve
Long las wik kibung bilong  \rcn pater Angasa i tok bai i 'ndependens de na ol | bukim NG ‘ gting y
PNGFAna ol eksekyutiv bilong ¥ pinis planti hotel na sku long 'ong holim dispela tonamer
. ~ no gat wanpela pilai graun i g S '
em wantaim presiden bilong 1‘| TP | slip. Dispela taim tu em bai bilong ol meri long Madany
Madang Soka Asosiesen redi 0”9 mun Septemba long bikpela kibung bilong Saut no long arapela hap
(MSA) Peter Angasa, ol i ol meri i kik soka long en Pasifik Forum kamap na Dispelatu em wanpela !
kamap wantaim dispela tingt- Bikos tupela pilai graun wan planti visita i bukim tu ol hotel Madang | sanap long en long

holim yet tonamen ya
Madang.long dispela yia

long

Momase na Difens bai pait long posisen

bikpela pait tru long dispela wiken
insait long primia resis bilong
Mosbi soka resis.

Dispela bai wanpela bikpela
gem tru bilong tupela long traim
pusim skoa bilong tupela i go.
antap liklik long poin lata bilong
Mosbi soka resis. Nau planti tim i
stap klostu klostu long ol poin lata
na olgeta gem long olgeta wiken
em bikpela samting long ol long
winim na apim skoa bilong ol.

Olsem na salens namel long
Difens na Momase bai i no inap isi.
Tupela tim wantaim bai kamapim
ol stail bilong tupela long traim

brukim banis bilong narapela na
skoa.

Difens bai wokim nois yet olsem
em i save mekim oltaim na ol bai i
no inap givim isi gem long
Momase long dispela wiken.
Bikos Difens i bin bungim planti
hatpela salens long las tripela wik i
kam na em bai tingting long autim
tiket bilong husat tim em i bungim
long ol wiken i kam.

Momase i bin kisim wanp=la
bikpela lus pinis long PTC na em i
gat bikpela tingting nau long traim
bringim bek gutpela nem bilong
em na holim yet sapot na rispek
bilong ol sapota bilong em. Olsem
na Difens tu i mas was gut long
dispela wiken bikos Momase i no
inap long pilai pilai.

Momase tu i stap klostu tasol
wantaim Guria long poin lata na
em bai pait strong long holim yet
posisen bilong em insait long poin
lata bilong PMSA.

Arapela gutpela gem bilong dis-
pela wiken bai i kam long Kurti
Andra na PTC we PTC i mas
lukaut long ol boi Kurti bikos long
kain strongpela ron na trik bilong ol
long fil.

Kurti Andra i bin dro 1-1 wantaim
Guria long las wiken na PTC i
kisim taim long Yunivesiti 2-1 long
fultaim. Dispela dro bilong Kurti
Andra i pusim bel bilong ol long
winim gem long dispela wiken.
Bikos ol i bin kamap long mak
bilong win na ol i lusim sans.
Olsem na ol bai traim long wokim
tru long PTC long dispela wiken.

PTC i gat ol gutpela stail bilong
em long pilai, tasol sapos em i no
was gut long beklain, em i ken
kisim bel pen long lusim gem.

Blue Kumuls bai gat gutpela
sans long winim Golo long dispela
wiken sapos em i holim yet stail
bilong em. Tasol Golo i no inap
long givim isi gem long Kumuls
bikos Golo long las wiken i holim
gut tru Sobou long 2-2 skoa long
fultaim.

Golo bai traim long mekim
wankain stori gen long dispela
wiken egensim Blue Kumuls sapos
Kumuls i no was gut long beklain
bilong ol. Bikos ol manki Sentrel i
gat kain pawa bilong kik, ol i ken
brukim umben bilong Kumuls wan-
taim ol pawa kik bilong ol.

Narapela gem bilong GFC na
Guria bai i gutpela gem tasol Guria
i mas was gut bikos ol boi bilong
GFC i stat long kirapim paia pinis
long dispela yia i kam. Na ol bai i .
no inap givim isi gem long Guria.
Guria i ken winim dispela gem
sapos em i strongim gut midfilda
bilong em na ol straika i ken pait
strong liklik long brukim difens na
skoa.

Sobou na Rapatona bai skelim
pawa Dbilong narapela tasol

“Rapatona bai i gat olgeta sans

long winim gen dispela gem. Tasol
Rapatona i mas lukaut long ol
winga bilong Sobou bikos ol gol
bilong Sobou i save kamap taim
winga i kirapim das na tekov wan-
taim bal.

Yunivesiti givim skul long PTC

YUNIVESITI i holim yet biknem
bilong em long Mosbi soka resis
las wiken taim em i givim skul
long ol boi PTC wantaim 2-1
skoa long fultaim.

PTC i bin putim kamap wan-
pela strongpela gem tru long
nekim Yunivesiti. Strong bilong
Yunivesiti i bin go daun liklik long
las tupela wik bikos em i lusim
foapela pilaia bilong em i go long
SP Gems long Tahiti. Ol foapela
man ya em Emmanuel Tatao,
Joe Aisa, Roy Karang na Hanz
Gewabing. PTC i bin traim long
yusim dispela sans long nekim
Yunivesiti olsem na em i opim
namba wan gol taim straika,
Wesley Waiwai i ronim bal i go
insait -long tupela difens bilong
Yuni na skoa insait long golmak.

Dispela gol bilong PTC i
kirapim stru bel bilong PTC long
strongim difens bilong ol na
laitim moa paia long Yunivesiti.
Tasol Yunivesiti i gat sampela
‘eksperiens pilaia olsem
Desmond Waku, Steven Mune,
Manangi Simons na yangpela
Onne Geno. Golmak tu em lapun
han bilong Francis Kupe i stap.

PTC i kirapim bikpela salens
tru long dispela taim na ol boi
olsem Raymond Nasa na Lussel
Pui long midfil i putim kamap
bikpela salens tru long stapim ol
ron bilong Yuni.

Long fowet em Nicholas Pui,

gem long fultaim. Difens i bin

Nagai askim Lahi

-Pala na Wesley Waiwai husat i

wok long kamapim bikpela birua
long mak bilong Yunivesiti.
Nicholas i statim ol pawa ron
bilong em long traim brukim
difens bilong Yuni. Olsem na
long dispela taim, ol boi bilong
Yuni olgeta i go bek na strongim
banis.

Taim dispela senis i kamap,
Demond Waku, Steven Mune na
Onne Geno tasol i ron long fowet
long bekim bek gol bilong PTC.
Olsem na dispela sans i kamap
stret taim Desmond i givim wan-
pela gutpela bal long yangpela

Onne Geno na em pinisim stret

long golmak bilong PTC.

Tupela i dro 1-1 long hap taim.

Long namba tu hap bilong
gem, tupela midfilda, Desmond
Waku na Raymond Nasa i stat
long holim bal na kamapim ol
stail bilong tupela long setim ol
straika long go skoa.

Dispela taim Desmond i salim
wanpela gutpela bal i go long
winga, Manangi na em pulim ol
beklain bilong PTC i aut. Bihain
em salim i go long fran bilong
golmak na olpela PNG straika,
Steven Mune i kalap na putim
bal ya long golmak bilong PTC
wantaim het bilong em.

Dispela i pinisim gem bilong
tupeia tim ya we Yunivesiti nekim
PTC 2-1 long fultaim.

Long arapela gem bilong ol
primia, Difens i autim Moukasi
long wanpela skoa taim na winim

kamapim planti gutpela sans
bilong skoa tasol ol boi Moukasi i
sanap strong long difens na
stapim ol gol ya long kamap.
Olsem na Difens i kisim sans
long wanpela gol tasol. Golo i
holim Sobou long 2-2 skoa long
fultaim. Sobou i bin winim planti
gutpela bal tru long dispela taim
na inap long winim gem egens
Golo. Tasol em yet i no bin
strongim banis bilong em long
stapim ol gol bilong Golo. olsem
na tupela i dro.

Kurti Andra i tu i holim Guria 1-
1-long fultaim. Kurti Andra i bin
gat planti gutpela sans long skoa
insait long golmak bilong Guria
long namba wan hap bilong
gem.

Kurti Andra i bin winim planti
gutpela bal na i wok long kisim
sans long kik insait long golmak
bilong Guria. Tasol kipa bilong
Guria, Ronald Simon i wok long
sevim ol dispela gol.

Guria na Kurti Andra i bin dro
1-1 bihain long tupela wantaim i
kisim sans long penalti kik.
Dispela penalti i bin kamap taim
ol fulbek bilong Kurti Andra i pun-
daunim straika bilong Guria long
fran bilong golmak. Olsem na
Adam Lema i kikim i go insait.

Tasol i no longtaim, fulbek
bilong Guria, Jacob i han bai gen
long fran bileng golmak na Kurti
Andra bekim bek gol ya na
tupela i dro 1-1.

long makim wokman

pap 9 a
Asosiesen (LSA), Richard Nagai i
askim ol eksekyutiv bilong Lahi long
hariap makim nupela presiden na
asisten tresera bilong asosiesen.
Bikos nau yet LSA i no gat ful
eksekyutiv.

Richard Nagai husat wanpela
bilong ol lain i bin statim Lahi Soka
Asosiesen long las yia i tok nau yet
em i lukim olsem wok bilong ranim
asosiesen i wok long go orait. Tasol
heviem i gat spes long wok bilong ol
eksekyutiv long rainim edministresen
bilong asosiesen.

Nagai husat nau em vais presiden
bilong nesenel soka bodi (PNGFA) i
tok olgeta samting bai wok gut sapos
ol i sanap long tingting bilong mama
lo (konstitusen) na kamapim ol senis
ya. '

| tru olgeta lain klap memba i bin
bihainim mama lo na holim vot i no
gat bilip long olpela presiden, Dokta
Kuam Malai, ol i mas sanap yet long
mama lo na makim nupela presiden
na asisten tresera. Bikos tupela spes
ya i stap nating, Nagai tok.

Nagai askim ol eksekyutiv bilong
Lahi long singautim olgeta klap long
kam bek na holim bung bilong stretim
ol toktok na dispela samting nau i
stap long wok bilong ol eksekyutiv.
Nagai i tok em i ting dispela ripot we
i bin kamap long las wik i gutpela long
pusim bel bilong.ol eksekyutiv long
bung na mekim samting i go hariap.

Em i tok dispela kain tok beksait tu
i no gutpela long go long pablik tasol
em i gutpela tu long pusim ol
eksekyutiv long mekim wok.

Nagai i mekim ol dispela toktok
long bekim ol tok beksait we i bin
kamap long niuspepa long las wik
olsem Lahi i no gat eksekutiv na wan-
pela man tasol i wok long ranim
asosiesen.

Tasol Nagai i tok em i lukim olsem
asosiesen i wok long ron gut tasol em
i sot tasol long tupela man long
pulapim olgeta posisen bilong ol
eksekyutiv long LSA.

Seketeri bilong Lahi, Moses
Demas tu i bin tokaut las wik olsem
asosiesen i no bungim wanpela hevi.
Ol i sot tasol long tupela man na ol
bai makim ol long kisim ples liklik
taim. Ol i bin mekim olgeta samting
bihainim mama lo bilong asosiesen.

TABUBIL em i wanpela taun i stap
insait long Westen provins bilong
Papua Niugini. Dispela taun i
kamap bikos Ok Tedi kampani i
wok long digim kopa na gol insait
long graun.

Planti ol manmeri bilong olgeta
hap bilong kantri i kam stap wok. |
no wok tasol nogat. Kampani i
tingim tu taim malolo bilong wok-
man olsem na kampani i kampaim
planti samting we ol wokman inap
amamasim ol yet long en.

Wanpela long ol dispela samt-
ing em soka. Kampani i wokim
nupela pilai graun bilong soka na i
gat planti ol wokman na ol asples
tu i laik pilai soka long Tabubil.

| gat 17 soka tim olgeta insait
long A gret na B gret wantaim.
Bikos i gat bikpela laik bilong ol
man long pilai soka. Asosiesen i
luksave i luksave olsem bai i gut-
pela long kamapim wanpela referi
asosiesen tu.

Wok bilong referi asosiesen em
i bilong lukautim ol gem, wok

Tabubil soka kirapim referi asosiesen

klostu wantaim ol kosa na olgeta
pilaia long klia long ol nupela rul
bilong pilai soka na tu long skulim
sampela man long traim kisim wok
referi.

Long stat bilong sisen, Ernest
Bengban na Gabriel Pise tupela
man we i holi nesenel o level wan
tiket bilong referi i bung wantaim
long traim helpim ol eksekyutiv
bilong soka long kirapim referi
asosiesen. Tupela i sekap wan-
taim Sauten Rijen Referi
Kodineta, Mark Kelep long Mosbi
long traim helpim tupela long
kirapim wok referi long Tabubil.

Mista Kelep i wok klostu wan-
taim Nesenel Presiden bilong ol
referi, Samar Asugum na Nesenel
Dairekta bilong ol referi, Paul
Pondo long traim helpim Tabubil.

Olgeta dispela wok i karim
kaikai nau. Tabubil Soka Referi
Asosiesen i gat 13 memba.
Asosiesen bilong ol i rejista wan-
taim Papua Niugini Soka Referi
Asosiesen pinis na olgeta 13 referi

WANTAIM

tu i baim pinis -3jistresen fi bilong
ol i go long mama bodi bilong
lukautim ol referi insait long kantri.

Olgeta Tabubil referi i gat yuni-
fom na olgeta referi i gat lokel
asosiesen mak ol i samapim long
poket long soim olsem ol i memba
bilong bikpela referi bodi.

Olgeta tripela bikman bilong
Nesenel Soka Referi Asosiesen i
helpim tu Ernest Bengban na
Gabriel Pise long go long Mosbi
long mun Julai na stap insait long
nesenel soka sempionsip.

Insait tu long dispela sempi-
onsip, nesenel dairekta bilong ol
referi, Paul Pondo i skelim tu ol
referi husat inap kisim ol level wan

tiket. Dispela em i tiket bilong tok
oke long referi insait long |
nesenel gem. Em i makim Gabriel
Pise wantaim sampela arapela
referi | ong kisim dispela tiket.

Antap tu long dispela, ol bikman
bilong referi i tokaut tu olsem
Ernest Bengban na Gabriel Pise i
ken ranim kos o givim skul i go
long ol lain referi i no klia gut
tumas long wok referi yet.

Dispela em i bikpela luksave
bikos dispela sait bilong Sauten
Rijen nau i gat saveman long
givim skul long lo bilong soka i go
long ol nupela referi na i stenbai tu
long helpim ol pilaia na ol tim i laik
kisim helpim long ol lo bilong kik.

Ok Tedi Maining kampani i givim
bikpela han tu long Emest na
Gabriel long baim tiket bilong
tupela i go daun long Mosbi long
bikpela tonamen long mun Julai.

Antap long dispela, Dipatmen i
lukautim ol spot i givim han long
helpim ol referi i baim yunifom na
baim rejistresen fi. Dipatmen i

baim hap na soka asosiesen
bilong Tabubil i baim hap.

Man i go pas long dipatmen i
helpim ol referi, Mista Andrew
Wanya i amamas tru long referi
asosiesen i kirap insait long
Tabubil. Em i tok teknikel sait bai
orait nau. Nau em i singaut strong
long olgeta spots asosiesen long
wok strong na painim ol wei bilong
kisim mani i kam insait long
asosiesen olsem bai ol i ken ranim
gut ol wok.

Referi Asosiesen bilong Tabubil
i laikim olsem Nesenel bodi i mas
kamapim gutpela pasin bilong
salim toksave klostu klostu long
olgeta liklik referi asosiesen. Long
dispela pasin, ol referi long olgeta
hap kona bilong kantri i ken kisim
toksave long ol nupela samting i
kamap long wol na putim i go insat
long lokel soka asosiesen long
eria bilong ol.

PNG boksen tim painim sponsa

BOKSEN RIPOT

OL boksen paitman bilong
Papua Niugini i bin kamapim gut-
pela stori tru long bikpela pait
bilong ol long namba 10 Saut
Pasifik Gems long Tahiti. Ol i bin
win na kamap namba wan long
ol arapela Pasifik kantri long dis-
pela spot bilong boksen. Bikpela
luksave tru i kamap taim 5-pela
boksa bilong PNG i rausim 5-
pela gol medel long las wik
Fraide long pinisim gem.

Bipo long 1970 i kam, dispela
spot bilong boksen i bin karim
nem bilong Papua Niugini raun
long planti bikpela kantri long
wol.

Ol paitman olsem, Martin
Benny, John Aba, Nom Solta,
Tumat Sogolik na Edmonton
husat i bin winim silva medel
long 1987 SP Gems. Ol dispela
boksa i bin apim tru nem bilong

Papua Niugini long boksen long
dispela taim i kam inap klostu
long 1980 we nem bilong Papua
Niugini i pundaun gen long bok-
sen.

Wanpela bikpela hevi long dis-
pela pundaun long stended o
mak bilong boksen em bikos i
nogat inap sapot o sponsa bilong
holim dispela nem bilong PNG
long boksen i stap olsem.

Mani i bin kamap wanpela
bikpela hevi long dispela taim
long lukautim dispela spot bilong
boksen. Olsem na boksen i pun-
daun inap klostu long 1990 taim
tupela eksekyutiv nau, Bernard
Fong na Peter Percalli i tromoi
moni bilong tupela yet long poket
i go insait long spot ya.

Bernard na Peter i bin yusim
moni bilong tupela long salim ol
boksen tim i go i kam long ovasis
pait na tu long ol kain. trening.
Long dispela sapot bilong tupela
i kam, PNG i bin kamap namba

wan long boksen long SP Gems
wantaim 5-pela gol medel olgeta
long las wik.

Presiden bilong PNG Amtasa
Boksen Asosiesen, Bernard
Fong i mekim askim i go nau
long ol arapela kampani na bis-
nis long givim sapot bilong ol
long sponsarim boksen long i go
moa long bihain. Bikos bai i gat
ol bikpela pait olsem Komonwel
Gems long Malasia long mun
Jenuari. Bihain bai Osenia
Sempionsip long Sidni, Australia
we ol boksa bai wokim nem long
pait long Atlanta Olimpiks.

Bernard i tok dispela em wan-
pela bikpela samting we ol pait-
man bilong PNG i mas kisim

: moa trening na redi gut long go

pait. Na sampela bikpela sponsa
i ma$ kamap redi nau bikos dis-
pela em bikpela samting nau

bilong bringim ol PNG paitman i.

go pait long tupela bikpela pait
ya.

Lukaut long em

NEM: Lisa Marrie Kanaba
KRISMAS: 14/ DOB 26
Oktoba, 1981

PLES: Is Sepik provins
MAMA KARIM: Long
Popondeta

KLAB: Collinewood netbal tim.
STAT PILAI: 1994

Lukaut Zong ol ...

PSTC long Mosbi basketbal resis. (L-R) Torea Igo, Kaini Elavo,
Kosa Fred Elavo, Madlyn Orovea, Nancy Tiga, Mary Panda,
Maggie Veira, Julie Paraia, Kerrie Rex na Cathy Elavo. PSTC
win 39-25 egens Zuriel. Poto: Joe Ivaharia.

* A gret basketbal tim bilong

LONGPELA: 156 cm

HEVI: 47 kg

POSISEN: Gol Difenda
FEVERET PIKSA: Dreggasi
Junior High

FEVERET LOKEL MUSIK:
P2UIV

FEVERET SONG: Child cry
FEVERET PNG PILAIA: Lisa
Leka

TOP PILAIA: Lotty Nagi
STRONGPELA TIM: Royals
TOP KOSA: Hilda Gaia

TOP REFERI: Phylis Deboa na
Venessa Taugau

SKWAT PILAIA: Nogat yet.
Tasol em i lukluk fowet long pilai
egensim ol arapela provins long
Anda 17 netbal sempionsip long
Mosbi long Independens wiken.
Em long Septemba 16.

LONG BIHAIN TAIM: Em i laik
kamap gutpela netbal pilaia na
makim PNG long wanpela taim.
Lisa i ting netbal em wanpela
pilai bilong yusim het na pilaim
klinpela gem. Na dispela inap
mekim yu kamap gutpela pilaia.

Evara askim PNG long makim top kosa

NAMBA tu lida bilong
Oposiesen, Roy Evara i askim ol
spot edministreta na sponsa
long kisim ol gutpela trena na
instrakta bilong Papua Niugini.

Mista Evara i mekim dispela
toktok bihain long em i mekim
bikpela tok amamas i go long
olgeta manmeri husat i bin go
pilai long namba 10 Saut Pasifik
Gems long Tahiti.

Em i tok sapos mipela i laik
kamap lida bilong arapela Pasifik

kantri na go pas long ol kain. sen, etletik na arapela moa,

samting olsem spot, mipela i
mas makim na kisim ol top kosa
na trena insait long kantri.

Mista Evara i putim tok piksa
long ragbi lig gem olsem em i
wanpela bikpela pilai na sapos
mipela i laikim gutpela na top
kosa o trena, bai mipela i mas
kisim long Australia.

Olsem na em i tok sapos
mipela gutpela stori bilong ol
kain pilai olsem basketbal, bok-

mipela i mas kisim ol trena na
kosa long Amerika.

Em i mekim bikpela tok ama-
mas i go long olgeta manmeri
husat i bin kamapim gutpela nem
bilong Papua Niugini long dis-
pela taim. Sampela i winim
medel na arapela i nogat, olgeta
putim sapot na tingting wantaim
long winim pilai na holim nem
bilong PNG long ovasis, Mista
Evara i tok.

Ol meri Mosbi redi
long statim sofbal resis

MOSBI SOFBAL RIPOT

YAKAM KELO i raitim

SOFBAL resis bilong ol
meri long Mosbi i .redi
nau long statim gen
1995 na 1996 "sofbal
sisen bilong ol. Olgeta
divisen i redi nau na A
gret divisen i redi long
lukim olsem 10-pela tim
bilong ol meri tasol bai
pilai.

Planti tim bilong ol
meri i baim pinis ol afil-
iesen na rejistresen fi
bilong ol pinis long sta-
tim tasol sofbal sisen
bilong ol.

Tasol sempion tim
bilong ol meri long las
yia, Mazda Carps i no
bin baim yet afiliesen
na ol arapela liklik fi
bilong em i go yet long
Mosbi Wimens Sofbal
Asosiesen (PMWSA).
Narapela tupela klap
bilong ol meri tu em
Elcom na Yunivesiti
husat i no baim yet ol fi
bilong ol i go long
asosiesen.

Tasol ripot i kam long
asosiesen i tok ol bai
baim ekstra K100 antap
long afiliesen fi bilong ol
sapos ol i redim mani
long stretim ol fi bilong
ol.

Tripela tim ya |
abrusim pinis de bilong

rejistresen i pas olsem
na ol bai kisim dispela
mekimsave. Tasol
sapos nogat, bai
asosiesen i lus tingting
long ol long dispela
sisen.

Long statim sofbal
resis bilong ol meri nau,
sampela tim i kisim pro-
mosen long go antap
long bikpela divisen
long dispela yia. Ol tim
olsem PNGBC na
Admiralty Snails i lusim
B gret nau na i go long
A risev na Norths 2
wantaim Admiralty 2 bai
lusim C gret na i go
long B gret. Long A gret,
bai ol meri bilong
Norths i lusim Arisev na
i go antap nau bihain
long ol i bin primia
bilong risev gret tupela
taim nau.

Dispela sofbal sisen
bilong ol meri Mosbi bai
lukim nupela tim bilong
ol meri long dispela yia.
Tim ya em Bullets na
em bai pilai long B gret.

Long dispela vyia,
PMWSA i tingting long
pulim gut moni bilong
stretim ol eria bilong
sofbal graun.

PMWSA bai tingting
long pulim K50 long

klap afiliesen, K12 long
pilaia rejistresen, K50
long yusim daimon long
trening geit fi bilong ol
bikpela na liklik man-
meri long go lukim pilai.

Ol bai kisim K3 long
husat manmeri i salim
ol kaikai na samting
insait long pilai graun:

PMWSA bai kisim K2
long ol pilaia husat i
kalap i go pilai long
narapela klap, K10 long
pilaia husat i kam long
narapela provins na i
kam pilai long Mosbi,
K50 long apil bilong
husat klap. Klap bai
kisim bek K25 sapos
em winim kot.

Dispela em sampela
rot PMWSA i lukluk long
en long traim pulim gut
moni bilong stretim ol
ples bilong pilai na ol
samting long pilai
graun.

Long dispela sisen tu,
PMWSA i makim ol
nupela opisal bilong
ranim eksekyutiv bilong
asosiesen.

Ol opisal em, Mary
Pinoon i stap yet olsem
presiden, Veronica
Bagasel olsem seke-
teri, Mary Kukuian
olsem tresera, Sylvia
Robert holim yet ples
bilong em olsem vais
presiden na Evodia
Boslogo i kamap olsem
pablisiti opisa.



Watut pipel soim
mteres long spot

ARI GUH DANDEE i i raltlm

OL pipel bilong Watut Senses Divisen long Wau, |

Morobe provins i soim bikpela interes tru long pilai
spot long hap bilong ol. Ol i soim dispela bikpela

interes tru taim ol manmeri i pinisim wanpela wan |

wik basketbal tonamen long las wiken.

Watut em wanpela hap liklik sab distrik we i stap |

longwe tru long bikpela siti bilong Lae na tu i longwe
yet long Wau taun. Olsem na i no gat man i save
wanem Kkain spot em ol pipel bilong Watut i save
pilai.

Tasol Spot Kodineta bilong Wau, Guti Kawa i bin
go sindaun wantaim ol manmeri bilong Watut long

las wiken na i lukim stret olsem ol manmeri i kilim |

skin tru long pilaim basketbal tonamen.

Dispela tonamen i bin.ron gut tru long las wik yet i |
kam inap long wiken we pilai i pinis wantaim gren'|

fainal.

Wau Spot Kodineta, Guti Kawa i tok em i lukim |

olsem ol manmeri bilong Watut i laik tru long pilai ol
kain kain spot insasit long eria bilong ol. Bikos dis-
pela wan wik tonamen i bin nogat wanpela trabel na
hevi i kamap.

Guti Kawa i askim ol spotmasta na arapela pablik

sevans woka long hap long bung gut wantaim na |

traim kirapim ol spot long hap bilong Watut. Ol i mas
traim long holim ol kain tonamen olsem bai i ken
kirapim interes bilong ol manmeri long bung gut na
pilai spot long ples.Em i tok spot em i wanpela gut-
pela samting olsem na ol arapela i no ken yusim
spot olsem ples bilong soim bun long pait. Bikos dis-

pela i ken kilim indai interes bilong spot long pulim of |

manmeri i go insait na pilai. Basketbal spot tonamen
ya i bin kamap long ples Keto we 32 tim olgeta
bilong manmeri wantaim i bin kamap. Bihain long

dispela tonamen i pinis wantaim gren fainal, BBO |

basketbal tim i bin kamap namba wan long gren
fainal na winim K200 long namba wan prais, QBC
klap i kisim K100 olsem namba tu prais, Daimond
Cliff i kisim K60 long namba tri prais na Matasek klap
i kisim K40 long kamap namba foa.

Long resis bilong ol meri em; Nami i kisim K100
olsem namba wan prais, QBC kisim K80 olsem
namba tu prais, Kula kisim K60 olsem namba tri
prais na Daimond Cliff meri i kisim namba foa prais
wantaim K40.

Ol pipel bilong Watut i mekim singaut i go nau long
Spot Opis long Lae na Wau long luksave long
interes ol i gat tu long pilai spot na givim ol sapot.

Watut em wanpela sab distrik we i save nogat
nem long kamap long ol bikpela taun o stesin long
kain pilai olsem spot tonamen long bipo. Na nau ol i
wok long isi isi long bung gut na kirapim spot
asosiesen bilong ol nau.

Long basketbal resis bilong Wau long las wiken,
biknem Bucks basketbal tim i kisim skul long han
bilong ol boi Wata wantaim 53-50 skoa long fultaim.

QO (lephan) Menesa bilong Rothmans, Brian Burke i werim rana ap medel long nek bilong Ben Lakur bilong
Difens ragli lig klap. (Raithan) NCD Gavana, Bill Skate i werim medel long nek bilong Tarangau pilaia,
Darius Raki long las wik gren fainal long Mosbi. Tarangau winim Difens 21-8.

Vanimo bai paia long Tekwie Sil

MOA long 10-pela soka
tim long Sandaun na ara-
pela provins i soim
bikpela laik long kik insait
long soka resis bilong
Tekwie Sil long ‘mun
Septemba.

Dispela soka resis i
wanpela nupela soka
tonamen rijenal memba
bilong Sandaun na
gavana bilong provins,
John Tekwie i kamapim.

Mista Tekwie i tok as
tingting em i kamapim
dispela tonamen em
bilong bringim bek level
bilong pilai soka insait
long provins i go wankain
olsem ol narapela senta.
Nau yet level na stended
bilong soka long
Sandaun i wok long go
daun bikos planti yang-
pela i lusim soka na i go
pilaim ol narapela spot.
Namba tu as tingting

STAN RANGA i raitim

bllong kamapum dispela
tonamen em bilong ama-

masim 20 yia
Independens Eneveseri
bilong kantri.

Namba tri as tingting
em bilong pulim ol ara-
pela senta i kam na givim
gem long Sandaun long
helpim na kirapim stail
bilong Sandaun long
bihain taim.

| gat tonamen komiti ol
i bin makim na nau yet ol
i wok long holim ol kibung
long redim ol wok rere
bilong kamapim dispela
soka tonamen.

Long namba wan
kibung bilong ol komiti ya,
ol i makim gen olpela sia-
man bilong Momase rije-
nal soka tonamen,
Gerald Gubon long kisim
dispela wok. Seketeri i go

Iong LeWIS Wenke na
Francis Poma i holim wok
olsem tonamen kodineta.
| gat narapela foapela
komiti i wok wantaim long
lukim olsem wok rere na
tonamen i mas kamap.
Siaman, Gubon i tok
komiti bilong em i bin
holim tripela sindaun pinis
long toktok na makim
wanwan komiti bilong
mekim wok lukautim ol
eria olsem ples bilong
slip, wokim aut dro bilong
pilai na gems komiti
bilong lukautim pilai taim
gem i stat.

Siaman Gubon i tok
komiti bilong em i salim
pinis moni plen o baset i
go pinis long Sandaun
gavman na em i lukluk
long mak namel long
K10,000 na K15,000

bilong ranim tonamen.

Bikos em i namba wan
kain tonamen bilong
kirapim level bilong soka
insait long provins,
gavana Tekwie i tok.

Tonamen ya bai stap
olsem wanpela tonamen
we bai i kamap olgeta yia
long Sandaun provins.
Na bai ol tim i kam long
narapela provins na tu
long Jayapura long pilai.

“l gat planti tim i soim
bikpela laik long kam
insait long resis. Mipela ol
komiti long namba tri
kibung i kamap long
Mande i tingting long
katim namba bilong ol tim
i go daun.

Mipela i kamapim sam-
pela kain rul na lo bilong
dispela tonamen®, sia-
man Gubon i tok.

Siaman i tok - komiti
bilong em i givim namba

wan luksave i go long ol
timi rejista long Provinsal
Spot Kaunsil na tu
bikpela samting ol dispela
klap o tim i mas pilai insait
long wanpela asosiesen.
Nau yet 16 tim insaitiong
Sandaun na ausait i
tokau tpinis log stap insait
long dispela soka tona-
men long Vanimo we bai i
kamap long Independens
wiken long Vanimo taun.

Ol tim i givim nem pinis
em, Zikanda bilong Nuku,
Aitape tm 1 na 2,
Nemose Grin Riva,
Vanimo Kantri 1 na 2,
Vanimo skwat, Leitre Is
Kos Vanimo, Tabubil 1 na
2, Jayapura, Oksapmin,
Telefomin, Posinu bilong
Wewak na Bewani 1 na
2. Olgeta dispela tim bai

on, of Bittern Pldw, _(.ordons, at Allotment 2, bulmn 209, Hohola.

Taim bilong amamas...

na holim Winfield Lig tropi. Ol pilaia em kepten Tara Korae na stail hapbek Mikes

. Tripela pilaia bilon

4

g Mosbi Tarangau i amamas

..Gillmeister bai
go pas long ol...

RODNEY KAMUS i raitim
KEPTEN bilong Kwinslen State
Of Origin tim Trevor Gillmiester
bai karim wanpela strongpela tim
bilong ol lain Kwinslen i kam
antap long PNG long pilai wan-
taim ol Mosbi selekt sait na tum
wanpela pilai wantaim Mosbi
Vipers long neks wiken.

Insait long dispela tim,
Gillmeister bai kamap wantaim
tripela moa State Of Origin pilai
long traim ol mangi Mosbi. Ol
dispela pilaia em Terry Cook na
Craig Tevan bilong Crushers
wantaim stail fulbek bilong Gold
Coast Danny Peacock. Dispela
ol lain bai stap insait wantaim 18
-pela narapela pilai em Trevor
Gillmeister bai go pas long ol na
kam pilai wantaim ol Mosbi sait
long neks wiken.

Ol lain ya bai pilaim tupela pilai

~ wantaim Mosbi na Sentrel lig

selekt sait na wanpela wantaim
inta siti tim Mosbi Vipers husat i
redi tasol long joinim Kwinslens
Stet Wide resis long neks yia.

redi long
osbi

Ol Kwinslen bai pilaim ol
Sentrel/Mosbi selekt sait long
Fonde 14 Septemba na bihian
long Sande 17 Septemba bai ol i
pilai wantaim Mosbi Vipers tim.

‘Dispela pilai em ol lain long
Sentrel Lig na Mosbi Lig i oge-
naisim long go insait wantaim 2o
yia selebresen bilong Papua
Niugini indipendens na Hiri Moale
Festival.

Sentrel Lig presiden na Mosbi
Lig siaman Tau Peruka na Paul
Aisa i tok olsem dispela em ol i
ogenaisim long kontribiusen
bilong lig i go long indipendens.
na ol i tok tu olsem dispela em i
wanpela gutpela wei bilong pin-
isim 1995 lig sisen insait long
Mosbi yet.

Siaman bilong Kwinslen ragbi
Lig John MacDonald i tok olsem
ol i makim wanpela strongpela
sait long kipim dispela rekot
bilong State i stap gut wantaim ol
intanesenel sait.

“Long lukim olsem State bilong
mipela i kisim gutpela nem,
mipela i makim wanpela strong-
pela sait tru na dispela sait i gat
sampela ol State of Origin pilaia
tu i stap insait,” MacDonald i tok.

“Mipela i amamas tu long kam
pilai na amamasim 20 yia
indipendens bilong PNG,” em i
tok.

ombers gat bikpela sans
long Inta siti grenfainel

LAE LIG RIPOT

SAPE METTA i raitim

LAE siti i gen amamas long ragbi lig
tim bilong ol Bombers bihain long ol i
autim Mosbi Vipers na redi tasol long
bungim ol Mt Hagen Eagles long dis-
pela wiken long Lae.

Maski planti yia i kam antap ol i bin
traim hat tru long go insait long ol
fainels, las wiken ol i bin sindaun long
namba 4 ples na bihain win bilong ol
egensim ol Mosbi Vipers, ol i sindaun
nau long namba tri ples na autim
Mosbi Vipers long resis bilong inta siti
kap. ~

Long las wik Sande long asgraun
bilong ol yet, ol Bombers i putim olge-
ta gutpela pilaia bilong ol i go insait na
pilai gut tru na rausim Mosbi Vipers
husat i holim dispela kap wantaim 13-
8 na long dispela wiken tu, ol i luk
olsem bai winim dispela pilai egensim
Eagles long wanem ol bai pilai dispela
semi fainel long asgraun bilong ol yet.

Wina bilong dispela pilai bai bungim
Mendi Muruks long grenfainel em ol
bai pilaim long Lyolld Robson pilai
graun long Mosbi long neks wik
Sande.

Bipo long grenfainel pilai na Lae
Bombers bai go pas long holim dispela
semi fainel, i luk olsem ol i gat olgeta

samting' long winim dispela pilai. wan-.

taim gutpela sapot ol bai kisim long
asgraun bilong ol na bai mekim wei
bilong ol i go insait long grenfainel
egensim Mendi Muruks..

Long rekot, ol Bombers i bin winim
Eagles tupela taim pinis. Wanpela em
long Rebiamul pilai graun na narapela
em long Lae yet. Na long winim ol
Eagles namba tri taim, dispela bai ino
nap gutpela olgeta long wanem ol
Eagles bai traim hat tru long winim dis-
pela pilai na putim ai long grenfainel.

Wantaim gutpela mani em ol sponsa
bai givim ol pilaia, ol Eagles bai ino
nap kisim dispela pilai isi tasol long
wanem dispela em i las sans bilong ol.

Ol i bin go pas long dispela resis

+ wantaim- peins ne 6apos- of 4 -lus- long -

.pHa'r.........- - YRR

Bombers, bai lukim ol i sore tru long
go aut long resis. Ol i tspa pas i go
inap long lus bilong ol egensim Mendi
Muruks long major semi fainel las
wiken na Mendi Muruks i kisim namba
wan ples long grenfainel long neks
wikern.

Na ol Westen Hailens lairi ya bai go
daun long Lae na pilai, ol Bombers
bihain long hatpela pilai wantaim ol
Vipers bai redi tasol long givim ol wan-
pela strongpela pilai tru.

Lukluk long dispela pilai yet-wanpela
strongpela pilai tru bai kamap namel
long dispela tupela tim na mi bilip
olsem Lae Bombers bai winim dispela

-



pes 2 RAGBI LIG

Ogas 31, 1995

WANTOK

§ RagbiLigdro )

LAE WINFIELD LEAGUE DRAWS

MINOR SEMI-FINALS FOR SENIORS, LOSERS
ELIMINATED ANJD FINAL ROUND 14 FOR

UNIORS
SATURDAY SEPTEMBER 2
TIME DIV TEAMS Vs
11.00 u/19 Panthers vs Defence
12.00 u/19 Magani vs Tarangau
1.00 u/19 Royals vs Tigers
2.00 u/19 Brothers vs Spiders
3.00 B Panthers vs Royals
SUNDAY SEPTEMBER 3
INSIDE GROUND
9.00 u/17 Panthers  vs Defence
10.00 Uiz Royals vs Tigers
11.00 un7 Magani vs Tarangau
12.00 u/n7 Brothers vs Spiders
1.15 A Spiders vs Tarangau
3.00 I/C - Lae Bombers vs Mt Hagen Eagles

UNAGI OFFSEASON RUGBY LEAUGE
PRE SEASON DRAWS

SUNDAY 3/09/95

TIME FIELD TEAMS Vs

11.00 1 5 Mile vs 7 Mile

11.00 2 6 Mile vs E/Boroko
12.00 1 Gordon Ridge vs Sarry Hawks
12.00 2 Makana vs Saraga

1.00 1 3/4 Mile vs 8 Mile

1.00 2 Morea Tobo vs 4 Mile Youth
2.00 1 D/Brothers vs Sharks

2.00 2 Wara Sua vs Siane

3.00 1 N/ Warriors vs S.K Warriors

All the club must bring your aff-fee for your club. All fee will be
payed to Michael Kiagi this year aff fee will be K100- to aff to
Unagi off-season

KOIARI RUGBY LEAGUE DRAWS

1995 SEASON DRAW
Sunday September 4/1995
Round 2/10

Referees  Referees
Team VS Team B Grade A Grade
Panthers  vs Mebos Vincent Andrew
Tigers vs  Souths Andrew Henry
Doma vs  Brothers Henry Andrew
Siri Owls Vs B.Kniﬁhts Albert Henry
Choice vs Siri Sharks  Vincent Andrew
Bye: Crystal-Lakers
Sunday 11/9/95
Round 2/10
SiriSharks  vs  Sogeri Owls
Knights vs  Crystal Lakers
Tigers vs  Mebos
Brothers vs lce Panthers
Vakasu vs ~ Doma United
Bye: Sogeri Choice

RUGBY LEAGUE
SP INTER-CITY

Major Semi Final:

Mendi Muruks 24 def Hagen Eagles 8
Minor Semi Final:

Lae Bombers 13 def Pom Vipers 8

PORT MORESBY
Grand Final:
Tarangau 23 def HD Defence 8

Marcello helpim Lahara
Bulldogs long win

KIUNGA SKUL BOIS

LIG RIPOT

IAN KAKARERE i raitim

WANPELA gutpela intasep
em Lahara Bulldogs faiv-eit
David Marcello i kisim long
fultaim stret i givim sans long
tim bilong ol long winim ol
Maunt Fubilan Diggers.
Lahara Bulldogs i winim ol
Maunt Fubilan Diggers 4-0

long Kiunga Skul Bois anda -

15 ragbi lig long Sarere.
Dispela rabis pas bilong ol
ol Diggers beklain long 20
mita mak bilong ol yet long
fultaim i givim sans long

Marcello long mekim wanpela
intasept hariap tru na putim
trai.

Long sait bilong ol Diggers,
lok fowat Roy Martin
Kakarere i kisim tupela sans
long kikim penelti tasol olgeta
kik bilong em i popaia-nating
na fainel skoa em Maunt
Fublian Diggers 0 i lus long
Lahara Bulldogs 4. -

Long narapela pilai, ol lain
nogut bilong Flai
Sharks i mekimsave stret
long ol Huala Raiders 4-0.

Ol Raiders i no bin winim

wanpela pilai long raun
namba tu.

Maskim pilai graun i wet
long Kiunga Haiskul ol

Sharks na Raiders i bin pas

River

long 0-0 long fes hap bilong
pilai.

Ino longtaim i go insait lok
fowat bilong ol Sharks i go
silip long trai lain bilong ol trai
lain na kik bilong dispela trai i
no go insait na fainel skoa em
Fly River Sharks 4 i winim
Huala Raiders 0.

Long laspela pilai, ol
Dragons i pilaiam wanpela
hatpela pilai stret egensim ol
Moani Jets na ol i dro.

Traipela ren  wantaim
malumalum graun i no helpim
liklik na hapbek Gabriel
Smerewai husat i traim long
kikim wanpela penelti gol i no
nap. Dispela i wankain tu
long ol narapela pilai i bin
kamap longtaim.

Lae lig sem

long dispela

LAE LIG RIPOT

CHRIS KUNUBI i raitim

LAE Winfield Lig bai kirapim
ol semi fainels bilong ol long
dispela wiken na planti gut-
pela strongpela pilai bai
kamap. Tasol sore tru olsem
ol junia divisen bai ino nap
pilaim ol fainels long wanem
ol i gat wanpela moa raun
long pilaim yet bipo long ol i
go insait long ol fainels long
neks wiken.

Long dispela wiken, ol bai
pilaim ol maina semifainels
tasol na dispela bai kamap
long Sande.

Long nogat wanpela risen,

i nogat mesa semi fainel bai
kamap long dispela wiken.
Long olgeta taim mesa semi
fainel i save kamap long
Sarere na ol maina semi
fainel i save kamap long
Sande.

Long risev gret pilai long

maina semi fainel MDC
Royals bai bungim birua
bilong ol BOC Gases

Panthers long wanpela pilai
we lusa bai aut olgeta long
grenfainel.  Long A gret
maina semi bai lukim ol
biknem tim Tarangau bai
bungim Spiders na dispela
bikpela pilai bai kamap olsem
keten raisa bilong bikpela
semi fainel namel long Lae
Bombers na Hagen Eagles.
Wina bilong dispela semi
fainel bai go yet long nara-

fainel
wiken

pela semi fainel na lusa bai
tok gutbal long 1995 sisen.

Lukluklong poin lata bilong
ol A grte resis, Brothers i sin-
daun long 23 poins antap
long lata, bihain em Defence
long 17, Lae Bisket Spiders
16 na Tarangau tu i sindaun
long 16 poins. Long risev
gret. Brothers i go pas,
Magani namba tu, Panthers
namba tri na Royals namba
4.

Long dispela wiken, Ragbi
Lig graun long Lae bai pulap
tru long wanem ol Eagles bai
bungim ol Bombers na ol bai
kam wantaim ol sapota bilong
ol na tu ol manmeri long Lae
husat bai sapotim tim bilong
ol. | luk olsem moa long
20,000 manmeri bai kamap
long lukim dispela pilai.

Kia Ceres
4X2 Cargo
1.5 ton cap.
Drop sides

PNGMSL 2

Koiari Lig smelim ol fainels

KENNEDY EDENE i raitim
WANTAIM tupela moa pilai bilong
las raun bilong Koiari Lig i stap
yet na semi fainels i kam antap
klostu, poin lata i bilong ol tim i
stap aninit i stap olsem Bluff Inn
Knights i sanap long 17 poins,
Sirinumu Sharks 17 poins, Doma
United 10 na Vakasu Souths 5
poins na laspela lain Sirinumu
Owls long 2 poins tasol i nogat
sans nau long go insait long ol
fainels bilong dispela sisen.

Tupela pilai i stap moa nau na
dispela wiken bai lukim faiv-pela
tim husat i go pas bai soim strong
bilong ol yet na holim spes bilong
ol long poin lata. Sogeri Choice i
go pas long resis wantaim 30
poins, Crystal Lakers long 28
poins, Country Brothers 27 poins,
Ice Panthers 23 na Mebos tu i
sindaun long 23 poins.

Tripela tim husat i sindaun
long namba 6, 7 na 8 ples bai i no
nap mekim wanpela pret long ol
tim i stap antap long poin lata
long ol kain tim olsem Mebos na
Doma United husat i sindaun long
23 poins long lata.

Ol tripela tim ya Knights,
Tigers na Sharks maski ol i winim
laspela tupela pilai bilong ol, ol
bai sot tasol long ol poin long
holim tupela tim ya em Mebos na
Doma.

Long ol pilai bilong dispela
wiken, ol Ice Panthers bai bungim
ol Mebos em tupela tim wantaim i
sindauniong 23 poins na dispela
bai wanpela gutpela pilai long
wanem dispela bai brukim tupela
tim namel na kamapim top faiv
plesing.

Long namba wan raun Mebos
i mas pilai strong tru long kamaut
wina long las minit stret wantaim
skoa 12-10. Mebos i bin lusim
wanpela pilai bilong ol egensim ol
Domas na dro 0-0 wantaim
Vakasu Souths.

Long ol laspela tripela pilai,
Panthers i bin winim olgeta pilai
bilong ol na Vakasu Souths i.bin
holim strong tru ol Country
Brothers long 0-0. Maski ol
mangi long 14 mail i traim olgeta
kain stail bilong ol, ol Vakasu
Souths i bin pasim ol i go inap
long fultaim.

Long narapela stori, olgeta
kalb ekseketiv bilong lig i pasim

tok pinis olsem olgeta registresen

bai pas long dispela wiken.

Olgeta pilai husat i kisim pilai
graun i mas regista na ol klab
husat i no pinisim registresen
bilong ol bai lusim poins i go long
ol narapela tim. Nau yet 4-pela
tim tasol i mekim olgeta samting
long registerim ol pilaia bilong ol.
Ol tim ya em Sogeri Choice,
Crystal Lakers, Brothers na
Sirinumu Owls.

Mendi Muruks wetim

inta siti gren fainel

INTA SITI LIG RIPOT

RODNEY KAMUS i raitim

Q Tupela Difens pilaia laik apim Mek Gele bilong Tarangau.
Tarangau i bin winim gren fainal 21-8.

MENDI Muruks ragbi lig tim
bilong Mendi bai sindaun
malolo long tupela wik
olgeta na wetim tasol bekim
bilong pilai namel long Lae
Bombers na Hagen Eagles
long dispela wik Sande.

Mendi Muruks i bukim
pinis namba wan ples
bilong pilai long grenfainel
bihain long ol i bagarapim
sindaun bilong ol Hagen
Eagles long Rebiamul pilai
graun long las wiken.

Ol Muruks husat i bin kam
insait long resis ya tupela
yia i go pinis long olgeta yia
i save go insait long ol semi
fainel. - Tasol olgeta taim
sans bilong ol long traim
gren fainel i save go wara
nating. :

Long las yia, ol Muruks i
bin sindaun namba tu long
poin lata. Tasol taim ol i
kamdaun long Mosbi,
Vipers i winim ol na ol i go
bek long Goroka na bungim
ol Goroka Lahanis. Long
dispela pilai gen, ol Lahanis
i rausim trausim bilong ol

Muruks na ol Muruks i
nogat sans gen long fo
insait long fainel.

Wantaim kepten bilong ol
Nander Yer i go bek long
asples bilong em na go pas
long ol Muruks, dispela yia
em ol i ken tok olsem i wan-
pela gutpela sisen bilong ol
tru. Rekot bilong ol i gut-

pela long dispela yia long .

wanem, ol i no bin pilaim
wanpela hom gem long
Tente pilai graun. Dispela
em long trabel ol i bin
kamapim long las yia egen-
sim ol Goroka Lahanis na
PNGRFL i-no tokorait long
ol wantaim ol Kundiawa
Warriors long pilai long
asgraun bilong ol.

Tasol long rekot bilong ol
long lusim asples na pilai
autsait, ol i winim planti
pilai bilong ol tru na nau i
putim ai pinis long gren-
fainel. Ol i bin winim Mosbi
Vipers long Mosbi yet na
Goroka Lahanis long
Goroka we liklik hevi i
kamap gen namel long dis-
pela tupela tim gen.

Ol i bin pilai hat tru long
dispela yia na lukim planti
taim tru ol i holim strong tru
namba tu ples long poin
lata bilong inta siti resis.
Na wanpela taim ol i bin

sindaun wankaim ol Mt
Hagen Eagles long namba
wan ples i go inap oli lusim
pilai bilong ol egensim ol
Madang Kalibobo
Globetrotters logn Madang
yet.

Olsem na sapos wina
bilong Lae Bombers na Mt
Hagen Eagles i kamap
bihain long pilai bilong ol
long Sande long Lae, ol
Mendi Muruks bai redi tasol
long pairapim wanem tim
husat i kam long rot bilong
ol.

Mend i kisim namba wan
ples bilong grenfainel pinis
na sapos Hagen Eagles i
laik mekim nem bilong ol i
kamap bikpela na kam
bekim dinau long ol Mendi
Muruks, ol i mas winim dis-
pela bikpela pilai bilong ol
egensim Lae Bombers long
Lae long dispela wiken.

Dispela em bai givim ol
gutpela sans long pilai na
bekim dinau tasol ol Lae
Bombers tu i wanpela
strongpela tim na i ken
kamapim planti wari long ol
top tim. Las wiken, ol i
rausim primia tim bilong las
yia Mosbi Vipers na i redi
tasol gen long salensim na
mekim wankaim iong ol
Hagen Eagles.

Unagi Lig Pri Sisen op

MOA long 15 pela timbia
soim tingting bilong olsem
ol i bai stap insait long
Unagi off sisen lig long dis-
pela yia.

Presiden bilong Unagi lig,
Michael Kiage i tok olsem i
gat tripela nuipela tim i bin
peim mani bilong pinis long
stap long dispela pilai
resis.

Pri Sisen geim bai kik ov
long Sande bilong dispela
wik, na Kiage i tok long ol
ripot em i kisim long ol
klap, ol tim i ridi long pilai
tasol.

“Planti opisol i tokaut
long tingting bilong ol, na
bai i gat gutpela pilai
resis,” em i tok.

Unagi Op Sisen lig i wan-

pela strongpela pilai resis
long Op Sisen em i save
pulim planti man tru long
go long Diskaunt Mart
Oval.

Wantaim 15-pela tim,
geim bai hat tru long
wanem, planti lain tru bai
laik long pilai plenti ol
yangpela manki husait i
laik stap fit bai pilai long
dispela gem.

Thete s

Purchase a new vehicle
and you are in the draw
to y1V'\ another car
or commercial!

Conditions apply. See your PNG Motors branch for full details. Offer closes 30/9/95

PNGMSR 1

Detence Billy Seove i laik autini Baii 4o long ol
Mek Cele i kam kiosty pinis na i redi tasol long p

gren iafnet bilong las wiken egensim Defence

Fuitaim skoa em T

WANTOK

Holim Cambridge Kap
‘long Mosbi - Oksap

LUSA bilong Mosbi Ragbi
Lig grenfainel long las
wiken Mosbi Defence i
mekim bikpela singaut na
strongpela salens i go long
1995 primia tim Lae Bisket
Tarangau long holim bek
bikpela klab sempion tropi
bilong kantri Cambridge
Cup na pasim em i stap long
Mosbi.

Toktok long taim bilong
presentesen bilong tropi
long las wik Sande bihain
long grenfainel, Mosbi
Defence kepten i salensim
ol Tarangau pilaia long pilai
strong tru egensim ol nara-
pela klab insait long kantri
na holim bek dispela kap.

Oksap husat i bin pilai hat
tru long tim bilong em we ol
i lus long ol Tarangau 21-8 i
wanpela bilong ol Mosbi
Defence pilaia husat i pilai

RODNEY KAMUS i raitim
long grenfainel bilong dis-
pela kap long las yia na
bringim i kamdaun long
Mosbi bihain long ol i autim
Goroka Tarangau long
Cambridge Cup gren fainel
long las yia.

Bihain long ol Tarangau i
kamapim gutpela na strong-
pela pilai tru long las wiken,
ol i autim tikek bilong ol
Mosbi Defence na bekim
dinau bilong las yia we ol
Defence i bin autim ol long
grenfainel na go olgeta long
winim Cambridge Cup.

Tasol kepten bilong
Tarangau Tara Korae i tokim
ol manmeri long las wiken
olsem nau yet i no taim
bilong wari long Cambridge
Cup tasol ol i mas ama-
masim win bilong ol egen-

sim Defence pastaim long ol
i wari long Cambridge Cup.

“Nau yet mipela i mas
amamas long win bilong
mipela. Cambridge Cup em
samting bilong toktok long
bihain. Tasol mi promisim

olgeta manmeri na ol
Defence pilai, ol wina bilong
Cambridge Cup long las yia
olsem Tarangau bai mekim
olgeta samting long holim
bek dispela kap long
Mosbi,” Korae i tok.

Long pilai bilong ol long
las wiken, ol Defence long
fes hap bilong pilai i soim
strongpela pilai tru na i luk
olsem ol bai winim dispela
pilai. Taim pilai i stat tasol,
faiv-eit Tony Daple i kisim
wanpela penelti gol na
mekim ol i go pas long 2-0.

Bihain dispela penelti,
James Miviri bilong Defence
i kamapim wanpela trai
bilong ol Defence na skoa i
go antap moa yet long 8-0.
Tasol Tarangau i kambek
strong tru na putim wanpela
moa trai klostu long hap
taim na sotim skoa long 6-8.
Long namba tu hap bilong
pilai, pilai i strong tru tasol

_long laspela 20 minit bilong

pilai, lok fowat Mek Gele
wantaim liklik hapbek Mikes
Avosa i kamapim ol gutpela
pilai tru na pasim Defence
long - 8-poins tasol. Ol
Tarangau i ron i go long
putim planti moa trai na man
of the match Mikes Avosa i
kikim wanpela fil gol long
pasim olgeta rot long 21-8
na Tarangau i win long ful-
taim.

* Tasol kepten
bilong
Tarangau, Tara
Korae i tok
olsem ol i mas
noken wari
long Cambridge
Kap tasol ol 1
mas amamasim
win bilong ol
egensim
Defence

pastaim.®

UPELA wik i go pinis, em

i wanpela bilong ol dei we
Julian O'Neil i tingim
olsem em | noken bagarapim
em yet wantaim futbal.

Taim meri em i laik maritim
Samantha Riley i ringim em na
krai wantaim na tokim em
olsem ol i rausim em fong 100
mita brestrok swim long Pan
Pac swim long Atlanta, O'Nell i
laik kalap long balus na go
lukim em hariap tru.

Em i no nap long mekim
long wanem long neks dei em
 bai stap na pilal egensim
- Souths Sydney.

“Em long dispela kain taim
| bai yu tingim olsem yu bos
 bilong yu yet na i nogat ol
“narapela wok long mekim,”
yangpela  fulbek  bilong
_Broncos i tok.

wanpela hevi long wanem mi
| bin strong tru long pinisim dis-
_ pela bagarap mi kisim long lek.

“Tasol taim nius bilong Sam
i kam iong mi, mi wari nogut

mamas olgeta.

_Riley i bin krai long wanpela
pres konfrens fong taim em i
. traim long tok tru fong wanem
_na ol | no tok yesa long em
fong swim. . .na tu em i pret
| nogut ol i tok em i chit.

_ “Mitokim em long lus tingt-
ing long dispela na putim tingt-
ing bilong em long winim 200
mita we mi save em bai winim
yet,” O Neil i tok.

“Em i wanpela strongpela
meri bilong resis, na mi save
em i ken mekim. Na tu strong
bilong em i helpim mi tu long
kisim bek strong bilong mi
maski mi 80 pe sen fit long dis-
pela taim.

Samantha rekot olda bllogn
100 mita swim i go insait gen
na winim 200 mita swim
brestok na ol i kolim em olsem
swima bilong dispela resis.

Na long narapela dei, Julian
O’ Neil i kikim 6-pela gol long 7
pela taim em bin traim long
kikim taim ol Broncos i bagara-
pim ol Souths 56-6 bihain long
O’Neil i go hariap na malolo.

“Tasol taim olgeta samting i
pinis, i nogat wanpela samting
i bagarap nau yet i luk olsem ol
samting i wok long go daun na
i no go antap.” O Neil i tok.

“Long dei bipo long Sam i
go long USA, mitupela | kaikai
wanpela mil wantaim kakaruk. .
. mitupela i no wanbel longpela
taim tru na dispela trip i no
sapos long kamap.”

Na lukluk long olgeta samt-
ing, dispela em | wanpela gut-
pela sisen bilong Broncos ful-
bek ya wantaim meri bilong

™o Neil i painim em yet | stap
long trabel long las yia taim em
i go insait long Gold Coast
Casino na em bin longpela
taim tru long wasim dispela
samting fong nem bilong em.
Em | wokabaut antap long kiau

RAGBI LIG NIUS

“Mi ting olsem dispelaem i

""'tru na mitupela wantaim i no.

@ Antap: Julian O’Neil i ron waintaim bal long tim |
bilong em Brisbane Broncos.

® Lephan: Wantaim gel pren Samantha O’Reilly.

kamap, tumbuna

na
traim long go insait gen long
kamapim gutpela nem. . . tasol
ol samting bilong bipo i save
stap yet wantaim em.

Sisen bilong em long futbal
long dispela sisen i soim
olsem Julian i sindaun gut nau.
Em i tok dispela sisen em gut-
pela tru long lalp bilong em,
Em | abrusim mak bilong Terry
Matterson long ol poins 156

long wanpela sisen na kik

bilong em i antap moa long 70

pesen
na long dispela yia, em i misim
wanpela pilai tasol.

Em i sain tu wantaim
London Broncos long sotpela
pri sisen pilai. Na namel long
ol taim bilong em long swim,
Samantha bai joinim em long
England na dispela em i no nap
longpela taim bai tupela i stap
wantaim long wanem ol i gat ol
komitmen long wokim,

Na tu dispela raun bilong

tupela bal i gat sore tu. Tupeia
wik bipo long Pan Pac resis i

grenfainel na

meri
bilong Sam “Nanna
Bucket”, i dai. Na dispela em

long fran lata bilong ol long
London we Julian i askim
Samantha long maritim em 18
mun i go pinis.

“Mitupela wantaim i stap
long ol pilai bilong mitupela,
mipela i nogat taim long west-
im.”

Long tupela wantaim, ol i
laik stap wantaim na serim ol

. bikpela samting long laip
bilong tupela wantaim olsem
neks yia

Ogas 31, 1995

Otimpiks. Na O’Neil i wet tasol .
olsem sapos em i nap long
helpim Broncos long winim
grenfainel fong namba tri taim
insait fong 4-pela yia ating
Wayne Bannet i gen tok yesa
long em long mun Julai neks
yia long stap wantaim
Samantha long neks yil
Olimpiks.

“Mi no toktok wamulmn
Wayne yet tasol em hnlgum
tru long stap long hap. ‘Long

wantalm S

Ol Mosbi gren fainel eksen Poto namel long
Tarangau na Defence. ol poto: luan |

ny Daple na George Kele Senta blog Defence George Kele i nogat spes biong ron taim Tarangau winga Himson
Tarangau. Ivat i kalabusim em.

* Hapbek bilong Tarangau Mikes Avosa i sanap na pasim bal i go
long winga Hora Aisa husat i redi tasol long putim trai. Tarangau
i winim Defence long Mosbi Lig grenfainel 21-8.

«Lok fowat bilong Tarangau Mek Gele i sakim Julius Krewanty na  «0| sapota bilong Tarangau i gat planti long amamas taim tim bilong ol i daunim ol
Tony Dapie long, taielim em. _ ;o e rio0ience. Kain bilong ol sues va | amye

Aiwara pundaun

ong Koogarah

HAPBEK bilong St George Noel
Goldthorpe i pulap long aiwara
taim em i helpim klab bilong em
long kisim wanpela spes long ol
semi fainel taim em i putim
tripela trai long win bilong ol long
Sande egensim ol Western
Reds long Koogorah pilai graun
wantaim 36-8.

Goldthorpe husat i sain pinis
wantaim Supa -Lig na bai pilai
long New Castle Mariners long
neks sisen i bin stap baksait
long dispela bikpela win bilong
ol Saints na dispela em long
bikpela san long Sydney.

Dispela win bilong ol St
George i putim ol long namba 7
ples long semi fainel pilai na ol
bai traim long Sydney Bulldongs
long Sydney futbal stedium long

dispela wik Sande.

Tasol wantaim gutpela sapot
bilong sisen em ol manmeri i
kamap long 13,551 i givim St
George wanpela ples bilong
sanap na pilai long semi fainel.
Goldtherpe i pulap long aiwara
bihain long em i save olsem em
bai lusim klab ya long neks
sisen bihain long em i pilai insait
long 4-pela gutpela sisen wan-
taim ol. %

“Long lukim ol sapota i kalap
na amamas long Sarere i mekim
mi wari tru na taim kosa Brian
Smith i kam autsait long pilai
graun ai bilong mi i pulap long
wara gen long wanem dispela
em i wanpela gutpela klab na
Brain em i wanpela gutpela
kosa.

* Noel Goldthorpe ... em i wari olsem em bai lusing St George long pinis bilong dispela

yia.

Lam bai stap wantaim Roosters

PAPUA NEW GUINEA HAPBEK
na Kwinslens Stet of Origin
Hapbek Adrian Lam i tokaut
pinis olsem em i redi long
mekim kontrak bilong em wan-
taim Sydney City Roosters
bihain long em i helpim ol long
winim ol Sydney Tigers 44-6
long Sydney Futbal Stedium
long Sande.

Ol lain Roosters i mekim
kamap wanpela top pilai we ol i
putim 8-pela trai olgeta na winim
ol Sydney Tigers long 44-6.

Ol Roosters i bin gat sans
long holim namba 8 ples na pilai
long semi fainel inap ol Norths
husat i pilai wantaim ol Gold
Coast i kamap wantaim las minit
win egensim ol Gold Coast
Seagulls.

“Kontrak bilong mi i stap yet
wantaim Roosters long wanpela
moa yia na mi laik ol i apim i go
antap long neks yia na tu sapos
mi ken stap pilai yet long
1997,"Lam i tok.

“Nau yet mipela i stap namel
long ol dispela toktok na mi bai
stap yet long hia neks yia na mi
lukluk long dispela tasol.”

Lam em i wanpela bilong ol
namba wan pilai bilong
Roosters husat i helpim ol long
kisim bikpela skoa tru long wan-
pela sisen.

Olpela fulbek bilong Wallaby
Peter Jorgensen na Darren
Junee i putim 5-pela trai olgeta.

Na long fowat lain Jason
Lowrie, Tony Iro na Luke
Ricketson i pilai gut tru long ol.

Lam i bin stap insait long dis-
pela trai bilong senta Peter
Clarke, fulbek Junee na fowat
James Smith.

Winga bilong ol Tigers Peter
Fitzgareld i krosim lain bilong ol
Tigers long 45 minit na putim ol
long 6 poins na ol Roosters i
kam bek wantaim faiv-eit
Andrew Walker long kikim ol gol
na putim trai i kam long Junee.

Menzies brukim rekot bilong
putim planti trai

SIDNI:  KOSA bilong Manly na
Australia Bob Futlon i tok olsem
ol i mas yusim Steve Menzies
olsem wanpela bekap senta long
Oktoba Wol Kap bihain long
dipela fowat ya i kamap olsem
wanpela top trai skora bilong
sisen.

Menzies i putim tupela trai
bihain long ol Sea Eagles i
bagarapim sindaun bilong ol
Souths Sydney 32-4 long
Brookvale pilai graun na kisim
poins bilong em i go antap long
21 na wanpela tasol abrusim tim
meit John Hopoate (20) na
Auckland Warriors winga Sean
Hoppe (20).

Na long mekim dispela , dis-
pela 21 krismas mangi i kamap
namba wan fowat long winim dis-
pela awot bihain long Newtown
lok fowat Chicka Cahill i bin
putim 11-pela trai long 1954.

Menzies tu i brukim rekot
bilong skorim trai long wanpela
fowat long wanpela sisen.
Dispela rekot em Frank Burge i
bin holim we em i skorim 20 trai
long dispela klab Glebe long
1918.

Tasol Menzies i bin pilai long
senta aste long wanem Terry Hill
na Danny Moore i stap long
saspensen na Fulton i tok em i
no nap stap longwe long
pulamapim tupela senta ya long
spes bilong Menzies long
England.

“Em i go pinis long wanpela
Kangaroo Tour long las yia na
dispela i soim olsem em i gat
bikpela ekspiriens tru long sait
bilong fowat na senta wantaim
na em i no save kisim wanpela
krangi tingting long ol stori i save
kamap long em,” Kosa Fulton i
tok

BRISBANE: Steve Renouf
i skorim 4-pela trai bilong
ol Brisbane Broncos egen-
sim Auckland Warriors na i
soim olsem ol Broncos i
redi long bungim ol
Canberra Raiders long
ANZ stedium long taim
bilong kwata fainels long
dispela wiken. Ol Broncos
i winim long Auckland 44-
6.

Renouf i putim tripela
trai long fes 20 minits na
tromoia las pas long wan-
pela narapela long fran
bilong ol sapota inap long
54,645.

Kosa bilong Auckland
John Monie i tok olsem
sait bilong em i no pilai gut
na i luk olsem Brisbane,
Manly na Canberra bai
pilaim ol fainels.

“Brisbane i luk olsem ol

bai winim mipela long 40
poin na antap na i gutpela
tru mipela i no go insait
long semi fainels long
wanem mi les long dispela
kain samting i kamap
gen,” Monie i tok.

Bikpela samting tru em
strongpela tingting bilong
ol Broncos long olgeta hap
bilong ol pilai i soim dis-
pela pawa bilong ol we i
karim ol i go pinis long
grenfainel long 1992 na
1998.

Hapbek na kepten Allan
Langer i kam bek long pilai
graun bihain long 5-pela
wik em i kisim bagarap na
kamapim planti gutpela
pilai we i salim Renouf na
ol fowat olsem Matterson
long ron fri na skorim ol
trai.

Tasol olgeta samting i

Ol ripot i kam long AAP

‘Renouf putim 4-pela trai egensim Auckland

stap long han bilong
Renouf husat i skorim 4-
pela trai olgeta na i soim
strong bilong ol Broncos
stret.

Namba tu trai bilong em
i kamap bihain long em i
kisim wanpela pas long
Terry Matterson na i ron
20 mita na winga bilong
Auckland Sean Hoppe i no
nap long holim em tu.

Sailor, Langer, Smith

na winga Michael Hancock
i putim trai na fulbek Julian
O'Neil i kikim 5-pela gol
long 7 atem.

.Fulbek bilong ol
Warriors Gene Ngamu i
skorim wanpela trai bilong
ol na kikim tu dispela trai i
go insait long bringim skoa
bilong ol long 6 poins
tasol. Fainel skoa em 44-
6.

-

MT HAGEN Eagles
ragbi lig tim bilong inta
siti kap resis husat i bin
mekim wanpela kom-
plen egensim Mendi
Muruks long las wiken
olsem pilai bilong ol i no
bin stat long taim em
Siaman bilong Papua
Niugini Ragbi Futbal
Joe Keviame i rausim
dispela komplen bilong
ol.

Ol Mt Hagen Eagles i
bin mekim dispela kom-
plen bilong ol bihain
long ol i lusim mesa
semi fainel egensim ol
Menid = Muruks we
Muruks i winim o! long
24-8 na bukim namba
wan ples bilong inta siti
gren fainel resis long
neks wiken, Bihain dis-
pela lus bilong ol, ol
Eagles i mas winim ol
Lae Bombers long dis-
pela wiken long pilai
egensim ol Muruks long
grenfainel long Mosbi.

Siaman bilong komiti
bilong inta siti na
PNGRFL Joe Keviame
husat i bin stap long
lukim dispela pilai i tok
long Mendi long Tunde
olsem ol Hagen Eagles
i mas putim olgeta hevi
long ol yet na i no long
ol Muruks.

Keviame i tok olsem
dispela inta siti pilai
long Rebiamul pilai
graun i no bin stap long

Keviame rausim
komplen bilong
ol Eagles

RODNEY KAMUS i raitim

taim em PNGRFL i bin
makim na pilai i mas
stap long 3 pm, 3:30
pm o 4 pm long apinun.

Em i sutim toktok i go
long Mt Hagen Ragbi
Lig long go het wantaim
ol lokel pilai bilong ol na
i no rispektim bikpela
pilai namel logn Mendi

Muruks na Hagen
Eagles.

Opisal taim em
PNGRFL opis long

Mosbi i makim em 3
klok tasol taim em i
kamap long Rebiamul,
ol i surikim taim i go
antap long 3:30 pm
tasol bihain ol i senisim
gen i go long 4 klok
long wanem ol lokel
pilai bilong ol i bin stap
yet.

Ol Muruks Keviame
i tok i kisim hatpela taim

tru long pilai graun long
stap long pilai graun
wantaim dispela ol
senis long taim na traim
long pilai gut wantaim
kik op taim.

Referi bilong PNG
husat bai go long wol
kap Tony Kuni tu i
tokaut olsem em i kisim
hatpela traim stret long
kontrolim dispela pilai i
go inap long fultaim
wantaim ol kainkain
senis i kamap wantaim
taim.

Kuni husat i lusim
MOsbi long Sarere long

go kontrolim pilai i tok .

olsem PNGRFL i tokim
em olsem taim bilong
pilai long stat em 3 klok
na i no antap long dis-
pela. Tasol Kuni i kalap
nogut long, Hagen
olsem ol lain antap i

makim taim bilong pilai
long kamap em 3:30
pm. , ,
Tasol taim em i
kamap long pilai graun
long 2:30 pm long
Sande, em i painimaut
gen olsem taim bilong
dispela bikpela resis
bilong mesa semi fainel
bilong inta siti kap bai
kamap long 4 klok.

Mendi Muruks kosa
Mark Yangen husat i
toktok long Mendi long
Tunde i tok olsem ol
Hagen Eagles i mas
stretim ol yet na lukim
olsem ol Mendi Muruks
i winim ol stret long tru-
pela wei bilong pilai na i
no long giam nambaut
tasol.

Lig Presiden bilong
Hagen lvan Kerewa i
tok olsem ol Eagles i
mas tokaut gut long ol
Muruks long wanem na

ol i pusim taim i go long
3-4 klok long wanem
laki tru na i no bin gat
ren i pundaun.

Yangen i tok olsem ol
Muruks i bin silip long
Highlander Hotel we i
stap wanpela kilomita
longwe long Rebiamul
pilai graun na taim ol i
lusim hotel ya long 3:50
pm, tupela kar i bin ron
pas long ol na banisim
rot bilong ol i go inap
long pilai graun. Tupela
kar ya tu i go long pilai
graun na komplen wan-
taim ol sekyuriti na dis-
pela i mekim ol i stap
autsait narapela 5 minit
gen. Em i tok olsem ol
toktok  bilong  tim
menesmen bilong
Hagen Eagles i no stret
na ol i mas tingting gut
long wanem ol Muruks i
winim ol long stretpela
wei.

Tonga na Nu Silan bai strong moa

long Wol Kap

PNG Kumuls i stap long wankain pul ...

BIHAINIM pilai bilong Fiji
Batis na PNG Kumuls long
tupela wik i go pinis, planti
sapota bilong ragbi lig i bin
mekim bikpela singaut nau i
go long ol Kumuls selekta
long kamapim wanpela
strongpela tim tru long pilai
long wol kap resis long mun
Oktoba long England.

Tasol Papua Niugini
Ragbi Futbal Lig i bin holim
bek nem bilong ol pilaia em
ol bai makim long wol kap
skwat bihain long dispela
lus bilong ol egensim Fiji
Batis. Long las wik taim
REagbi Lig Nius i laik toktok
wantaim ol selekta sapos ol
i makim PNG tim pinis, ol
selekta i tok olsem ol i holim
bek gen na bai tokaut sam-
pela taim long dispela wik.

Lukluk long ol tim long
wanpela pul i stap wantaim
PNG Kumuls, ol Kumuls bai
pilaim bikpela salens tru i
kam long ol tim olsem Nu
Silan na Tonga husat em ol
i stap wantaim long wan-
pela pul.

Lukluk long sait bilong
Nu Silan, planti o olgeta
pilai bilong ol i save pilai
long Winfield Kap resis long
Australia na Tonga bihain
long ol i kisim bek planti

pilai bilong ol, Tonga i gat
wanpela strongpela tim tru
nau.

Wanpela strongpela
sapota tru bilong ragbi lig
long Hagen i tok olsem ol
selekta i mas lukluk gut nau
long ol pilai na maski long
lukluk long ekspiriens
bilong ol pilaia tasol.

“Sampela ol pilai nau i
gat ekspiriens pinis i ‘no
pilai gut tru na ol i lapun
pinis. Ol i mas lukluk gut
long ol yangpela pilaia
husat i wok long kam antap

kisim ol pilaia olsem Jim
” " o3 .

nau-long ragbi lig. Sapos ol
i lukluk long ol ekspiriens
pilai tasol, lig insait long
kantri bai i no nap go het na
ol lapun tasol bai kisim
sans long olgeta samting.”

Taim PNG i go long wol

kap, em bai stap long
wankain pul olsem Nu Silan
na Tonga. Tupela tim wan-
taim i kisim olgeta ovasis
pilaia bilong ol long dispela
wol kap resis.

Tonga i luk olsem bai
winim PNG long wanem ol i

Dymock bilong Bulldogs,
Gorden Tallis bilong St
George, Duan Mann bilong
Auckland , John Hopoate
na Solomon Haoumo
bilong Manly na planti ol
pilai bilong ol i pilai long
England na tu long ol liklik
resis long Australia.

Dispela bai putim
bikpela presa tru nau long
ol selekta bilong PNG long
kamapim wanpela strong-
pela tim tru long pilai resis
long wol kap -long mun
Oktoba.

Q Taim bilong Sekim em...

susa i no wari on wanem kain ingaut ol narapela
sapota i mekim long ol tasol bikpela sapot bilong ol em long Mosbi Tarangau

Koromi Tigers
daunim
Roadworks Buldogs
long lalibu

MICHAEL MONDA i raitim

LOKOL gem kompotisen lida Road-
Works Buldogs i bin kisim wan step igo
daun long pasin lada taim Kovom
Tigers i daunim ol long las wiken gen
long lalibu lig long 18-6 poins.

Buldogs husait ino save givim spes
stret long ol Tigers husait i save kam
klostu klostu long poin lata i givim wan-
pela isi spes long ol Tigers taim ol i
pilim inap.

Long sem taim Paipuri Panthers i
winim ol Yamex, tim stret bilong Petrik
Rama ol Paipuri Panthers i winim ol
long 12-4 poins.

Long men gem bilong ol Koromi
Tigers na Road-Work Buldogs ol liklik
mangi Bulgods i pilai gut tasol ol kain
Rambo man olsem, Sa Karias, Daniel,
Pangea na Yandua i pila strong tru
bilong ol Tigers i daunim pawa bilong
ol Buldogs long nau yet ol Koromi
Tigers igo pas long poin lata na
Buldogs i stap namba 2 na Paipuri
Panthers No 3 na Yamex las long poin
lata.

Kido Lagava pundaun
long Sentrel lig resis

KIDO Lagava ragbi lig tim i pundaun long
Sentrel Lig Resis long las wik Satade taim
strongpela sait bilong ol Mirikuro Bulldogs i
kilim ol 17-nil long Sir Hubert Murray stedium.

Sans bilong ol mangi long Kido i lus nating
taim ol i bin lusim dispela pilai wantaim ol
Bulldogs long las wikend. Ol Bulldogs i bin
strong tumas na ol i winim dispela pilai.
Faivpela minit i stap yet na ol i bin kolim of dis-
pela pilai. Tasol ol dogs i bin long 17-nil pinis.

Ol mangi long KLagava is tuhat nogut tru
long putim sampela gutpela trai long fes na
seken haf tasol ol tuhat bilong ol i pinis nating
long strongpela difens bilong mangi bulldogs.

Difens bilong ol i tait nogut tru na inogat
wanpela pilaia bilong KlLagava inap long
brukim.

Long fes half, tupela tim wantaim i bin traim
strong bilong tupela yet na nogat wanpela sait
i bin gat sans long putim sampela trai.

Long dispela fes haf ol Bulldogs i bin yusim
gutpela strongpela win bilong helpim ol kik
bilong ol olsem na ol i wokim ol planti kik.

Ol dogs i traim long kikim bal igo bilong
bagarapim pilai bilong KLagava tasol hap ful-
bek bilong ol Lagava, Airi Onno i soim hap stail
bilong em long kisim ol dispela kik na mekim
ol planti gutpela brek.

Insait long fes hap yet ol Dogs i kisim lid 6-
nil na bihaim ol i antapim dispela skoa igo long
17-nil wantaim tupela trai i kam long hap-bek
Gure Hera na senta Mikes Arere.

Man husat i kikim wanpela konvesen na
wanpela fil gol em faiv-eit Greeny Mea.Tupela
minit igo insait long seken hap na Greeny Mea
i kikim narapel fil-gol bilong kisim poin igo
antap long 7-nil.

Taim ol mangi bilong Kido i ron wantaim win
ol i yusim gut win olsem na ol i kisim gutpela
sans bilong putim sampela poins.

Tupela ki man bilong Lagava, Eve Guragu
na Kiau Kiau ino bin igat sans long stretim gut
pilai bilong mangi bilong ol taim ol dogs i
makim gut tupela na bagarapim pilai bilong

